
Монгол Улсын Их Хурлын 2019 оны хаврын ээлжит чуулганы
Эдийн засгийн байнгын хорооны 5 дугаар сарын 22-ны өдөр
/Лхагва гараг/-ийн хуралдааны товч тэмдэглэл
 

Эдийн засгийн байнгын хорооны дарга Ж.Ганбаатар ирц, хэлэлцэх асуудлыг танилцуулж, хуралдааныг даргалав. 
 


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 16 цаг 03 минутад Төрийн ордны “Жанжин Д.Сүхбаатар” танхимд эхлэв. 
 
Чөлөөтэй: Ц.Гарамжав, Б.Жавхлан, Д.Эрдэнэбат;
Эмнэлгийн чөлөөтэй: Д.Дамба-Очир.
 

Нэг. “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2019.04.30-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Сангийн сайд Ч.Хүрэлбаатар, Хүнс, хөдөө аж ахуй, хөнгөн үйлдвэрийн сайд Ч.Улаан, Хөдөлмөр, нийгмийн хамгааллын С.Чинзориг, Зам, тээврийн хөгжлийн сайд Б.Энх-Амгалан, Гадаад харилцааны яамны Төрийн нарийн бичгийн дарга Д.Даваасүрэн, Хууль зүй, дотоод хэргийн яамны Төрийн нарийн бичгийн дарга Г.Билгүүн, Барилга, хот байгуулалтын яамны Төрийн нарийн бичгийн дарга С.Магнайсүрэн, Боловсрол, соёл, шинжлэх ухааны яамны Төрийн нарийн бичгийн дарга Б.Баярсайхан, Зам, тээврийн хөгжлийн яамны Төрийн нарийн бичгийн дарга С.Батболд, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн даргын үүргийг түр орлон гүйцэтгэгч Т.Жамбалцэрэн, Эрүүл мэндийн яамны Төрийн нарийн бичгийн дарга Б.Бямбадорж, Эрчим хүчний яамны Төрийн нарийн бичгийн дарга З.Мэндсайхан, Санхүүгийн зохицуулах хорооны дарга С.Даваасүрэн, Ажлын албаны дарга Б.Ариунаа, Монголбанкны Тэргүүн дэд ерөнхийлөгч О.Эрдэмбилэг, мөн банкны Нөөцийн удирдлага, санхүүгийн зах зээлийн газрын захирал А.Энхжин, Мөнгөний бодлогын газрын захирал Б.Баярдаваа, Үндэсний статистикийн хорооны дарга А.Ариунзаяа, Үндэсний хөгжлийн газрын Салбарын хөгжлийн бодлого, зохицуулалтын газрын дарга Д.Эрдэнэбаяр, Сангийн яамны Эдийн засгийн бодлогын газрын дарга Г.Батхүрэл, мөн яамны Эдийн засгийн бодлогын газрын ахлах мэргэжилтэн Х.Оюунцэцэг, Ж.Ганбаяр, Санхүүгийн хөрөнгийн удирдлагын хэлтсийн дарга Б.Анар, Эдийн засгийн бодлогын газрын мэргэжилтэн Т.Дэлгэрнаран, Э.Билгүүн, Гадаад харилцааны яамны Хяналт шинжилгээ, үнэлгээ, дотоод аудитын газрын дарга Б.Баярсайхан, Бодлого, төлөвлөлтийн газрын дарга Ш.Одонбаатар, Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын даргын үүргийг түр орлон гүйцэтгэгч Г.Гантулга, Зам ашиглалт, засварын хэлтсийн дарга Х.Оргил-Эрдэнэ, Төмөр зам, далайн тээврийн бодлогын хэрэгжилтийг зохицуулах газрын ахлах мэргэжилтэн Ж.Болдхүү, Уул уурхай, хүнд үйлдвэрийн яамны Стратеги, бодлого төлөвлөлтийн газрын дарга Э.Батболд, Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, Ашигт малтмал, газрын тосны газрын дэд дарга М.Энхжаргал, “Эрдэнэс Тавантолгой” ХК-ийн гүйцэтгэх захирал Б.Ганхуяг, мөн компанийн Үнэт цаас бүртгэлийн хэлтсийн дарга Н.Мандуул, Төслийн удирдлагын хэлтсийн дарга Э.Батбаяр, Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Т.Булган, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Н.Энх-Амар, Эрчим хүчний яамны Бодлого, төлөвлөлтийн газрын дарга Г.Энхтайван, мөн газрын ахлах мэргэжилтэн И.Лувсанцэрэн, Эрүүл мэндийн яамны Бодлого, төлөвлөлтийн газрын дарга Б.Оюунханд, мөн яамны Эдийн засаг, санхүүгийн хэлтсийн дарга Д.Нарантуяа  нар оролцов.
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Б.Ууганцэцэг, Г.Баярмаа нар байлцав. 
 

“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаарх ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Я.Содбаатар, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр, Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг, Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Ж.Бат-Эрдэнэ, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Т.Аюурсайхан, Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Ганбаатар, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Б.Дэлгэрсайхан нар танилцуулав. 
 

Ажлын хэсгийн танилцуулга болон Байнгын хороодын санал, дүгнэлттэй холбогдуулан Улсын Их Хурлын гишүүн Д.Тэрбишдагва, М.Оюунчимэг, Б.Баттөмөр, Ж.Бат-Эрдэнэ, Л.Болд, З.Нарантуяа нарын тавьсан асуултад ажлын хэсгийн ахлагч, Улсын Их Хурлын гишүүн Я.Содбаатар, Сангийн сайд Ч.Хүрэлбаатар, Хүнс, хөдөө аж ахуй, хөнгөн үйлдвэрийн сайд Ч.Улаан, Барилга, хот байгуулалтын яамны Төрийн нарийн бичгийн дарга С.Магнайсүрэн, Зам, тээврийн хөгжлийн яамны Төрийн нарийн бичгийн дарга С.Батболд, Монголбанкны Тэргүүн дэд ерөнхийлөгч О.Эрдэмбилэг, Монголбанкны Нөөцийн удирдлага, санхүүгийн зах зээлийн газрын захирал А.Энхжин, Гадаад харилцааны яамны Хяналт шинжилгээ, үнэлгээ, дотоод аудитын газрын дарга Б.Баярсайхан, Үндэсний хөгжлийн газрын Салбарын хөгжлийн бодлого, зохицуулалтын газрын дарга Д.Эрдэнэбаяр нар хариулж, тайлбар хийв.
 
Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн талаар Эдийн засгийн болон бусад Байнгын хороодоос гаргасан зарчмын зөрүүтэй саналын томьёоллоор санал хураалт явуулав.
 
Нэг. Эдийн засгийн байнгын хорооноос байгуулагдсан ажлын хэсгээс гаргасан зарчмын зөрүүтэй саналын томьёолол: 
 
Ж.Ганбаатар: - 1. Тогтоолын төслийн хавсралтын 8 дугаар зорилтын 8 дахь заалтыг “Иргэдийн орон сууцны хангамжийг нэмэгдүүлэх бодлого хэрэгжүүлэх” гэж нэмэх.
 
Шалгуур үзүүлэлт: Ипотекийн хөнгөлөлттэй зээлд хамрагдах иргэдийн тоо, 
2020 онд хүрэх түвшин, үр дүн: 12 000, 
2020 онд шаардагдах хөрөнгийн хэмжээ, эх үүсвэр: 230.0 тэрбум, Улсын төсөв, бусад эх үүсвэр, 
Хариуцах байгууллага: Сангийн яам, Барилга, хот байгуулалтын яам гэж өөрчлөх гэсэн саналыг дэмжье гэсэн санал хураалт явуулъя. 
 
Дээрх саналтай холбогдуулан Сангийн сайд Ч.Хүрэлбаатар, ажлын хэсгийн ахлагч, Улсын Их Хурлын гишүүн Я.Содбаатар нар тайлбар хийв. 
 
Зөвшөөрсөн: 
6
Татгалзсан:

7
Бүгд: 


13
46.2 хувийн саналаар санал дэмжигдсэнгүй. 
 
Улсын Их Хурлын гишүүн Ж.Бат-Эрдэнэ горимын санал гаргав. 
 
Ж.Ганбаатар: - Улсын Их Хурлын гишүүн Ж.Бат-Эрдэнийн гаргасан, дээрх санал хураалтыг хүчингүй болгож, дахин санал хураалт явуулъя гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
8
Татгалзсан: 

3
Бүгд: 


11
72.7 хувийн саналаар горимын санал дэмжигдлээ. 
 
Ж.Ганбаатар: - Тогтоолын төслийн хавсралтын 8 дугаар зорилтын 8 дахь заалтыг “Иргэдийн орон сууцны хангамжийг нэмэгдүүлэх бодлого хэрэгжүүлэх” гэж нэмэх.
 
Шалгуур үзүүлэлт: Ипотекийн хөнгөлөлттэй зээлд хамрагдах иргэдийн тоо, 
2020 онд хүрэх түвшин, үр дүн: 12 000, 
2020 онд шаардагдах хөрөнгийн хэмжээ, эх үүсвэр: 230.0 тэрбум, Улсын төсөв, бусад эх үүсвэр, 
Хариуцах байгууллага: Сангийн яам, Барилга, хот байгуулалтын яам гэж өөрчлөх гэсэн саналыг дэмжье гэсэн дахин санал хураалт явуулъя. 
 
Зөвшөөрсөн: 
8
Татгалзсан: 

3
Бүгд: 


11
72.7 хувийн саналаар санал дэмжигдлээ. 
 
2.Тогтоолын төслийн хавсралтын 8 дугаар зорилтод “Нийслэл, аймгийн төвийн инженерийн шугам сүлжээний өргөтгөл, шинэчлэлийн ажил” гэж нэмэх. 
 
Шалгуур үзүүлэлт: Шугам сүлжээний урт/км, 
2020 онд хүрэх түвшин, үр дүн: 100.0, 
2020 онд шаардагдах хөрөнгийн хэмжээ, эх үүсвэр: 85.0 тэрбум төгрөг, Улсын төсөв, 
Хариуцах байгууллага: Барилга, хот байгуулалтын яам гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
9
Татгалзсан: 

2
Бүгд: 


11
81.8 хувийн саналаар санал дэмжигдлээ. 
 
3.Тогтоолын төслийн хавсралтын 7 дугаар зорилтын 4 дэх заалтыг “Тавантолгой-Зүүнбаян чиглэлийн төмөр замын барилгын ажлыг үргэлжлүүлэх /486.6 км/” гэж нэмэх, 
 
Шалгуур үзүүлэлт: Барилгын ажлын явц, хувиар, 
2020 онд хүрэх түвшин, үр дүн: 70, 
2020 онд шаардагдах хөрөнгийн хэмжээ, эх үүсвэр: 2.4 их наяд төгрөг, Хувьцаа, хувийн хэвшлийн хөрөнгө оруулалт, гадаад зээл, 
Хариуцах байгууллага: Зам, тээврийн хөгжлийн яам, Монголын төмөр зам төрийн өмчит хувьцаат компани гэж өөрчлөх саналыг дэмжье гэсэн санал хураалт явуулъя.
 
Зөвшөөрсөн: 
9
Татгалзсан: 

2
Бүгд: 


11
81.8 хувийн саналаар санал дэмжигдлээ.
 
4.Тогтоолын төслийн хавсралтын 7 дугаар зорилтод: “Зүүнбаян-Хангимандал чиглэлийн төмөр замын техник, эдийн засгийн үндэслэл, зураг төсөл боловсруулах, барилгын ажлыг эхлүүлэх /281 км/” гэж нэмэх. 
 
Шалгуур үзүүлэлт: Барилгын ажлын явц, хувиар, 
2020 онд хүрэх түвшин, үр дүн: 20, 
2020 онд шаардагдах хөрөнгийн хэмжээ, эх үүсвэр: Урьдчилсан байдлаар 1 тэрбум ам.доллар, Гадаадын зээл, тусламж, Төр, хувийн хэвшлийн түншлэл, 
Хариуцах байгууллага: Зам, тээврийн хөгжлийн яам, Улаанбаатар төмөр зам хувь нийлүүлсэн нийгэмлэг, Үндэсний хөгжлийн газар гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
8
Татгалзсан: 

3
Бүгд: 


11
72.7 хувийн саналаар санал дэмжигдлээ. 
 
5.Прокурорын байгууллагын боловсон хүчний чадавхыг сайжруулах, барилга, конторын их засвар, техник тоног төхөөрөмжийг шинэчлэх замаар тухайн байгууллага хараат бус бие даасан байдлыг хангах, анхаарах. 
 
2020 онд шаардагдах хөрөнгийн хэмжээ, эх үүсвэр: 12.0 тэрбум гэсэн саналыг дэмжье гэсэн санал хураалт явуулъя. 
 
Зөвшөөрсөн: 
9
Татгалзсан: 

2
Бүгд: 


11
81.8 хувийн саналаар санал дэмжигдлээ. 
 
6.Тогтоолын төслийн 11 дүгээр зорилтын 7 дахь заалтад “Төрийн өмчийн ерөнхий боловсролын сургууль, цэцэрлэг, мэргэжлийн боловсролын сургуулийн багшийг зөөврийн компьютертой болгох” гэж нэмэх. 
 
Шалгуур үзүүлэлт: Үйл ажиллагааны хэрэгжилт. хувиар. 
2020 онд хүрэх түвшин: 100, 
2020 онд шаардагдах хөрөнгийн хэмжээ, эх үүсвэр: 23.2 тэрбум төгрөг, Улсын төсөв, гадаад эх үүсвэр. 
Хариуцах байгууллага: Боловсрол, соёл, шинжлэх ухаан, спортын яам гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
5
Татгалзсан: 

6
Бүгд: 


11
45.5 хувийн саналаар санал дэмжигдсэнгүй. 
 
7.Эрүүл мэндийн тусламжийн чанар, хүртээмжийг сайжруулах зорилтын хүрээнд "Чихрийн шижин өвчнөөс үүдэлтэй хөлийн өвчлөлийн хүндрэлийг шинэ технологийн эмчилгээнд хамруулах” гэж нэмэх. 
 
Шалгуур үзүүлэлт: Үйл ажиллагааны хэрэгжилт, хувиар, 
2020 онд хүрэх түвшин: 100, 
2020 онд шаардагдах хөрөнгийн хэмжээ, эх үүсвэр: 800.0 сая төгрөг, Улсын төсөв, 
Хариуцах байгууллага: Эрүүл мэндийн яам гэж нэмэх саналыг дэмжье гэсэн санал хураалт явуулъя. 
Зөвшөөрсөн: 
7
Татгалзсан: 

5
Бүгд: 


12
58.3 хувийн саналаар санал дэмжигдлээ. 
 

Хоёр. Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томьёолол:

 
Нэг. Байнгын хорооны дэмжсэн санал:
 
Ж.Ганбаатар: - 1.Улсын Их Хурлын гишүүн Г.Мөнхцэцэгийн гаргасан,  Тогтоолын төслийн 12 дугаар зорилтод: “Соёлын баримтат өвийг хамгаалах, музей, түүх, соёлын өвийн сэргээн засварлалтын ажлыг эрчимжүүлэх” гэсэн төсөл, арга хэмжээг нэмэх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
5
Татгалзсан: 

7
Бүгд: 


12
41.7 хувийн саналаар санал дэмжигдсэнгүй. 
2.Улсын Их Хурлын гишүүн Г.Мөнхцэцэгийн гаргасан, Тогтоолын төслийн 12 дугаар зорилтод “ЮНЕСКО-ийн дэлхийн өвийн бүртгэлд бүртгэгдсэн Монгол Улсын соёлын өвийг хамгаалах, Бурхан Халдун уулын соёлын өвийн менежментийн захиргааг байгуулах” гэсэн төсөл, арга хэмжээг нэмэх гэсэн саналыг дэмжье гэсэн санал хураалт явуулъя.  
 
Зөвшөөрсөн: 
4
Татгалзсан: 

8
Бүгд: 


12
33.3 хувийн саналаар санал дэмжигдсэнгүй. 
 
3.Улсын Их Хурлын гишүүн Г.Мөнхцэцэгийн гаргасан, Төслийн 15 дугаар зорилтод: “эмнэлгийн ажилтнуудыг В вирусийн эсрэг дархлаажуулалтад 100 хувь хамруулах" гэсэн төсөл, арга хэмжээ нэмэх гэсэн саналыг дэмжье гэсэн санал хураалт явуулъя.
 
Зөвшөөрсөн: 
8
Татгалзсан: 

4
Бүгд: 


12
66.7 хувийн саналаар санал дэмжигдлээ. 
 
Хоёр. Байнгын хорооны дэмжээгүй санал:
 
Ж.Ганбаатар: - 1.Улсын Их Хурлын гишүүн Б.Саранчимэгийн гаргасан, Тогтоолын төслийн 15 дугаар зорилтын 15.5 дахь заалтын шалгуур үзүүлэлтэд “магадлан итгэмжлэгдсэн спортын клубт идэвхтэй хөдөлгөөн, спортоор хичээллэх” 2019 онд хүрэх түвшин, үр дүн “20”, 2019 онд шаардагдах хөрөнгийн хэмжээ, эх үүсвэр “2 тэрбум төгрөг” гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

5
Бүгд: 


12
58.3 хувийн саналаар Байнгын хорооны санал дэмжигдлээ. 
 
 
Гурав. Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёолол:
Нэг. Байнгын хорооны дэмжсэн санал: 
 
Ж.Ганбаатар: - 1.Улсын Их Хурлын гишүүн Б.Саранчимэгийн гаргасан, Тогтоолын төслийн хавсралтын 9.3 дугаар зорилтод: 2 дахь шалгуур үзүүлэлт болгож “Ботаникийн цэцэрлэгт хүрээлэнгийн үйл ажиллагааг сэргээх" гэж нэмэх.
 
Шалгуур үзүүлэлт: Үйл ажиллагааны хэрэгжилт, хувиар, 
2020 онд хүрэх түвшин, үр дүн: 100 хувь зорилтыг хангах, 
2020 онд шаардагдах хөрөнгийн хэмжээ, эх үүсвэр: 5.0 тэрбум төгрөг,
Хариуцах байгууллага: Боловсрол, соёл, шинжлэх ухаан, спортын яам, Байгаль орчин, аялал жуулчлалын яам гэж нэмэх саналыг дэмжье гэсэн санал хураалт явуулъя.  
 
Зөвшөөрсөн: 
7
Татгалзсан: 

5
Бүгд: 


12
58.3 хувийн саналаар санал дэмжигдлээ. 
 
2.Улсын Их Хурлын гишүүн Д.Тэрбишдагва, Б.Саранчимэг, Г.Тэмүүлэн нарын гаргасан, Тогтоолын төслийн хавсралтын 4 дүгээр зорилтын 4.3 дахь заалтад “Өвлийн хүлэмжийн аж ахуй эрхэлж буй аж ахуйн нэгжид цахилгааны хэрэглээний хүүгийн хөнгөлөлт үзүүлэх” гэж нэмэх.
 
Шалгуур үзүүлэлт: Өвлийн улиралд цахилгааны хөнгөлөлтөд хамрагдах аж ахуйн нэгж, хувь, 
2020 онд хүрэх түвшин, үр дүн: 100, 
2020 онд шаардагдах хөрөнгийн хэмжээ, эх үүсвэр: 2.0 тэрбум,
Хариуцах байгууллага: Хүнс, хөдөө аж ахуй, хөнгөн үйлдвэрийн яам, Эрчим хүчний яам гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

5
Бүгд: 


12
58.3 хувийн саналаар санал дэмжигдлээ.  
 
3.Улсын Их Хурлын гишүүн Д.Тэрбишдагва, Я.Содбаатар нарын гаргасан, Тогтоолын төслийн хавсралтын 4 дүгээр зорилтын 4.1 дэх заалтын "нөөцийн махны хэмжээ, мянган тонн" гэсэн шалгуур үзүүлэлтийн хөрөнгийн хэмжээ эх үүсвэр "4.6 гэснийг “10.0" гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

5
Бүгд: 


12
58.3 хувийн саналаар санал дэмжигдлээ. 
4.Улсын Их Хурлын гишүүн Б.Бат-Эрдэнийн гаргасан, Тогтоолын төслийн хавсралтын 3 дугаар зорилтын 3.4 дэх заалтад “Бэлчээрийн ургамалд хөнөөл учруулж буй үлийн цагаан оготно, царцаатай тэмцэх арга хэмжээ" гэж нэмэх. 
 
Шалгуур үзүүлэлт: тэмцсэн талбайн хэмжээ, сая га, 
2020 онд хүрэх түвшин, үр дүн: 1 сая га, 
2020 онд шаардагдах хөрөнгийн хэмжээ, эх үүсвэр: 5.0 тэрбум, 
Хариуцах байгууллага: Хүнс, хөдөө аж ахуй, хөнгөн үйлдвэрийн яам гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

5
Бүгд: 


12
58.3 хувийн саналаар санал дэмжигдлээ. 
 
5.Улсын Их Хурлын гишүүн Г.Мөнхцэцэг, Г.Тэмүүлэн нарын гаргасан,  “Тогтоолын төслийн хавсралтын 4 дүгээр зорилтын 4.2 дахь заалтад “Хүнсний ногооны хадгалалт, тээвэрлэлт, борлуулалтын цогцолбор төв барих” гэж нэмэх. 
 
Шалгуур үзүүлэлт: төвийн тоо, 
2020 онд хүрэх түвшин, үр дүн: 1, 
2020 онд шаардагдах хөрөнгийн хэмжээ, эх үүсвэр: 5.0 тэрбум төгрөг, 
Хариуцах байгууллага: Хүнс, хөдөө аж ахуй, хөнгөн үйлдвэрийн яам гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
6
Татгалзсан: 

6
Бүгд: 


12
50.0 хувийн саналаар санал дэмжигдсэнгүй. 
 
6.Улсын Их Хурлын гишүүн Г.Мөнхцэцэгийн гаргасан, “Тогтоолын төслийн хавсралтын 9 дүгээр зорилтын 9.5 дахь заалтад “Уул уурхай, хүнд үйлдвэрийг суурьшлын бүсээс гаргах, дахин төлөвлөх, хүн амын эрүүл, аюулгүй орчинд амьдрах нөхцөлийг хангах” гэж нэмэх. 
 
Шалгуур үзүүлэлт: Хүн амын эрүүл, аюулгүй орчинд амьдрах нөхцөлийг хангах судалгаа, техник эдийн засгийн үндэслэл хийх, 
2020 онд хүрэх түвшин, үр дүн: 100 хувь, 
2020 онд шаардагдах хөрөнгийн хэмжээ, эх үүсвэр: 5.0 тэрбум төгрөг, 
Хариуцах байгууллага: Байгаль орчин, аялал жуулчлалын яам гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
2
Татгалзсан: 

10
Бүгд: 


12
16.7 хувийн саналаар санал дэмжигдсэнгүй. 
 
7.Улсын Их Хурлын гишүүн Г.Мөнхцэцэгийн гаргасан, “Тогтоолын төслийн хавсралтын 9 дүгээр зорилтын 9.3 дахь заалтад “Экологийн онцгой ач холбогдолтой улсын тусгай хамгаалалтад авах 215 газрыг бүсчлэн тогтоох, ашигт малтмалын тусгай зөвшөөрөл олгохгүй байх” гэсэн заалт нэмэх.  
 
Шалгуур үзүүлэлт: 215 га-г бүсчлэн тогтоох. 
2020 онд шаардагдах хөрөнгийн хэмжээ, эх үүсвэр: 5.0 тэрбум төгрөг, 
Хариуцах байгууллага: Байгаль орчин, аялал жуулчлалын яам гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
4
Татгалзсан: 

8
Бүгд: 


12
33.3 хувийн саналаар санал дэмжигдсэнгүй. 
 
8.Улсын Их Хурлын гишүүн Б.Батзоригийн гаргасан, Тогтоолын төслийн хавсралтын 4 дүгээр зорилтод: "Үйлдвэржилт 21:100" үндэсний хөтөлбөрийн хэрэгжилтийг хангах" гэж нэмэх. 
 
Шалгуур үзүүлэлт: хөтөлбөрийн хэрэгжилт, хувиар, 
2020 онд хүрэх түвшин, үр дүн: 21 аймагт үйлдвэр байгуулах, 
2020 онд шаардагдах хөрөнгийн хэмжээ, эх үүсвэр: 500.0 тэрбум, 
Хариуцах байгууллага: Хүнс, хөдөө аж ахуй, хөнгөн үйлдвэрийн яам, Монгол Улсын Хөгжлийн банк гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

5
Бүгд: 


12
58.3 хувийн саналаар санал дэмжигдлээ. 
 
9.Улсын Их Хурлын гишүүн Б.Батзоригийн гаргасан, “Тогтоолын төслийн хавсралтын 4 дүгээр зорилтод ““Ноолуур” үндэсний хөтөлбөрийн хэрэгжилтийг хангах” гэж нэмэх. 
 
Шалгуур үзүүлэлт: хөтөлбөрийн хэрэгжилт, хувиар, 
2020 онд хүрэх түвшин, үр дүн: 1500 ажлын байр бий болгох, 
2020 онд шаардагдах хөрөнгийн хэмжээ, эх үүсвэр: 400.0 тэрбум төгрөг,
Хариуцах байгууллага: Хүнс, хөдөө аж ахуй, хөнгөн үйлдвэрийн яам, Монгол Улсын Хөгжлийн банк гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
5
Татгалзсан: 

7
Бүгд: 


12
41.7 хувийн саналаар санал дэмжигдсэнгүй. 
 
Хоёр. Байнгын хорооны дэмжээгүй санал:
 
Ж.Ганбаатар: - 1.Улсын Их Хурлын гишүүн Г.Мөнхцэцэгийн гаргасан,  “Тогтоолын төслийн хавсралтын 3 дугаар зорилтын 3.4 дэх заалтад “330 суманд худаг нэмж гаргах” гэсэн заалт нэмэх. 
 
Шалгуур үзүүлэлт: үйл ажиллагааны хэрэгжилт, хувиар, 
2020 онд хүрэх түвшин, үр дүн: 100, 
2020 онд шаардагдах хөрөнгийн хэмжээ, эх үүсвэр: 7.6 тэрбум төгрөг,
Хариуцах байгууллага: Хүнс, хөдөө аж ахуй, хөнгөн үйлдвэрийн яам гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя. 
 
Зөвшөөрсөн: 
6
Татгалзсан: 

6
Бүгд: 


12
50.0 хувийн саналаар Байнгын хорооны санал дэмжигдсэнгүй. 
 
Улсын Их Хурлын гишүүн М.Оюунчимэг горимын санал гаргав. 
 
Ж.Ганбаатар: - Улсын Их Хурлын гишүүн М.Оюунчимэгийн гаргасан, дээрх санал хураалтыг хүчингүй болгож, дахин санал хураалт явуулъя гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

2
Бүгд: 


12
83.3 хувийн саналаар горимын санал дэмжигдлээ. 
 
Ж.Ганбаатар: - Улсын Их Хурлын гишүүн Г.Мөнхцэцэгийн гаргасан,  “Тогтоолын төслийн хавсралтын 3 дугаар зорилтын 3.4 дэх заалтад “330 суманд худаг нэмж гаргах” гэсэн заалт нэмэх. 
 
Шалгуур үзүүлэлт: үйл ажиллагааны хэрэгжилт, хувиар, 
2020 онд хүрэх түвшин, үр дүн: 100, 
2020 онд шаардагдах хөрөнгийн хэмжээ, эх үүсвэр: 7.6 тэрбум төгрөг,
Хариуцах байгууллага: Хүнс, хөдөө аж ахуй, хөнгөн үйлдвэрийн яам гэж нэмэх саналыг дэмжээгүй Байнгын хорооны саналыг дэмжье гэсэн санал хураалт явуулъя. 
 
Зөвшөөрсөн: 
9
Татгалзсан: 

3
Бүгд: 


12
75.0 хувийн саналаар Байнгын хорооны санал дэмжигдлээ. 
 

Дөрөв. Аюулгүй байдал, гадаад бодлогын байнгын хорооноос гаргасан зарчмын зөрүүтэй саналын томьёолол:
Нэг. Байнгын хорооны дэмжсэн санал: 
 
Ж.Ганбаатар: - 1.Улсын Их Хурлын гишүүн Ж.Энхбаярын гаргасан, Тогтоолын төслийн хавсралтын 1.1 дүгээр зорилтын “бүс нутгийн” гэсний өмнө “газар тариалан, эрчимжсэн мал аж ахуй болон аялал жуулчлалын” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
6
Татгалзсан: 

6
Бүгд: 


12
50.0 хувийн саналаар санал дэмжигдсэнгүй. 
 
2.Улсын Их Хурлын гишүүн О.Содбилэгийн гаргасан, Тогтоолын төслийн хавсралтын 10.1 дүгээр зорилтын “1” гэснийг “14” гэж өөрчлөх, эх үүсвэрт нь “7.9” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
5
Татгалзсан: 

7
Бүгд: 


12
41.7 хувийн саналаар санал дэмжигдсэнгүй. 
 
3.Улсын Их Хурлын гишүүн О.Содбилэгийн гаргасан, “Тогтоолын төслийн хавсралтын 10.1 дүгээр зорилтод: 2 дахь шалгуур үзүүлэлт болгож “Шинээр барих гал унтраах, аврах ангийн барилгын тоо” гэж нэмэх. 
 
2020 хүрэх түвшин, үр дүн: 9, 
2020 онд шаардагдах хөрөнгийн хэмжээ, эх үүсвэр: 17.4 тэрбум төгрөг, 
Хариуцах байгууллага: Онцгой байдлын ерөнхий газар гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
5
Татгалзсан: 

7
Бүгд: 


12
41.7 хувийн саналаар санал дэмжигдсэнгүй. 
 
4.Улсын Их Хурлын гишүүн О.Содбилэгийн гаргасан, Тогтоолын төслийн хавсралтын 10 дугаар зорилтод дараах 10.3 дугаар зорилт нэмэх.
 
Зорилт, арга хэмжээ: Алба хаагчдын мэргэжлийн ур чадварыг дээшлүүлэх нөхцөлийг бүрдүүлэх, 
Шалгуур үзүүлэлт: “Аврагч” биеийн тамир, спортын хорооны усан бассейн сургалт, дадлагын төв, 
2020 хүрэх түвшин, үр дүн: 1, 
2020 онд шаардагдах хөрөнгийн хэмжээ, эх үүсвэр: 4.5 тэрбум төгрөг, 
Хариуцах байгууллага: Онцгой байдлын ерөнхий газар гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
3
Татгалзсан: 

9
Бүгд: 


12
25.0 хувийн саналаар санал дэмжигдсэнгүй. 
 
5.Улсын Их Хурлын гишүүн Ж.Энхбаярын гаргасан, Тогтоолын төслийн хавсралтын 20.3 дугаар зорилтын “бие бүрэлдэхүүнийг чадваржуулах” гэснийг “зэвсэг, техник, хувцас, хэрэглэл болон материаллаг баазыг бэхжүүлж сайжруулах” гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
8
Татгалзсан: 

4
Бүгд: 


12
66.7 хувийн саналаар санал дэмжигдлээ. 
 

Тав. Хууль зүйн байнгын хорооноос гаргасан зарчмын зөрүүтэй саналын томьёолол:
Нэг. Байнгын хорооны дэмжсэн санал: 
 
Ж.Ганбаатар: - 1.Улсын Их Хурлын гишүүн Б.Пүрэвдоржийн гаргасан,  Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Монгол Улсын Их Хурлын тогтоолын төслийн хавсралтын 17.9 дэх хэсгийн зорилт, арга хэмжээг доор дурдсанаар өөрчлөн найруулах:
 
“Үндэсний гадаад паспортад бичилт хийх, программ хангамж тоног төхөөрөмж нийлүүлэх” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
2
Татгалзсан: 

10
Бүгд: 


12
16.7 хувийн саналаар санал дэмжигдсэнгүй. 
 
2.Улсын Их Хурлын гишүүн Л.Мөнхбаатарын гаргасан, Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн 17.10 дахь хэсгийн зорилт, арга хэмжээг доор дурдсанаар өөрчлөн найруулах: 
 
“Сонгууль зохион байгуулахтай холбоотой асуудлаар Улсын бүртгэлийн байгууллагыг техник, хэрэгслээр хангах” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
8
Татгалзсан: 

4
Бүгд: 


12
66.7 хувийн саналаар санал дэмжигдлээ. 
 
Хоёр. Байнгын хорооны дэмжээгүй санал:
 
Ж.Ганбаатар: - 1.Улсын Их Хурлын гишүүн Л.Болдын гаргасан, Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн зорилтод доор дурдсан агуулгатай хэсэг нэмэх. 
 
"Цэргийн болон хилийн цэргийн тагнуулын байгууллагыг тухайн салбарын мэдэлд бие даасан бүтэцтэй хөгжүүлэх арга хэмжээ авах" гэсэн саналыг дэмжээгүй Байнгын хорооны саналыг дэмжье гэсэн санал хураалт явуулъя. 
 
Дээрх саналтай холбогдуулан Улсын Их Хурлын гишүүн Л.Болд тайлбар хийв. 
 
Зөвшөөрсөн: 
4
Татгалзсан: 

8
Бүгд: 


12
33.3 хувийн саналаар Байнгын хорооны санал дэмжигдсэнгүй. 
 

Зургаа. Эдийн засгийн байнгын хорооноос гаргасан зарчмын зөрүүтэй саналын томьёолол:
Нэг. Байнгын хорооны дэмжсэн санал: 
 
Ж.Ганбаатар: - 1.Улсын Их Хурлын гишүүн Л.Болд, М.Оюунчимэг нарын гаргасан, “Нийслэл, аймгийн төвийн инженерийн бэлтгэл арга хэмжээ, үерийн байгууламжийг үе шаттай барьж байгуулах, өргөтгөх, шинэчлэх” гэж нэмэх.
 
Шалгуур үзүүлэлт: Үерийн далан барих, 
2020 хүрэх түвшин, үр дүн: 94 км, 
2020 онд шаардагдах хөрөнгийн хэмжээ, эх үүсвэр: 70 тэрбум төгрөг,  
Хариуцах байгууллага: Барилга, хот байгуулалтын яам гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
9
Татгалзсан: 

3
Бүгд: 


12
75.0 хувийн саналаар санал дэмжигдлээ.
 
2.Улсын Их Хурлын гишүүн Л.Болдын гаргасан, Сонгуулийн санал тооллогын техник хэрэгслийг шинэчлэх арга хэмжээ авах гэсэн саналыг дэмжье гэсэн санал хураалт явуулъя. 
 
Дээрх саналтай холбогдуулан Улсын Их Хурлын гишүүн Л.Болд тайлбар хийв. 
 
Зөвшөөрсөн: 
8
Татгалзсан: 

4
Бүгд: 


12
66.7 хувийн саналаар санал дэмжигдлээ. 
 
3.Улсын Их Хурлын гишүүн Ё.Баатарбилэг, Я.Содбаатар нарын гаргасан, тогтоолын хавсралтын зорилтын 13.3 дахь заалт нэмэх. 
 
Шалгуур үзүүлэлт: “Шинжлэх ухааны академи харьяа хүрээлэн, төвүүдийн техник тоног төхөөрөмж, компьютерыг шинэчлэн нийлүүлэх”, 
2020 онд хүрэх түвшин: 600.0 сая төгрөг гэсэн саналыг дэмжье гэсэн санал хураалт явуулъя. 
 
Зөвшөөрсөн: 
9
Татгалзсан: 

3
Бүгд: 


12
75.0 хувийн саналаар санал дэмжигдлээ.
 
4.Улсын Их Хурлын гишүүн Ж.Бат-Эрдэнийн гаргасан, Жижиг, дунд үйлдвэрлэлийг дэмжих хөнгөлөлттэй зээлийн эх үүсвэрийг нэмэгдүүлэх, 
 
Шалгуур үзүүлэлт: Ажлын байрны тоо, хувиар, 
2020 онд хүрэх түвшин, үр дүн: 20, 
2020 онд шаардагдах хөрөнгийн хэмжээ, эх үүсвэр: 100.0 тэрбум, Улсын төсөв, 
Хариуцах байгууллага: Хүнс, хөдөө аж ахуй, хөнгөн үйлдвэрийн яам гэсэн санлыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

2
Бүгд: 


12
83.3 хувийн саналаар санал дэмжигдлээ. 
 
5.Улсын Их Хурлын гишүүн Х.Нямбаатарын гаргасан, “Орон нутгийн зорчигч тээврийн үйлчилгээг олон улсын жишигт хүргэх" гэж нэмэх. 
 
Шалгуур үзүүлэлт: Үйл ажиллагааны хэрэгжилт, хувиар, 
2020 онд хүрэх түвшин: 100, 
2020 онд шаардагдах хөрөнгийн хэмжээ, эх үүсвэр: 15.6 тэрбум төгрөг гэсэн саналыг дэмжье гэсэн санал хураалт явуулъя. 
 
Зөвшөөрсөн: 
9
Татгалзсан: 

3
Бүгд: 


12
75.0 хувийн саналаар санал дэмжигдлээ.
 
6.Улсын Их Хурлын гишүүн Ж.Бат-Эрдэнийн гаргасан, Тогтоолын төслийн хавсралт 4 дүгээр зорилтын 4.1 дэх шалгуур үзүүлэлтийг “мах, сүүний үйлдвэрлэлийг дэмжих, нөөцийн махны хэмжээ, мянган тонн" гэж, төсөвт өртгийг “10.0 тэрбум төгрөг" гэж тус тус өөрчлөх гэсэн саналыг дэмжье гэсэн санал хураалт явуулъя.
 
Дээрх саналтай холбогдуулан Улсын Их Хурлын гишүүн Ж.Бат-Эрдэнэ тайлбар хийв. 
 
Зөвшөөрсөн: 
9
Татгалзсан: 

3
Бүгд: 


12
75.0 хувийн саналаар санал дэмжигдлээ.
 
7.“Зүүнбаян-Хангимандал чиглэлийн төмөр замын техник, эдийн засгийн үндэслэл, зураг төсөл боловсруулах, барилгын ажлыг эхлүүлэх” гэж нэмэх. 
 
Хариуцах байгууллага: Зам, тээврийн хөгжлийн яам, Улаанбаатар төмөр зам хувь нийлүүлсэн нийгэмлэг, Үндэсний хөгжлийн газар гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
10
Татгалзсан: 

2
Бүгд: 


12
83.3 хувийн саналаар санал дэмжигдлээ. 
 
8.Улсын Их Хурлын гишүүн Б.Саранчимэгийн гаргасан, Тогтоолын төслийн хавсралтын 13 дугаар зорилтод “Эрдэм шинжилгээ, судалгаа, инновацийг хөгжүүлэх, дэмжих” гэж нэмэх. 
 
Шалгуур үзүүлэлт: Шинжлэх ухааны салбарын үйл ажиллагааг өргөжүүлнэ. 
 
1.Ботаникийн цэцэрлэгийн тохижилтын ажилд шаардагдах санхүүжилтийн зардал, хөрөнгө оруулалтад зориулж 1 тэрбум төгрөг. 
 
2.Байгалийн ургамлын үндэсний генобанканд шаардлагатай барилгыг хөрөнгө оруулалтад зориулж 7 тэрбум төгрөг тус тус шаардлагатай гэсэн саналыг дэмжье гэсэн санал хураалт явуулъя.  
 
Зөвшөөрсөн: 
3
Татгалзсан: 

9
Бүгд: 


12
25.0 хувийн саналаар санал дэмжигдсэнгүй. 
 
9.Улсын Их Хурлын гишүүн Л.Болд, М.Оюунчимэг нарын гаргасан, “Иргэдийн орон сууцны хангамжийг нэмэгдүүлэх бодлого хэрэгжүүлэх” гэсний дараа “гэр хорооллын орон сууцыг барихад урт хугацааны хөнгөлөлттэй нөхцөлөөр ипотекийн зээл олгох” гэж өөрчлөх гэсэн саналыг дэмжье гэсэн санал хураалт явуулъя. 
 
Зөвшөөрсөн: 
8
Татгалзсан: 

3
Бүгд: 


12
72.7 хувийн саналаар санал дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Я.Содбаатар Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 18 цаг 31 минутад хэлэлцэж дуусав. 
 
Хоёр. “Мэргэжлийн нэгдсэн холбооны эрх зүйн байдлын тухай” хуулийн төсөл болон хамт өргөн мэдүүлсэн хуулийн төслүүдээр нийтийн сонсгол зохион байгуулах болон тов тогтоох тухай Байнгын хорооны тогтоолын төсөл 
  
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Л.Батмөнх, референт Б.Ууганцэцэг, Г.Баярмаа нар байлцав. 
 
Байнгын хорооны дарга Ж.Ганбаатар “Хууль тогтоомжийн төслийн сонсголын тов тогтоох” Байнгын хорооны тогтоолын төслийг танилцуулав.  
 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Ж.Ганбаатар:  - Хууль тогтоомжийн төслийн сонсголын тов тогтоох тухай Байнгын хорооны тогтоолын төслийг баталъя гэсэн санал хураалт явуулъя. 
 
Зөвшөөрсөн: 
10
Татгалзсан: 

2
Бүгд: 


12
83.3 хувийн саналаар Байнгын хорооны тогтоол батлагдлаа. 
 
“Мэргэжлийн нэгдсэн холбооны эрх зүйн байдлын тухай” хуулийн төсөл болон хамт өргөн мэдүүлсэн хуулийн төслүүдээр нийтийн сонсгол зохион байгуулах ажлын хэсгийн ахлагчаар Улсын Их Хурлын гишүүн Б.Ундармааг томилов. 
 

Хуралдаан 2 цаг 31 минут үргэлжилж, 19 гишүүнээс 12 гишүүн ирж, 63.2  хувийн ирцтэйгээр 18 цаг 32 минутад өндөрлөв. 
 
  

Тэмдэглэлтэй танилцсан: 

ЭДИЙН ЗАСГИЙН 

БАЙНГЫН ХОРООНЫ 

ДАРГА






Ж.ГАНБААТАР
 
 
Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
 
 
 
   
МОНГОЛ УЛСЫН ИХ ХУРЛЫН
2019 ОНЫ ХАВРЫН ЭЭЛЖИТ ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 5 ДУГААР САРЫН 22-НЫ ӨДӨР
/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Ж.Ганбаатар: - Хууль зүйн байнгын хорооны санал, дүгнэлтийг хоёрхон минут хүлээгээдэхье. Хууль зүйн байнгын хорооны санал, дүгнэлт ирнэ. Хурал нь дууссан байна. Хэлэлцэх асуудлаа ярьж байх уу? За тэгье. 
 

Байнгын хорооны гишүүдийн ирц 63.2 хувьд хүрсэн. Өнөөдрийн Байнгын хорооны хуралдаан эхэлж байна. Байнгын хорооны хурлаар хэлэлцэх асуудлыг танилцуулъя. 
 

Нэгдүгээрт, Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг хийнэ. 
 

Хоёрдугаарт, Сэргээгдэх эрчим хүчний тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг. Энэ чинь анхных юм уу, хэлэлцэх эсэх юм уу? Анхных уу. Анхны хэлэлцүүлгийг хийнэ. 
 

Гуравдугаарт, Мэргэжлийн нэгдсэн холбоодын эрх зүйн байдлын тухай хуулийн төсөл болон хамт өргөн мэдүүлсэн хуулийн төслүүд дээр нийтийн сонсгол зохион байгуулах болон тов тогтоох тухай Байнгын хорооны тогтоолын төслийг хэлэлцэнэ. 
 

Ийм гурван асуудал байна. Хэлэлцэх асуудал дээр саналтай гишүүн байна уу? Нэрээ өгөөрэй. Б.Баттөмөр гишүүн, Д.Тэрбишдагва гишүүн. Д.Тэрбишдагва гишүүнээр тасаллаа. Б.Баттөмөр гишүүний микрофоныг өгье. 
 

Б.Баттөмөр: - Өнөөдрийн энэ Эдийн засгийн байнгын хороонд Сэргээгдэх эрчим хүчний хуульд оруулж байгаа өөрчлөлтийг хэлэлцэх ёстой байсан юм. Тэгээд Эрчим хүчний сайд томилолттой явж байгаа. Эрчим хүчний зохицуулах хорооны дарга А.Тлейхан чөлөөтэй байгаа. Өвчтэй байгаа. Тийм учраас өнөөдөр энд хэлэлцэх боломжгүй байна. Ирэх долоо хоногт болгож хойшлуулъя гэсэн ийм санал гаргаж байна. 
 

Ж.Ганбаатар: - Д.Тэрбишдагва гишүүн. 
 

Д.Тэрбишдагва: - Баярлалаа. Өнөөдрийн хэлэлцэх асуудал энэ Оюу Толгойн асуудлыг яримаар байна. Энэ одоо 2010 оны 5 сараас өгсүүлээд шалгалт хийгээд өнгөрсөн 2018 оны 11 сарын сүүлчээс өгсүүлээд ажлын хэсгийн дүгнэлт гараад Эдийн засгийн байнгын хороонд хүргүүлээд. Тэгээд Эдийн засгийн байнгын хороонд хүргүүлээд. Дараа нь, Улсын Их Хурлын даргын захирамжаар байгуулагдсан даргад одоо албан ёсоор хүргүүлээд. Дараа нь Монгол Улсын Ерөнхийлөгч, Засгийн газрын тэргүүн Ерөнхий сайдад хүргүүлээд. Үндэсний аюулгүй байдлын зөвлөлд албан ёсоор хүргүүлсэн. 
 

Одоо хамгийн сүүлийн хүргүүлсэн нь бол одоо ингээд 2 сараас хойш хэлэлцэнэ гээд одоо 3 сар, бараг 4 сар болох гээд байна. Нэг дэх өдөр бүлгийн хурлаар энэ Оюу Толгойн асуудлыг дэмжиж ер нь ажлын хэсэг боломжийн сайн ажилласан байна. Тийм учраас Байнгын хороогоор хэлэлцүүл, Улсын Их Хурлаар хэлэлцүүл гэж манай намын бүлгээс шийдвэр гарсан. Энэний дагуу Улсын Их Хурлын дарга дээр орж уулзсан. Улсын Их Хурлын дарга өнөөдөр 2 цагаас даргын зөвлөлийн хурал хуралдуулж байгаад энийг үнэхээр хэлэлцүүлэх ёстой юм байна шүү гэж ингэж хэлсэн. 
 

Тэгээд одоо ингээд ард түмний хүлээлт, энэ гадна дотнын хүлээлт. Энэ чинь олон улсын байгууллага, дэлхийн бас том компани орж ирсэн. Олон улсын 14, 15 том банкууд одоо энэ төсөлд чинь оролцсон. Ингээд үзэх юм бол энэ асуудлыг эртхэн хэлэлцэж шийдвэрлэхгүй бол болохгүй байна. 
 

2018 оны сүүлчээр хэлэлцэж эхлэх байсан. Тэгээд хойшилсоор байгаад одоо ингээд 5 сар боллоо. Тэгээд энэ асуудлыг оруулж өгөөч ээ. Хэлэлцүүлэх асуудалдаа оруулж өгөөч ээ. 
 

Яах вэ даргын зөвлөл хуралдсан үгүйг мэдэхгүй байна. Хэрвээ даргын зөвлөл хуралдаагүй гэж үзэж байхад бол 2 сард Эдийн засгийн байнгын хорооны албан ёсоор зарласан. Албан ёсоор зарлаад хурал ирц хүрээгүй учраас хуралдсан. Тийм учраас ерөнхий өгсөн чиглэл байгаа. Дахиж шийд. Чиглэл авах шаардлагатай юу, эсвэл шууд нөгөө асуудлаа үргэлжлүүлээд явахад энэ хууль зүйн хувьд бол асуудал байхгүй. Зүгээр ер нь одоо энэ асуудлыг заавал ч үгүй даргын зөвлөлөөр хэлэлцсэн гэвэл даргын зөвлөлөөр хэлэлцүүлэх ёстой гэж байгаа юм бол өнөөдөр хэлэлцсэн байх ёстой. Хэлэлцээгүй байх юм бол энийг одоо ер нь хэн ингэж хойш нь татаад энэ Оюу Толгойн төслийг, ямар сонирхол байгаад ингээд байна вэ? Ямар хүмүүс энэ ард талд нь байна вэ Оюу Толгойнхонтой одоо ингэж ямар нэгэн наагуураа амаараа өөр юм ярьж байгаад цаагуураа сүлбэлдээд байгаа юм биш биз гэсэн хардалт төрөөд эхэлж байна шүү. 
 

Тийм учраас дарга аа. Энийг ямар ч байсан санал өөрөө шийдээд явчихвал шийдэх боломжтой. Болохгүй бол энэ гишүүдээр санал хураалгаж өгөөд энийг нэг яриад өгчихгүй бол би энийг Улсын Их Хурал дээр ч цаашдаа ярина. Шаардлагатай гэж үзвэл хэвлэлийн хурал ч хийлгэнэ. Энэ асуудлыг одоо ярихгүй бол эцсийн эцэст нь одоо би янз янзын мэдээлэл тараагаад байгаа юм шиг. Би хойшлуулаад байгаа юм шиг нийгэмд ингээд нөгөө энийг татагч нар маань эцсийн эцэст байгаа онохгүй над руу бүх байгаа чиглүүлээд байгаа учраас энийг одоо гарцаа байхгүй ярих ёстой асуудал гэж үзэж байна. Ингээд хэлэлцэж өгөөчээ гэж хүсэж байна. Баярлалаа. 
 

Ж.Ганбаатар: - Баярлалаа. Б.Баттөмөр гишүүний саналаар одоо ажлын хэсгийн ахлагч байхгүй. Хариуцсан сайд нь байхгүй учраас хэлэлцэх асуудлын жагсаалтаас Сэргээгдэх эрчим хүчний асуудлыг хойшлуулъя. 
 

Д.Тэрбишдагва даргын асуултад одоо би л хариулах байх. Тэгэхээр Оюу Толгойн асуудлаар бүлэг шийдвэр гаргасан гэдгийг мэдэж байгаа. Тэгэхдээ даргын зөвлөлдөх хурлаас одоо Байнгын хорооны хэлэлцэх асуудлыг гаргадаг. Та өөрөө мэдэж байгаа. Тэгээд 2 цагт даргын зөвлөлийн хурал хуралдаад энэ асуудлыг хэлэлцэж амжих уу гэж надаас асуусан. Тэгэхээр би бол өөрөө би ойлголттой болж Д.Тэрбишдагва гишүүнтэй болоод бусад хүмүүстэй уулзах зайлшгүй шаардлагатай байна гэсэн. Би энэ саналыг гаргасан байгаа. Тэгээд би тантай одоо сая бол үнэхээрийн Хууль зүйн байнгын хороо шууд даргын зөвлөлийн хурлаас Хууль зүйн байнгын хороо хуралдаад тэгээд өнөөдөр энэ хурал руу шууд орчхож байгаа учраас ирэх долоо хоногт Оюу Толгойн асуудал, хэлэлцэх асуудал бол зайлшгүй орно. Тэр дээр санаатай хойшлуулж байгаа юм хүмүүс одоо гайгүй байх аа гэж би бодож байна. 
 

Өнөөдөр тэгээд хоёр асуудал хэлэлцэх нь байна. Та одоо үндсэн чиглэл хэлэлцсэний дараа. За Д.Тэрбишдагва. 
 

Д.Тэрбишдагва: - Энэ Оюу Толгойтой холбоотой асуудлыг би дахиад хэлчихье. Өнгөрсөн оноос хойш ингээд хэлэлцэх гээд чадахгүй байгаа. Одоо тэгээд дараагийн долоо хоногийн өнөөдөр гэдгийг бол асуудал биш ээ. Энийг бол горимын саналаар ядаж. Одоо даргын дэргэдэх зөвлөл хуралдаагүй байж байхад Их Хурлын даргын дэргэдэх зөвлөл нь хуралдаад Эдийн засгийн байнгын хороог 2 сард хуралдуулж болно, хуралдуулаа гээд албан ёсоор ингэж үргэлжилж байгаа процесс байхгүй юу даа. 
 

Тийм учраас үргэлжилж байгаа процессыг шууд үргэлжлүүлээд заавал ч үгүй даргын зөвлөлөөр хуралдахгүйгээр ингээд танд явуулчхаж болно. Хэрвээ энийг зүгээр ямар нэгэн байдлаар хойшлуулъя гэж байгаа юм бол ядаж миний горимын санал бол энэ гишүүдээс өнөөдөр хэлэлцүүлж өгөөч ээ гэсэн горимын саналаар санал хураагаад хэлэлцүүлэх үү, үгүй юу гэсэн энэ гишүүдийн саналыг аваад өгөөч ээ. Тийм горимын санал хураагдахгүй байна. Баярлалаа. 
 

Ж.Ганбаатар: - Би зүгээр бас тантай уулзаж санал бодлоо солилцъё. Танай ажлын хэсгийн ахлагчтайгаа би уулзъя л гэж цаг гаргасан. Уг нь бол энэ бол зарчим байх аа гэж бодож байгаа. 
 

Өнөөдөр дөнгөж 2 цагт хурал болсон учраас би одоо надад бол 2 цагт дөнгөж хурлын чиглэл. Асуусан надаас зөвхөн. Өмнө нь бол ямар нэгэн мэдээлэлгүй байсан гэдгийг хэлье. Горимын саналын дагуу хэлэлцэх асуудлын дараалалд Оюу Толгойн. Үгүй одоо уг нь бол зарчим байх. Тийм ээ. Зарчим байх гэж би бодож байна. За баярлалаа. Д.Тэрбишдагва гишүүн горимын саналаа татлаа. 
 

Тэгээд хэлэлцэх асуудлаа баталлаа. Нэг. “Монгол Улсын эдийн засаг, нийгмийг 2020 онд хөгжүүлэх Үндсэн чиглэлийг батлах тухай” Улсын Их Хурлын тогтоолын төслийн анхны хэлэлцүүлгийг хийж эхэлье. Энэ гадаа хүмүүс байна уу? Дэд ажлын хэсгийнхийг оруулаарай. 
 

“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлэгт бэлтгэсэн тухай танилцуулгыг ажлын хэсгийн ахлагч Улсын Их Хурлын гишүүн Я.Содбаатар гишүүн хийнэ. Я.Содбаатар гишүүний микрофоныг өгье. 
 

Я.Содбаатар: - Улсын Их Хурлын гишүүдийнхээ энэ өдрийн мэндийн дэвшүүлж байна. Байнгын хорооны дарга, эрхэм гишүүд ээ, 
 

Монгол Улсын Засгийн газрын 2019 оны 4 дүгээр сарын 30-ны өдөр Улсын Их Хуралд өргөн мэдүүлсэн “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх бэлтгэл ажил хангах, Байнгын хорооны санал, дүгнэлтийг төсөл боловсруулах үүрэг бүхий ажлын хэсгийг 2019 оны 5 дугаар сарын 15-ны өдрийн 10 дугаар тоот тогтоолоор байгуулсан билээ. 
 

Ажлын хэсгийн ахлагчаар Я.Содбаатар, гишүүдэд Л.Болд, Б.Ундармаа, Б.Жавхлан, М.Оюунчимэг нар ажиллалаа. 
 

Ажлын хэсэг нийт гурван удаа хуралдаж тогтоолын төслийг хэлэлцүүлэгт бэлтгэхдээ “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл,  Монгол Улсын тогтвортой хөгжлийн үзэл баримтлал 2030, Монгол Улсын Засгийн газрын үйл ажиллагааны 2016-2020 оны үйл ажиллагааны хөтөлбөр, Гурван тулгуурт хөгжлийн бодлого зэрэг урт болон дунд хугацааны бодлогын баримт бичгүүдийг хэрхэн уялдаж байгаа талаар нягтлан үзэхэд Монгол Улсын Тогтвортой хөгжлийн үзэл баримтлал 2030 үзэл баримтлалын гол зорилтуудын 58.0 хувьтай, Монгол Улсын Засгийн газрын үйл ажиллагааны хөтөлбөрийн 90.0 хувь, салбаруудын төрөөс баримтлах бодлогын баримт бичгүүдтэй 23.0 хувийн асуудлууд нь оролцсон байна гэж, нийцтэй байна гэж үзлээ. 
 

Ажлын хэсэг тогтоолын төсөлтэй холбогдуулан Улсын Их Хурлын гишүүд болон Байнгын хороодоос гаргасан санал, дүгнэлтийг зарчмын зөрүүтэй саналуудтай нэгтгэн нэг бүрчлэн танилцаж Байнгын хорооны хуралдаанд оруулж хэлэлцүүлэхээр шийдвэрлэж байна. 
 

Байгаль орчин, хүнс, хөдөө аж ахуйн байнгын хорооноос өвлийн хүлэмжийн аж ахуй эрхэлж буй аж ахуйн нэгжийн цахилгаан хэрэглээний хүүгийн хөнгөлөлт үзүүлэх, нөөцийн махны хэмжээ, эх үүсвэрийг нэмэгдүүлэх, бэлчээрийн ургамал хөнөөл учруулж буй үлийн цагаан оготно, царцаатай тэмцэх, хүнсний ногооны хадгалалт, тээвэрлэлт, борлуулалтын цогцолбор төв барих. Уул уурхай, хүнд үйлдвэрийг суурьшлын бүсээс гаргах, дахин төлөвлөх, хүн амын эрүүл, аюулгүй орчинд амьдрах нөхцөлийг хангах, экологийн онцгой ач холбогдолтой улсын тусгай хамгаалалтад авах 215 газрыг бүсчлэн тогтоох, ашигт малтмалын тусгай зөвшөөрөл олгохгүй байх чиглэлээр судалгаа хийх. Үйлдвэржилт 21:100 үндэсний хөтөлбөрийн хэрэгжилтийг хангах, ноолуур үндэсний хөтөлбөрийн хэрэгжилтийг хангах гэх мэтчилэн саналуудыг тогтоолын төсөлд оруулахаар санал ирүүлээд байна. 
 

Нийгмийн бодлого, боловсрол, соёл, шинжлэх ухааны байнгын хорооноос соёлын баримтат өвийг хамгаалах, музей, түүх, соёлын өвийг сэргээн засварлалтын ажлыг эрчимжүүлэх, ЮНЕСКО, Дэлхийн өвийн бүртгэлд бүртгэгдсэн Монгол Улсын соёлын өвийг хамгаалах, Бурхан халдун уулын соёлын өвийн менежментийн захиргаа байгуулах, эмнэлгийн ажилтнуудын В вирусийн эсрэг дархлаажуулалтад 100 хамруулах гэсэн төсөл, арга хэмжээнүүдийг нэмэх саналуудыг төсөлд тусгахаар бас ирүүлээд байна. 
 

Үүнээс гадна Төсвийн байнгын хороо, Төрийн байгуулалтын байнгын хороо, Аюулгүй байдал, гадаад бодлогын байнгын хороо, Хууль зүйн байнгын хороод өөрсдөө бас Байнгын хороодоор Монгол Улсын эдийн засаг, нийгмийг 2020 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийг хэлэлцэж холбогдох санал, дүгнэлтүүдээ бас Байнгын хороонд ирүүлсэн байна. 
 

Байнгын хорооны ажлын хэсгээс Улсын Их Хурлын гишүүд, холбогдох төрийн байгууллагуудаас гаргасан саналуудын 7 саналыг бас. Нийтдээ 9 санал ирсэн байсан. Түүнээс 7 саналыг нь ажлын хэсгийн гишүүдийн олонхийн саналаар дэмжсэн бас санал гаргаж ирүүлж байгаа. 
 

Ингээд Байнгын хороодоос ирсэн санал болон ажлын хэсгээс ирсэн зарчмын зөрүүтэй саналуудыг бас Байнгын хороон дээр хэлэлцэн шийдвэрлэж өгнө үү. Үндсэн чиглэлийн төслийг хэлэлцэх явцад гаргасан энэ саналуудыг, зарчмын зөрүүтэй саналуудаар дэд хороон дээр саналуудыг авсан болохыг энд цохон тэмдэглэе. Ажлын хэсгээс оруулж байгаа холбогдох материал, зарчмын зөрүүтэй саналуудыг Та бүхэнд тараасан байгаа. Хэлэлцэн шийдвэрлэж өгнө үү. 
 

Анхаарал тавьсанд баярлалаа. 
 

Ж.Ганбаатар: - Ажлын хэсгийн ахлагч Я.Содбаатар гишүүнд баярлалаа. Ажлын хэсгийг танилцуулъя. 
 

Сангийн сайд Ч.Хүрэлбаатар, Хүнс, хөдөө аж ахуй, хөнгөн үйлдвэрийн сайд Ч.Улаан, Хөдөлмөр, нийгмийн хамгааллын С.Чинзориг, Зам, тээврийн хөгжлийн яамны сайд Б.Энх-Амгалан, Гадаад харилцааны яамны Төрийн нарийн бичгийн дарга Д.Даваасүрэн, Хууль зүй, дотоод хэргийн яамны Төрийн нарийн бичгийн дарга Г.Билгүүн. Одоо босоод байвал зүгээр байх юм. 
 

Г.Билгүүн дарга байна уу? Барилга, хот байгуулалтын яамны Төрийн нарийн бичгийн дарга С.Магнайсүрэн, Боловсрол, соёл, шинжлэх ухааны яамны Төрийн нарийн бичгийн дарга Б.Баярсайхан, Зам, тээврийн хөгжлийн яамны Төрийн нарийн бичгийн дарга С.Батболд, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн даргын үүргийг түр орлон гүйцэтгэгч Т.Жамбалцэрэн, Эрүүл мэндийн яамны Төрийн нарийн бичгийн дарга Б.Бямбадорж, Эрчим хүчний яамны Төрийн нарийн бичгийн дарга З.Мэндсайхан, Санхүүгийн зохицуулах хорооны дарга С.Даваасүрэн, Ажлын албаны дарга Б.Ариунаа, Монголбанкны Тэргүүн дэд ерөнхийлөгч О.Эрдэмбилэг, Монголбанкны Нөөцийн удирдлага, санхүүгийн зах зээлийн газрын дарга А.Энхжин, Монголбанкны Мөнгөний бодлогын газрын захирал Б.Баярдаваа. Нэрээ өгчхөөд ирэхгүй. Тийм ээ. 
 

Үндэсний статистикийн хорооны дарга А.Ариунзаяа, Үндэсний хөгжлийн газрын Салбарын хөгжлийн бодлого, зохицуулалтын газрын дарга Д.Эрдэнэбаяр, Сангийн яамын Эдийн засгийн бодлогын газрын дарга Г.Батхүрэл, Сангийн яамны Эдийн засгийн бодлогын газрын ахлах мэргэжилтэн Х.Оюунцэцэг, Сангийн яамны Эдийн засгийн бодлогын газрын ахлах мэргэжилтэн Ж.Ганбаяр, Сангийн яамны Санхүүгийн хөрөнгийн удирдлагын хэлтсийн дарга Б.Анар, Сангийн яамны Эдийн засгийн бодлогын газрын мэргэжилтэн Т.Дэлгэрнаран, Сангийн яамны Эдийн засгийн бодлогын газрын мэргэжилтэн Э.Билгүүн. 
 

Гадаад харилцааны яамны Хяналт шинжилгээ, үнэлгээ, дотоод аудитын газрын дарга Б.Баярсайхан, Бодлого, төлөвлөлтийн газрын дарга Ш.Одонбаатар, Зам, тээврийн хөгжлийн яамны Авто тээврийн бодлогын хэрэгжилтийг зохицуулах газрын даргын үүргийг түр орлон гүйцэтгэгч Г.Гантулга, Зам ашиглалт, засварын хэлтсийн дарга Х.Оргил-Эрдэнэ, Төмөр зам, далайн тээврийн бодлогын хэрэгжилтийг зохицуулах газрын ахлах мэргэжилтэн Ж.Болдхүү, Уул уурхай, хүнд үйлдвэрийн яамны Стратеги, бодлого төлөвлөлтийн газрын дарга Э.Батболд, Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, Ашигт малтмал, газрын тосны газрын дэд дарга М.Энхжаргал, Эрдэнэс Тавантолгой ХК-ийн гүйцэтгэх захирал Б.Ганхуяг, Эрдэнэс Тавантолгой ХК-ийн Үнэт цаас бүртгэлийн хэлтсийн дарга Н.Мандуул, Эрдэнэс Тавантолгой ХК-ийн Төслийн удирдлагын хэлтсийн дарга Э.Батбаяр, Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Т.Булган, Хүнс, хөдөө аж ахуй, хөнгөн үйлдвэрийн дэд сайд Ж.Сауле, Бодлого, төлөвлөлтийн газрын дарга Н.Энх-Амар, Эрчим хүчний яамны Бодлого, төлөвлөлтийн газрын дарга Г.Энхтайван, Эрчим хүчний яамны Бодлого, төлөвлөлтийн газрын ахлах мэргэжилтэн И.Лувсанцэрэн, Эрүүл мэндийн яамны Бодлого, төлөвлөлтийн газрын дарга Б.Оюунханд, Эдийн засаг, санхүүгийн хэлтсийн дарга Д.Нарантуяа. Эдгээр хүмүүс оролцож байна. 
 

“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг Монгол Улсын Их Хурлын чуулганы хуралдааны дэгийн тухай хуулийн 25.6 дахь заалтын дагуу зургаан Байнгын хороогоор хэлэлцсэн. Эдгээр Байнгын хороодын санал, дүгнэлтийг сонсъё. 
 

Төсвийн байнгын хорооны санал, дүгнэлтийг Улсын Их Хурлын гишүүн Б.Баттөмөр танилцуулна. Б.Баттөмөр гишүүний микрофоныг өгье. 
 

Б.Баттөмөр: - Байнгын хорооны дарга, гишүүд ээ, 
 

Монгол Улсын Засгийн газраас 2019 оны 4 сарын 30-ны өдөр Улсын Их Хуралд өргөн мэдүүлсэн Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Монгол Улсын Их Хурлын тогтоолын төслийг хэлэлцэх эсэх асуудлыг Улсын Их Хурал 2019 оны 5 дугаар сарын 16-ны өдрийн нэгдсэн хуралдаанаараа хэлэлцэж анхны хэлэлцүүлэгт бэлтгүүлэхээр холбогдох Байнгын хороонд шилжүүлсэн билээ. 
 

Төсвийн байнгын хороо 2019 оны 5 дугаар сарын 21-ний өдрийн хуралдаанаар дээрх тогтоолын төслийн анхны хэлэлцүүлгийг хийлээ. 
 
Тогтоолын төслийн анхны хэлэлцүүлэг явуулах үед Улсын Их Хурлын гишүүн Д.Тогтохсүрэн, Б.Баттөмөр нар Засгийн газрын өр, зээлийн хүүг бууруулах болон Ирээдүйн өв сан, Тогтворжуулалтын сангийн хуримтлалыг нэмэгдүүлэх чиглэлээр Засгийн газраас ямар арга хэмжээ авч байгаа талаар, Улсын Их Хурлын гишүүн Н.Амарзаяа тэтгэвэр авагчдын зээлийн хүүг буруулах, үүнд ахмадуудын зээлийн хүүг жилийн 12 хувьд хүргэх боломж байгаа талаар асуулт асууж, хариулт авсан болно. 
 
Монгол Улсын Их Хурлын чуулганы дэгийн тухай хуулийн 25 дугаар зүйлийн 25.6 дахь хэсэгт заасны дагуу Төсвийн байнгын хорооны хуралдаанаар хэлэлцэж санал, дүгнэлтээ Эдийн засгийн байнгын хороонд хүргүүлэхээр тогтлоо. 
 
Улсын Их Хурлын эрхэм гишүүд ээ, 
 
Монгол Улсын Засгийн газраас өргөн мэдүүлсэн “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Монгол Улсын Их Хурлын тогтоолын төслийн анхны хэлэлцүүлгийг хийсэн талаар Төсвийн байнгын хорооны санал, дүгнэлтийг хэлэлцэн шийдвэрлэх өгөхийг Та бүхнээс хүсье. 
 
Анхаарал тавьсанд баярлалаа. 
 
Ж.Ганбаатар: - Б.Баттөмөр гишүүнд баярлалаа. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн М.Оюунчимэг танилцуулна. М.Оюунчимэг гишүүний микрофоныг өгье. 
 
М.Оюунчимэг: - Эдийн засгийн байнгын хорооны дарга, эрхэм гишүүд ээ, 
 
Монгол Улсын Засгийн газраас 2019 оны 4 дүгээр сарын 30-ны өдөр Улсын Их Хуралд өргөн мэдүүлсэн “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэхийг чуулганы нэгдсэн хуралдаанаар 2018 оны 5 дугаар сарын 16-ны өдөр хэлэлцэж, анхны хэлэлцүүлэгт бэлтгүүлэхээр Байнгын хороодод шилжүүлсэн билээ. Тус Байнгын хороо тогтоолын төслийн анхны хэлэлцүүлгийг 2018 оны 5 дугаар сарын 21-ний өдрийн хуралдаанаараа хэлэлцлээ. 
 
Байнгын хорооны хуралдаанаар дээрх тогтоолын төслийг хэлэлцэх үед Улсын Их Хурлын гишүүн М.Оюунчимэг шинээр ашиглалтад орох цэцэрлэг, сургуулиудын газар чөлөөлөлтийн асуудал шийдэгдсэн эсэх, Улсын Их Хурлын гишүүн Ц.Мөнх-Оргил Боловсролын салбарын эрх зүйн орчин, сургалтын хөтөлбөрийг шинэчлэх, эрүүл мэндийн салбарын тогтолцоо, менежмент, эрх зүйн орчныг сайжруулах саналаа төсөлд тусгасан эсэх талаар асуулт асууж, хариулт авлаа. 
 
Улсын Их Хурлын гишүүн Г.Мөнхцэцэг соёлын баримтат өвийг хамгаалах, музей, түүх, соёлын өвийн сэргээн засварлалын ажлыг эрчимжүүлэх, ЮНЕСКО-ийн дэлхийн өвийн бүртгэлд бүртгэгдсэн Монгол Улсын соёлын өвийг хамгаалах, Бурхан Халдун уулын соёлын өвийн менежментийн захиргааг байгуулах, эмнэлгийн ажилтнуудыг В вирусын эсрэг дархлаажуулалтад 100 хувь хамруулах арга хэмжээг үндсэн чиглэлд нэмж тусгах шаардлагатай гэсэн санал гаргасныг Байнгын хорооны хуралдаанд оролцсон гишүүдийн олонх дэмжлээ. 
 
Харин Улсын Их Хурлын гишүүн Б.Саранчимэг эрүүл мэндийн даатгалд хамрагддаг эмчилгээ үйлчилгээний хамрах хүрээг нэмэгдүүлэх арга хэмжээний шалгуур үзүүлэлтэд магадлан итгэмжлэгдсэн спортын клубт идэвхтэй хөдөлгөөн, спортоор хичээллэх гэж нэмэх санал гаргасныг хуралдаанд оролцсон гишүүдийн олонх дэмжээгүй бөгөөд энэ асуудлаар Улсын Их Хурлын гишүүн Б.Саранчимэг цөөнх болсон болно. 
 
Байнгын хорооны хуралдаанаар тогтоолын төслийн анхны хэлэлцүүлгийг явуулсан талаарх тус Байнгын хорооны санал, дүгнэлт, зарчмын зөрүүтэй саналын томьёоллыг Та бүхэнд тараасан болно. 
 
Байнгын хорооны эрхэм гишүүд ээ, 
 
Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг явуулсан талаарх Нийгмийн бодлого, боловсрол, соёл, шинжлэх ухааны байнгын хорооны санал дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Ж.Ганбаатар: - М.Оюунчимэг гишүүнд баярлалаа. Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Ж.Бат-Эрдэнэ гишүүн танилцуулна. Ж.Бат-Эрдэнэ гишүүний микрофоныг өгье. 
 
Ж.Бат-Эрдэнэ: - Эдийн засгийн байнгын хорооны дарга, эрхэм гишүүд ээ, 
 
Монгол Улсын Засгийн газраас 2019 оны 4 дүгээр сарын 30-ны өдөр Улсын Их Хуралд өргөн мэдүүлсэн “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн хэлэлцэх эсэх асуудлыг Улсын Их Хурал 2019 оны 5 дугаар сарын 16-ны өдрийн чуулганы нэгдсэн хуралдаанаараа хийж, анхны хэлэлцүүлэгт бэлтгүүлэхээр Байнгын хороонд шилжүүлсэн билээ. 
 
Байгаль орчин, хүнс, хөдөө аж ахуйн байнгын хороо “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг 2019 оны 5 дугаар сарын 22-ны өдрийн хуралдаанаараа хийлээ. 
 
Байнгын хорооны хуралдаанаар төслийг хэлэлцэх явцад Улсын Их Хурлын гишүүн Б.Бат-Эрдэнэ, Ж.Бат-Эрдэнэ, Г.Тэмүүлэн, Л.Мөнхбаатар, Г.Мөнхцэцэг, Д.Тэрбишдагва, Б.Батзориг нар холбогдох албан тушаалтнуудаас асуулт асууж, хариулт авлаа. 
 
Улсын Их Хурлын гишүүн Б.Саранчимэг тогтоолын төсөлд Ботаникийн цэцэрлэгт хүрээлэнгийн үйл ажиллагааг сэргээх, Улсын Их Хурлын гишүүн Б.Саранчимэг, Д.Тэрбишдагва нар өвлийн хүлэмжийн аж ахуй эрхэлж буй аж ахуйн нэгжид цахилгааны хэрэглээний хөнгөлөлт үзүүлэх, Улсын Их Хурлын гишүүн Я.Содбаатар, Д.Тэрбишдагва нар хүн амыг эрүүл, аюулгүй хүнсний бүтээгдэхүүнээр хангах зорилгоор нөөцийн мах бэлтгэлийн санхүүжилтийг нэмэгдүүлэх, Улсын Их Хурлын гишүүн Б.Бат-Эрдэнэ бэлчээрийн ургамалд хөнөөл учруулж буй үлийн цагаан оготно, царцаатай тэмцэх, Улсын Их Хурлын гишүүн Г.Тэмүүлэн, Г.Мөнхцэцэг нар хүнсний ногооны хадгалалт, тээвэрлэлт, борлуулалтын цогц төв бий болгох, уул уурхай, хүнд үйлдвэрлэлийн суурьшлын бүсээс гаргах, дахин төлөвлөх, экологийн онцгой ач холбогдолтой улсын тусгай хамгаалалтад авах газрыг бүсчлэн тогтоож зарлах, Улсын Их Хурлын гишүүн Б.Батзориг 21 аймагт үйлдвэр байгуулж ажлын байрыг нэмэгдүүлэх зэрэг саналуудыг тус тус гаргасныг Байнгын хорооны хуралдаанд оролцсон гишүүдийн олонх дэмжсэн бөгөөд гишүүдээс гаргасан зарчмын зөрүүтэй саналын томьёоллыг Эдийн засгийн байнгын хороонд хүргүүлж байна. 
 
Эдийн засгийн байнгын хорооны эрхэм гишүүд ээ, 
 
“Монгол Улсын эдийн засаг, нийгмийг 2020 онд онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Байгаль орчин, хүнс, хөдөө аж ахуйн байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Ж.Ганбаатар: - Ж.Бат-Эрдэнэ гишүүнд баярлалаа. Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Т.Аюурсайхан танилцуулна. Т.Аюурсайхан гишүүний микрофоныг өгье. 
 
Т.Аюурсайхан: - Эдийн засгийн байнгын хорооны дарга, эрхэм гишүүд ээ, 
 
Монгол Улсын Засгийн газраас 2019 оны 4 дүгээр сарын 30-ны өдөр Улсын Их Хуралд өргөн мэдүүлсэн “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэхийг Улсын Их Хурал 2019 оны 5 дугаар сарын 16-ны өдрийн нэгдсэн хуралдаанаараа хийж, анхны хэлэлцүүлэгт бэлтгүүлэхээр Байнгын хороодод шилжүүлсэн билээ. 
 
Аюулгүй байдал, гадаад бодлогын байнгын хороо “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг 2019 оны 5 дугаар сарын 22-ны өдрийн хуралдаанаараа хэлэлцлээ. 
 
Улсын Их Хурлын тогтоолын төслийг хэлэлцэх үеэр Улсын Их Хурлын гишүүн Ж.Энхбаяр төсөл дэх 1 дүгээр зорилтын эдийн засгийн бүтцийн өөрчлөлт, бүс нутгийн хөгжлийг дэмжих хөрөнгө оруулалтыг нэмэгдүүлж эдийн засгийн өсөлтийг 6 хувиар нэмэгдүүлнэ гэсэн, түүнчлэн ажилгүйдэл, ядуурлыг бууруулах Үндэсний хөтөлбөрийн хэрэгжилтийг хангаж, иргэдийн орлогыг 6.5 хувиар нэмэгдүүлнэ гэсэн зорилт арга хэмжээг тодорхой болгох, энхийг сахиулах үйл ажиллагаанд оролцож байгаа болон цэргийн алба хаагчдын хувцас, хэрэгсэл, зэвсэг, техник хангалтгүй байгааг анхаарах, Улсын Их Хурлын гишүүн Т.Аюурсайхан онцгой байдлын салбарт гамшиг, ослын үед хэрэглэх хувцас, хэрэгсэлд онцгой анхаарах, үер усны гамшгаас сэргийлэх даланг шинээр байгуулах, дахин сэргээх, Улсын Их Хурлын гишүүн О.Содбилэг газар хөдлөлтийн гамшгийн үед гарах гал түймрийн аюулаас урьдчилан сэргийлэх шаардлагатай техник, тоног төхөөрөмж, хувцас, хэрэгслээр алба хаагчдыг хангахад анхаарах талаар асуулт асууж, хариулт авлаа. Түүнчлэн Улсын Их Хурлын гишүүн Д.Лүндээжанцан эдийн засгийн хөгжлийн бодлогыг явуулах тогтолцоог бүрдүүлэх, үндсэн чиглэлд тусгах асуудлыг эрэмбэлэх, онцгой байдлын салбарт сүүлийн үеийн техник, тоног төхөөрөмж тухайлбал, усанд шумбах робот ашиглах, тэдгээрийн үнэ өртгийг судлах шаардлагатай гэсэн саналыг гаргалаа. 
 
Улсын Их Хурлын гишүүн О.Содбилэг, Т.Аюурсайхан, Ж.Энхбаяр нар гамшгаас хамгаалах чадавхыг бэхжүүлэхтэй холбоотойгоор саналууд тус тус гаргасныг Байнгын хорооны хуралдаанд оролцсон гишүүдийн олонх дэмжсэн болно. 
 
Эдийн засгийн байнгын хорооны эрхэм гишүүд ээ, 
 
“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Аюулгүй байдал, гадаад бодлогын байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Ж.Ганбаатар: - Т.Аюурсайхан гишүүнд баярлалаа. Төрийн байгуулалтын байнгын хорооны санал, дүгнэлтийг би уншиж танилцуулна. 
 
Эдийн засгийн байнгын хорооны дарга, эрхэм гишүүд ээ, 
 
Монгол Улсын Засгийн газраас 2019 оны 4 дүгээр сарын 30-ны өдөр Улсын Их Хуралд өргөн мэдүүлсэн “Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн хэлэлцэх эсэх асуудлыг Улсын Их Хурал 2019 оны 5 дугаар сарын 16-ны өдрийн чуулганы нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр холбогдох Байнгын хороодод шилжүүлсэн билээ. Тус Байнгын хороо тотоолын төслийн анхны хэлэлцүүлгийг 2019 оны 5 дугаар сарын 21-ний өдрийн хуралдаанаараа хэлэлцлээ. 
 
Байнгын хорооны хуралдаанаар дээрх тогтоолын төслийг хэлэлцэх үед Улсын Их Хурлын гишүүн Д.Лүндээжанцан үндсэн чиглэлд Монгол Улсад гадаадаас ирсэн жуулчдын заавал очиж үздэг хэдэн газрын нэг нь Гандантэгчэнлин хийд болсон тул Гандангийн дэнжийг аялал жуулчлалын зорилгоор бүсчлэн хөгжүүлэх төлөвлөгөө бий эсэх талаар асуулт асууж, цаашид энэ асуудлыг судалж8 хөгжүүлэх нь зүйтэй талаар саналаа хэллээ. 
 
Монгол Улсын Их Хурлын чуулганы хуралдааны дэгийн тухай хуулийн 25 дугаар зүйлийн 25.6 дахь хэсэгт заасны дагуу Төрийн байгуулалтын байнгын хорооны хуралдаанаар хэлэлцэхэд тусгайлан санал гараагүй тул санал, дүгнэлтээ Эдийн засгийн байнгын хороонд хүргүүлэхээр тогтлоо. 
 
Байнгын хорооны эрхэм гишүүд ээ, 
 
“Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Хууль зүйн байнгын хорооны дүгнэлт хараахан гараагүй учраас явцын дунд танилцуулна. 
 
Төсөл санаачлагч болон ажлын хэсгийн танилцуулгаас асуулт асуух гишүүд нэрсээ өгөхийг хүсье. Хууль зүйг явцын дунд танилцуулчихъя. Болно. 
 
Нэрсээ өгье. Асуулттай гишүүд нэрсээ өгье. Л.Болд гишүүнийг оруулъя, З.Нарантуяа гишүүнийг оруулъя. Ж.Бат-Эрдэнэ гишүүн орчихсон байна, та. Тийм. З.Нарантуяа гишүүнээр тасаллаа. Д.Тэрбишдагва даргын микрофоныг өгье. 
 
Д.Тэрбишдагва: - Баярлалаа. Я.Содбаатар гишүүн, Сангийн сайд хоёр л хариулах болов уу гэж бодож байна. Энэ үндсэн чиглэл гээд ингээд орж ирдэг юм. Тэгээд үндсэн чиглэлийн биелэлтийг ярих үеэр л одоо энэ үндсэн чиглэл маань бид юу хийчихэв гээд тархиа барьж байгаа юм шиг юм болдог юм л даа. 
 
Тэгэхээр энэ Засгийн газар одоо энэ үндсэн чиглэлээ хэр бэлтгэлтэй оруулж ирсэн бэ? Одоо саяны танилцуулгаар бол Улсын Их Хурлын Байнгын хороодоор баахан санал орж ирлээ. Тэгээд дааж давахын аргагүй л саналууд орно л доо. Одоо манай Байгаль орчин, хүнс, хөдөө аж ахуйн байнгын хорооноос гэхэд л одоо 1 их наяд гаруй л төгрөгийн юм л санал хураагаад явчхаж байна лээ. 
 
Тэгэхээр ийм маягаар ингээд явах юм бол энэ одоо марзагнаад байгаа юм уу, үнэхээрийн одоо энийг серьёзный юм уу. Энийг бол би Засгийн газрын нөхөд маань яг энийгээ өөрийнхөө оруулж ирсэн юуг хамгаалах хэрэгтэй. Эсвэл бол ерөөсөө Улсын Их Хурлын гишүүд энэ Байнгын хороогоороо маш нухацтай хэлэлцээд яг ард түмний төлөөлөл болсон хүмүүс бол ард түмний дундаас нэг ийм байна гэдгийг яагаад эрэмбэлэх хэрэгтэй. Тэгэхгүй одоо ингээд. Би бол яах вэ зүгээр ганц хоёр санал дээр хамтарч гарын үсэг зурсан. Гэхдээ энийг зарчмаа ингээд зарчмаа тохирох юм бол их амар байгаа юм. Тэгэхгүй тэгээд л одоо үндсэн чиглэлийг хэлэлцээд одоо 2020 оны үндсэн чиглэлийн хэрэгжилтийг дараа нь 2022 онд ч билүү ярьдаг. Тэрийг мартчихдаг. 
 
Ийм учраас энэ үндсэн чиглэлийг энэ жилээс, өнгөрсөн жилүүдээс эхлүүлээд жаахан сайжруулах маягтай болоод байгаа мөртлөөсөө одоо ингээд санал хураагаад олонхоороо түрээд ингээд баахан юм ярьдаг юм л даа. Тийм учраас үнэхээрийн гарцаа байхгүй оруулах яг ямар юм байна. Гарцаа байхгүй үндсэн чиглэл дотроос байна шүү дээ бас өнөөдөр приоритетээрээ авч үзээд ерөөсөө хасчихмаар юм байна уу? 
 
Зарим юмыг оруулж ирж байгаагаас заримыг хасаж болно шүү дээ. Ер нь үндсэн чиглэлийн зарчим, төсвийн зарчим бол тэрийг нь оруулаад, тэрийг нь хасъя гэсэн зарчмаар бол их зөв байгаад байгаа юм. Ийм учраас одоо энэ жилийн үндсэн чиглэлийг бол бас их өргөн бүрэлдэхүүнээрээ орж ирж ярьж байна. Ийм нөхцөл байдалд бүгдээрээ одоо нэг Монгол Улсынхаа хөгжил цэцэглэлтийн төлөө үндсэн чиглэл, нийгэм, эдийн засгийг хөгжүүлэх үндсэн чиглэл гэдэг бол өөрөө 2020 оны зургийг харж байгаа зураглал л даа. Тэгэхээр энийгээ харах үүднээс би Засгийн газрыг бас нэлээн сайн ажиллаад оруулаад ирсэн юм уу гэж түрүүний нөгөө санал асуултаа ингээд хараад байсан. 
 
Тэгэхээр энэ дээр бас гарцаа байхгүй энэ махны үнэтэй холбоотой ч юм уу, аль эсвэл энэ хүнс, хүнсний ногоогоор өөрийгөө хангах зорилготой ч юм уу, Улаанбаатарын утаатай ч холбоотой юм уу ингээд нэг нийт нийгмээр нэг нийгэм, эдийн засаг гэж учраас нийгмийг нь хараад эдийн засаг дээр тулгуурлаад бүр энэ нэг макро эдийн засгийн түвшинд л боддог бодлого л доо. Тэгэхээр яг энэ чиглэлээр одоо та бүгд маань нэг хариулаад ингээд өгөх юм бол одоо орж ирж байгаа гишүүд санал онол гаргахдаа ч гэсэн нэг ажил хэрэгч болмоор байна. 
 
Тэгэхгүй бол одоо ингээд уралдаан тэмцээн болж байгаа юм шиг ингээд санал оруулаад байвал мань мэт бол зүгээр хэдийг л бол хэдийг бичнэ шүү дээ. Тэгэх хэрэг байна уу, үгүй юу? Тийм ээ. Ийм учраас энэ нэг одоо яг ажлын хэсэг дээр маань бол алиныг одоо зөв гэж. Приоритетээр бүр гарцаа байхгүй оруулах юмнуудаас зарим нэг юмыг хараагүй юмыг оруулж ирэх. Нийгэмтэй холбоотой, эдийн засгийн үндэслэлтэй холбоотой юмнуудыг бас оруулж болох байх л даа. Тэрнээс биш одоо зүгээр санасан тоо болгоныгоо бичүүлээд попдоод, нэг ард түмэнд хайртай хүн болох гээд нэг хэрэгжихгүй юм оруулж ирээд. Тэгээд 2020 он энийг нь хэлэлцэх үед Их Хурлын гишүүн байх ч юм уу. 2021 онд ч билүү хэлэлцэхэд нь. Тийм учраас ийм юмыг бол өнөөдөр жаахан өнөөдрөөс өгсүүлээд шинэ Байнгын хороон дарга та бүгд бас жаахан нэг яг ажил хэрэгчээр ингэж хандвал зүгээр байна. 
 
Ж.Ганбаатар: - Дэд ажлын хэсгийнхэн орж гарахгүй шүү. Тэр хаалгаа хаачих даа. Манайхан тэр хаалгаа хаачихъя. Тэгээд гишүүд юм асууж байхад ингээд хоорондоо бүгдээрээ ярьцгаагаад байх юм. Д.Тэрбишдагва гишүүнтэй би санал нэг байна. Засгийн ажлыг одоо Их Хурлын гишүүд чинь бүгд л засгийг зөв чиглэлтэй яваасай. Бодлого нь зөв хэрэгжээсэй л гээд Их Хурлын гишүүд бүгд санаа тавиад асууж байна шүү дээ. Тэгэхээр анхааралтай сонсъё. Уг нь Сангийн сайдаас асуух шиг болсон. Тийм ээ. За Я.Содбаатар даргын микрофоныг өгье. 
 
Я.Содбаатар: - Тийм ээ. Би Д.Тэрбишдагва гишүүний хэлээд байгаатай санал нэгдээд байгаа юм. Энэ үндсэн чиглэл, төсөв эд нар бол бас өөр л дөө. Зарим хүмүүс бол яах вэ Их Хурлын гишүүнийхээ бүрэн эрхийн хүрээнд Байнгын хороод дээр санал гаргаж байгааг бол одоо үгүйсгэж болохгүй юм. Гэхдээ гаргаж байгаа зарим саналууд бол одоо бид нар хэлэлцээд явна. Тэгээд зарим саналууд бол яг нэг тойргийн шинж чанартай, салбарын бодлогын яамны одоо салбарын бодлогын шинж чанартай жижиг асуудлуудыг бас яг тусгайлан оруулж ирээд байгаа тал бий. 
 
Тэгээд ажлын хэсэг дээр бид нар ярьж байгаад нэлээн олон санал ирсэн юм. Ажлын хэсэг бол яг албан ёсоор ажлын хэсгээс Байнгын хороод дээр дэмжлэг авсан саналуудыг ажлын хэсэг өөрчилж болохгүй юм байна. Дэгээрээ. Тийм учраас бид нар Байнгын хороодын саналыг одоо Байнгын хороодоос ирсэн олонхийн дэмжлэг авсан саналуудыг Байнгын хороо хороогоор нь хураалгаад ингээд явчих байх. 
 
Ажлын хэсэг дээр нийтдээ бас 20 гаруй санал янз бүрийн яам, Тамгын газруудаас ирсэн. Бид нар үзэж байгаад ерөөсөө 7-хон саналыг л зарчмын хувьд дэмжиж орж байгаа. 7-хон саналыг. Бусад нь бол бид нар одоо яг Д.Тэрбишдагва гишүүний хэлдэг юугаар хязгаарлалт тавьсан юм. Энэ бол төсөв дээр яриа аа. Одоо ингээд 7 сарын 01-н гэхэд Сангийн яам руу төсвийнхөө саналыг өгөхдөө оруул аа. Энэ бол одоо үндсэн чиглэлд заавал тусаад байх шаардлагагүй юм аа гэж ингэж үзсэн талууд бий. 
 
Зүгээр яах вэ 2016-2020 оны Засгийн газрын үйл ажиллагааны хөтөлбөрийн хэрэгжилтийн сүүлийн жил нь 2020 он болж байгаа юм. Тийм учраас нөгөө 2016-2020 оны үйл ажиллагааны хөтөлбөрийн хэрэгжилт өнөөдөр 50.5 хувьтай. Энэ хөтөлбөрт туссан 383 заалтаас 100 хувийн хэрэгжилттэй 16, 70.0 хувийн хэрэгжилттэй 92, 40.0 хувийн хэрэгжилттэй 256, одоогоор огт хэрэгжиж эхлээгүй байгаа 0 хэрэгжилттэй байгаа 19 заалт гээд бид нар бас нарийвчилж гаргасан ажлын хэсэг дээр. 
 
Тэгээд ийм учраас энэ Засгийн газрын үйл ажиллагааны дөрвөн жилийн хөтөлбөрийн хэрэгжилтийн сүүлийн жил учраас бас манай ажил хариуцсан хүмүүс бол бас өөрсдийнхөө салбарын хэрэгжилт удаашралтай байгаа, 0 гүйцэтгэлтэй байгаа зарим ажлуудыг нэмж оруулах гэсэн ийм саналууд бас ажлын хэсгийн түвшинд яригдсан юм. 
 
Яг орж ирж байгаа саналуудыг илүүтэй үндсэн чиглэл учраас яг энэ Засгийн газрын өргөн барьсан энэ хүрээнээс нь нэмэгдүүлэхгүй гэсэн ийм юмаар ажлын хэсэг дээр барьсан. Зүгээр Байнгын хороод бол хураагаад Байнгын хороод гишүүд дэмжээд. Бүр эрхийнхээ хүрээнд. Ингээд ороод ирсэн саналууд учраас одоо манай Байнгын хороо яриад л эцсийн байдлаар шийдвэрлэх байх гэж бодож байгаа. 
 
Ер нь цаашдаа бид нар энэ үндсэн чиглэл бол өөрөө бодлогын баримт бичиг. Бодлогын баримт бичиг. Хичнээн үндсэн чиглэл дараа нь төсөвтэй уялддаг ч гэсэн үндсэн чиглэл бол ганцхан бас төсвөөс шалтгаалдаггүй. Үндсэн чиглэлийн санхүүгийн эх үүсвэр бол төсвөөс гадна гадаад дотоодын эх үүсвэр, хувийн хэвшил, зээл тусламж, бусад зүйлүүд ордог. Тийм учраас энэ гаргаж байгаа саналаа ард талд нь хэрэгжих хугацаа, хэрэгжилтийн үр дүн, тэгээд эх үүсвэр, хариуцах эзэн гээд эд нарыг маш тодорхой гаргаж оруулахгүй бол. Байнгын хороодоос ирсэн саналыг гарахад яг нөгөө төсөв дээр юм оруулдаг шиг ээ л гүйлдсэн ийм байдал харагдаад байгаа. 
 
Тэгэхээр гишүүд ч гэсэн одоо манай Байнгын хороодын гишүүд ч гэсэн энийг хэлэлцэж батлахдаа илүүтэй бодлогын чанартай асуудал руугаа илүү түлхүү анхаарч. Сая Д.Тэрбишдагва даргын хэлсэн саналыг дэмжиж өгөөрэй гэж хэлэхийг хүсэж байна. Баярлалаа. 
 
Ж.Ганбаатар: - Сангийн сайд нэмэх үү, яах уу? Дараа нь яах уу? Та тодруулах уу? М.Оюунчимэг гишүүний микрофоныг өгье. М.Оюунчимэг гишүүн. 
 
М.Оюунчимэг: - Үндсэн чиглэл бол яг 2020 онд Монгол Улсын эдийн засаг, нийгэм яаж хөгжих вэ гэдгийн яг том дүр зургаараа орж ирж байгаа учраас бодлогын чанартай зүйлд ач холбогдол өгч энд хандах ёстой гэдэгтэй 100 хувь санал нэг байна. Тийм ч учраас тэр нөгөө тойрог болоод хувь гишүүнтэй холбоотой асуудлуудыг ер нь Байнгын хороон дээр ч гэсэн нэлээд тийм болгоомжтой хандаж байгаа л даа. 
 
Тийм учраас би одоо ингэж юуг дахин дахин яриад байгаа юм бэ гэхээр энэ өөрөө 2020 оны дүр зураг. Монгол Улсын хүн амын талаас илүү хувь нь буюу бараг 1.4 сая орчим хүн Улаанбаатар хотод амьдарч байна. Тэгээд Улаанбаатарын агаарын бохирдол, хөрсний бохирдол, Улаанбаатар хотын замын ачаалал бол бүр дийлдэхгүй байгаа шүү дээ. Бид 2019 оны үндсэн чиглэлийн биелэлтийг үзэж байхад яг энэ утаа, хөрсний бохирдол, замын ачааллыг бууруулахтай холбоотой амлалт 30 хүрэхгүй хувьтай байгаа байхгүй юу. Тэр дотор юу гэхээр нөгөө инженерийн шугам сүлжээ, нөгөө газар чөлөөлөлттэй холбоотой гээд. Бидний одоо хамгийн хүн амын маань дийлэнх нь байгаа энэ Монгол Улсын нийслэл хоттой холбоотой энэ дэд бүтцийн асуудлууд дээр үнэхээр бас дэндүү хайнга хандсан зүйлүүд байгаад байгаа юм. 
 
Тийм учраас 2020 оны үндсэн чиглэлийг бид том зургаараа харж байна гэхээрээ бид Монгол Улсын нийслэл, түүний эргэн тойрон хоттой холбоотой асуудал хүн амын энэ утааны асуудал, эрүүл мэндтэй холбоотой асуудал ингэж яригдаж байгаа учраас энэ 2020 оны төсөв дээр тэр инженерийн шугам сүлжээ. Энийг давхар шийдэх тэр ипотекийн зээлийн хүртээмжийг нэмэгдүүлэх зэрэг асуудлууд дээр бас нэлээд анхаарал хандуулж асуудал шийдээсэй гэсэндээ бас дахин дахин яриад байгаа юм. Тийм ч учраас бид нар одоо ипотекийн зээл гэхэд 2020 оны 01 сарын 01-нээс Монголбанк бол Олон Улсын Валютын Сангийн хөтөлбөрийн хүрээнд энэ ипотекийн зээлийн санхүүжилтээс гарна гэдэг нь бараг тодорхой. Тэрийгээ ч түрүүн илэрхийлж байна лээ шүү дээ. Ажлын хэсгийн хурал дээр. Яагаад гэвэл одоо бид нар энэ дээр тэр санхүүжилт, тэр Монголбанк 230.0 тэрбум гээд тавьчихвал Олон Улсын Валютын Сангийн хөтөлбөрийн хүрээнд Монголбанк энэ чинь гарах ёстой. Уг нь 2019 онд гарах ёстой байсан. Одоо 2020 он болгоод ингээд хойшлогдож байгаа. 
 
Тийм учраас төсөв дээр Сангийн сайд түрүүн ажлын хэсэг дээр ч бас бид нар ярьсан. Төсөв болоод гадаадын зээл, тусламж гэдгээр тэр 230.0 тэрбум төгрөгийг ипотекийн зээл дээр яг энэ бүтнээр нь суулгаж өгөхгүй бол энэ асуудал чинь өөрөө нөгөө утаа. Бидний Монгол Улсын Засгийн газар, төр засгийн өмнө тавьж байгаа том бодлогын биелэлт нь энэтэй холбоотой байгаад байгаа юм. 
 
Тийм учраас үндсэн чиглэл дээр энэ асуудал дээр манай гишүүд маш анхааралтай бас болгоомжтой хандаж нийслэл хотын энэ дэд бүтэцжүүлэх асуудал, энэ шугам сүлжээтэй холбоотой асуудал, орон сууцжуулах асуудал. Энэ нь өөрөө эргээд олон хүний амьдрал ахуйг дээшлүүлэх, энд бараг эрүүл мэндэд тусгах мөнгө бид нар энэ ипотекийн асуудлаа, инженерийн шугам сүлжээний асуудлаа шийдчихвэл тэр эрүүл мэнд, хавдар гэдэг юм уу, бусад хөрсний бохирдлоос болдог одоо янз бүрийн өвчинд зарцуулах мөнгө хүртэл тодорхой хувиар буурах тийм боломжтой. 
 
Тийм учраас энэ асуудлууд дээр бас энэ үндсэн чиглэл дээр нэлээд анхааралтай хандаасай гэж би бас уриалж хэлмээр байна. Тиймээс хэд хэдэн зүйлүүдийг энд тусгай ажлын хэсэг дээр санал хураагаад ямар ч байсан энэ дэмжигдсэн байгаа. Л.Болд гишүүн бид хоёрын бас нэг яриад байгаа тэр нэгэнт өндөр байшин бариад бүгдээрээ байранд орчих бололцоо бага байгаа үед инженерийн шугам сүлжээ ойрын үед очих 2020, 2021 онд очих боломжгүй газруудын хашаандаа бас нэг байшин бариад амьдрах бололцоотой. Тийм хүмүүсийг ипотекийн зээлд хамруулах журам өөрөө хэрэгждэг байх гээд энэ тогтолцоонуудыг үндсэн чиглэл хэлэлцэхдээ бас давхар бодолцоод явчихвал их хэрэгтэй юм болов уу гэж бодож байгаа. Тэгээд энэ дээр би бас Сангийн сайдын, тэр Барилга, хот байгуулалтын яам, Монголбанкны байр суурийг бас сонсоод явчихъя гэж хэлмээр байна. 
 
Ж.Ганбаатар: - Эхлээд Барилга, хот байгуулалтын яамны Төрийн нарийн бичгийн дарга С.Магнайсүрэн М.Оюунчимэг гишүүний асуултад хариулъя. 
 
С.Магнайсүрэн: - М.Оюунчимэг гишүүний асуултад хариулъя. Нэгдүгээрт, ипотекийн асуудлаар энэ жил 2019 онд 115.0 тэрбум төгрөг улсын төсөв дээр суусан. Монголбанкны эргэн төлөлтөөр 230.0 тэрбум төгрөг. Эдийн засгийн байнгын хороо, Засгийн газраас авч хэрэгжүүлсэн арга хэмжээний үр дүнд 115.0 тэрбум төгрөг 230 болж гарах ийм бололцоо нөхцөл бүрдсэн. Ингээд энэ жилдээ бол бид нарын нийлж байгаа тоо бол 460.0 тэрбум төгрөг ипотект гарахаар байгаа. Одоогийн байдлаар 150.0 тэрбум төгрөг гарсан байгаа. Өнгөрсөн мөн оны үетэй харьцуулах юм бол бараг хоёр дахин их шахуу ийм олголт хийгдсэн байгаа. Энэ маягаараа бид нар дунджаар 60.0 сая төгрөг олгоно гэж тооцох юм бол бараг 8 шахуу иргэнд ипотекийн зээл олгох бололцоотой байгаа. Өнгөрсөн жил бол бид нар 4600 орчим иргэнд ипотекийн зээл олгосон ийм дүн мэдээтэй байдаг. 
 
Тэгээд энэ жил бол хэрвээ Монголбанкны 230.0 тэрбум төгрөг Эдийн засгийн байнгын хорооноос өгсөн чиглэлийн дагуу арилжааны банкны өндөр хүүтэй зээлтэй нэг сагсанд ороод холигдоод ингээд бага хүүтэй гарсан бол бид нар 600.0 тэрбум төгрөг хүргэж өгөх бололцоо байсан. Олон Улсын Валютын Сангийн хөтөлбөрт хамрагдсан, тэнд тохирсон тохирооноос одоо бас буцаж болохгүй байна гэдэг үндэслэлээр Монголбанкны 230.0 тэрбум төгрөг 4.0 хувийн хүүтэй гардгаараа бол ингээд гараад явж байгаа. Тэгэхдээ энэ жил бол бид нар ямар ч байсан 460.0 тэрбум төгрөг олгох ийм тооцоотой байгаа. 
 
2020 оны үндсэн чиглэл дээр орж ирсэн тооцоогоор бол 60.0 тэрбум төгрөг гэж орж ирсэн. Энэ бол одоо өнөөдөр хэрэгжүүлж байгаа зарчмаараа авч үзэх юм бол 120 болж ингэж гарна. Гэтэл өнөөдрийн байдлаар Монголбанкнаас манай эрх бүхий байгууллагуудад ирүүлсэн мэдээллээр 2020 оны 01 сарын 01-нээс одоо ипотекийн хөтөлбөрөөс гарна гэж байгаа нөхцөлд бид төсөв дээрээ дангаараа одоо энэ санхүүгийн эх үүсвэрээ авч явахгүй бол цаашдаа бид нар энэ дээр нэлээн асуудал үүсэхээр байгаа. 
 
Ингээд үзэх юм бол энэ оны мөн үеэсээ бид нар энэ оны дүнгээсээ багасахгүй гэж үзэх юм бол бид нар доод тал нь 230.0 тэрбум төгрөг тавьж байж одоо өнөөдөр олгож байгаа схемээр 460 болж гарах ийм бололцоотой болох юм. Тийм учраас бид энийг бол одоо бас бодолцож шийдэх ёстой байх гэж ингэж бодож байна. 
 
Ж.Ганбаатар: - Асуултуудаа товчхон товчхон. 
 
С.Магнайсүрэн: - Хоёр асуулт дээр нь. Инженерийн шугам сүлжээн дээр.
 
Ж.Ганбаатар: - Ойлгочихлоо. С.Магнайсүрэн дарга. Баярлалаа танд. Сангийн сайд Ч.Хүрэлбаатар. Микрофоныг өгье. 
 
Ч.Хүрэлбаатар: - Монголбанк 230.0 тэрбум төгрөг өгөхгүй гэж хэлж байгаа юм байна. 
 
Тэгэхээр миний ойлгож байгаагаар бол энэ ипотекийн зээлд нийтдээ 3.7 их наяд төгрөг олгогдсон. Монголбанк тухайн үедээ мөнгө хэвлээд хийчихсэн. Эдийн засгийг хорлодог үр нөлөөгөө өгдөгөө өгчихсөн. Тэр хэвлэж хийсэн мөнгө бол. Ингээд 3.7 тэрбум төгрөг. Тэгээд жилд нэг 350.0 тэрбум төгрөг тэр хүү болон үндсэн төлбөрөө буцааж орж ирж байгаа. 
 
Тэгэхээр Монголбанк эндээсээ гарвал гардаг л юм байгаа биз. Тэгэхдээ 350.0 тэрбум төгрөгөө аваад эргүүлээд энэ зээлдээ бол гаргана шүү дээ. Тийм. Тэгэхээр одоо энэ 2020 оны 01 сарын 01-нээс Монголбанк одоо бүгдийг нь аваад зогсооно барина гэж хэлж байгааг би сайн ойлгосонгүй яг үнэнийг хэлэхэд. Хаана тийм юм яригдсан юм. 
 
Тэгэхээр урьд нь гаргаад тэр ипотекийн зээл дээрээ гарсан. Тэрнээс эргээд төлөгдөж байгаа мөнгөө бол бид нар нэлээдийг нь эргүүлээд энэ ипотекийн зээлдээ гаргана. Тэгэхгүй бол энэ явж байсан ийм арга хэмжээг шууд гэв гэнэт унагаах бол өөрөө эргээд сөрөг үр дүнтэй гэж бодож байгаа. 
 
Хоёрдугаарт нь, 100.0 тэрбум төгрөгөөр. За 50.0 саяар бодоход 2 мянган айл өрх орж байгаа. 2 мянган хүн. 2 мянган хүний асуудлыг бид нар 100.0 тэрбум төгрөгөөр шийдэж байгаа. За 200.0 тэрбум гэдэг бол 4 мянган хүний. 200.0 тэрбум төгрөгөөр 4 мянган хүний асуудал шийдэх үү, 400 мянган хүний асуудал шийдэх үү гэдэг сонголт ирэхэд бол Сангийн яам бол 400 мянган хүний эрх ашгийн төлөө явна шүү дээ. Эрэмбэлнэ. Ач холбогдлыг нь үзнэ. Хичнээн хүн цаана нь энэ хөтөлбөрөөс үр дүн хүртэх байна вэ гэдгээ харна. 
 
Тийм учраас энэ дээр бол нэлээд сайн. Ж.Ганбаатар дарга аа. Нэг сайн үргэлжлүүлж сууж ярьж явмаар байна гэдгийг би хэлмээр байна. Зүгээр 230 гэсэн үгтэй байгаа бол тэрийгээ санхүүжилтийн эх үүсвэрийг нь бусад ч гэдэг юм уу тийм нэр томьёолол өгөөд тэгээд энэ ипотекийн зээлийн юмаа нэлээд тухтай сайн ярих нь зүйтэй болов уу гэж би бодож байна. 
 
Дээр нь сая хориг тавигдчихсан байгаа энэ Татварын хуулиар бол хувь хүмүүс арилжааны банкнаас ипотекийн зээл авлаа гэж бодъё. 14.0 хувь. Тэгвэл нөгөө ипотекийн хүү 8 хувь гэж бодоход түүний зөрүү болох 6 хувийг төлсөн татвараасаа буцаагаад авчих хуулийг одоо сая баталсан шүү дээ. Энэ чинь юу гэсэн үг вэ гэвэл ипотекийн зах зээл өөрийнхөө горимоор явах ийм боломжийг нь бүрдүүлж өгөхөд бас тус нэмэр болно гэж байгаа. Энэ дээр нэмж бас хөрөнгө оруулалтууд орж ирэх бүрэн боломжтой. 
 
Бага хүүтэй эх үүсвэрүүд одоо нэн ялангуяа ипотек шиг тийм барьцаа хөрөнгө сайтай зээл рүү хөрөнгө оруулъя гэдэг хөрөнгө оруулалтын сан, банкууд олон байгаа шүү дээ. Хамгийн гол нь манай дээр хэрэгжиж байгаа энэ үг зах зээлийн бус арга нь давамгайлаад байна. Тийм учраас бид нар энийг оруулах боломжгүй байна гэдэг ийм л зүйл хийж байгаа. 
 
Тэгэхээр энийгээ нэлээд сайн багцаар нь харж үзэж байгаад зөв хэлбэрээр одоо аваад явах нь эдийн засагтаа ч тустай, ард иргэддээ ч тустай. Тэгэхгүй бол мөнгө хэвлээд хийчих юм бол 5 мянган хүн байранд оруулаад тэр хүний байрыг нийт Монголчууд өөрсдөө төлж байна шүү дээ. Үнийн өсөлт, ханшийн өсөлт. Тэгэхээр аргаа зөв тодорхойлохгүй бол эдийн засагтаа гамшиг дагуулах бас эрсдэл бий гэдгийг хэлмээр байна. 
 
Ж.Ганбаатар: - М.Оюунчимэг гишүүн тодруулъя. Ч.Хүрэлбаатар сайдад баярлалаа. М.Оюунчимэг гишүүний микрофоныг. 1 минут. 
 
М.Оюунчимэг: - Ч.Хүрэлбаатар сайдын хэлж байгаа ипотекийн зээл дээр нухацтай ярьж тусах ёстой гэдэгтэй санал нэг байна. Яагаад гэвэл бид нар энэ ипотекийн зээлийн журам дээр бас өөрчлөлт ороод гэр хороололдоо ингээд байшин бариад, тэнд бас инженерийн асуудлаа шийдээд, бохир, дулаан, цахилгаанаа халаагуур хэрэглээд ингээд явж байгаа айл өрхүүдийг бас зээл авах бололцоог нь нээгээд өгчихсөн. Өнөөдөр гэр хороололд байгаа иргэд ийм зээлд хамрагдъя гээд маш олноороо байгаа. Гэтэл нэг ч гэр хорооллын иргэн, тэр дундаа хашаандаа халаалт яндангаа буулгаад, нүхэн жорлонгоо байхгүй болгоод энэ шийдлийг хийсэн хүн зээлд орж чадахгүй байгаа байхгүй юу. Яагаад гэвэл мөнгө нь байхгүй. Яг энэ журам хэрэгжиж байгаа ч гэсэн болохгүй байна гээд яриад байгаа юм. 
 
Тэгэхээр бид нар гэр хорооллынхон маань ингэж явна гэдэг бол энэ утаа. Миний яриад байгаа маш чухал байгаа байхгүй юу. Тэгээд бид нар янз бүрийн журам, тогтоол, шийдвэр гаргаад байдаг. Тэгтэл нэг нь нөгөөдөхөөрөө энийгээ ингээд хаачхаад байгаа байхгүй юу. Тэгэхээр энийг яаж зохицуулах вэ? Энэ дээр жишээ нь Барилга, хот байгуулалтын яам, Сангийн яам, Монголбанк ярьж байгаад. Монголбанк Сангийн сайдын яриагаар.../минут дуусав/
 
Ж.Ганбаатар: - С.Магнайсүрэн дарга түрүүн бас юу чинь. Улаанбаатар хотын дэд бүтцийн асуудлаар яриа тасалсан. Та 1 минутад багтаагаад тодорхой хариулчихдаа. 4 номерын микрофон өгье. 
 
С.Магнайсүрэн: - Улаанбаатар хотод нийтдээ цэвэр усны шугам жишээлбэл 586 километр урттай байдаг. Энэнээс 1998 оноос өмнө хойш хийгдсэн нь 248 километр. Бусад нь дандаа одоо энэнээс өмнө хийгдсэн ийм шугам байдаг. Тэгээд өнөөдрийн байдлаар энэ өмнө нь хийгдсэн буюу одоо 60 орчим хувийг нь зайлшгүй шинэчлэх шаардлагатай болсон буюу насжилттай ийм шугамууд байж байгаа. 
 
Сүүлийн үед бид нар 20 орчим буюу 110 орчим километрийг нь шинэчилж чадсан. Бусдыг нь бол үндсэндээ шинэчилж чадаагүй байгаа. Дээр нь бид нарт эргээд дагуул хаяа хотоо хөгжүүлэх, дэд төвүүдийг хөгжүүлэх гээд энэ өргөтгөн шинэчлэх нэмэх одоо ийм зайлшгүй шаардлага байгаа. Тэр утгаараа бас энэ дээр энэ шугам сүлжээний юу нэлээн гол болж бас тавигдаж байгаа юм. 
 
М.Оюунчимэг гишүүний саяын асуултад хариулахад Засгийн газрын тогтоол гарсан. Хөнгөлөлттэй зээл. Энэ орон сууцны хөнгөлөлттэй зээлийн журам баталсан. 
 
Ж.Ганбаатар: - С.Магнайсүрэн дарга дараа нь хариулахдаа М.Оюунчимэг гишүүний асуултад гүйцээгээд хариулчихаарай. Б.Баттөмөр гишүүний микрофоныг өгье. Б.Баттөмөр гишүүн. 
 
Б.Баттөмөр: - Бид нар ямар үндсэн чиглэл батална тийм л ажлын үр дүн гарна л даа. Өөрөөр хэлбэл сул үзүүлэлтүүд тавиад ингээд хийхэд бол сайн үзүүлэлтүүд гарвал бас ажлын үр дүн сайн л гэж харагдах байх. Боломжоо бүрэн дайчилсан ийм л үндсэн чиглэлийг л бид батлах ёстой. 
 
Урд урд жилүүдийн үндсэн чиглэлүүд өнөөдрийн одоо ингээд орж ирсэн үндсэн чиглэлүүдийг ингээд харахаар ерөөсөө нэг тийм өөрчлөлт бол байхгүй. Монгол Улсын эдийн засаг Монголын ард түмний амьдрал ямар өөрчлөлт гарах вэ гэхээр юм харагдахгүй л байна л даа. Би бас ажлын хэсгийг бас нэлээн сайн ажиллаад ялангуяа энэ эдийн засгийн үзүүлэлтүүд дээр тоо энэ дээр засвар оруулж ирэх болов уу гэсэн чинь орж ирсэнгүй. 
 
Инфляци 8 хувь, эдийн засгийн өсөлт 6 хувь хүлээж байгаа. Тэгэхээр одоо энэ дээр ямар ямар юу яах вэ. Ер нь 30 жил л нэг иймэрхүү байдалтай явлаа шүү дээ бид нар бол. Одоо цаашаа хичнээн жил ч ингэж явах юм мэдэхгүй. 
 
Хэд хэдэн асуулт байна. Энэ инфляци 8 хувь гэж байгаа. Тэр одоо нөгөө мөнгөний болон мөнгөний бус одоо шинж чанараар нь ялгасан юм байна уу? Яаж одоо. 8 хувиа одоо яаж. Мэдээж тооцоон дээр гаргасан байлгүй. Азийн хөгжлийн банк гаргахдаа Монголын инфляци нэг 8 орчим хувь, 8.5 болж магадгүй энэ жил. Ирэх жил одоо 1 пунктээр буучихна гээд ингээд 7.5 гээд төсөөлсөн байна лээ. Тэгээд дундыг нь аваад 8 гээд тавьсан юм уу? Энэ Монголбанкнаас хүмүүс ирсэн үү, үгүй юу. Энд хариулт авмаар байна. 
 
Хоёрдугаарт нь, энэ зээлжих зэрэглэл гэж одоо үзүүлэлт чинь B рүү орчихсон яваад байгаа. Тийм ээ. С байсан. 2016 оноос хойш ажилласан Засгийн газрууд үр дүнтэй ажиллаад В орсон байгаа. Энэ дээр ямар өөрчлөлт гарах вэ? В3 билүү? В1 рүү ч билүү орж ирсэн байгаа шүү дээ. Энэ дээр ямар өөрчлөлт гарах вэ? Энэ яагаад ингэж асууж байна вэ гэхээр энэ одоо бид их өр төлнө. Энэ өр төлөхөд нэг хэсгийг нь бид нар бас чанартай зээл. Одоо өөрөөр хэлбэл бага хүүтэй зээл авч төлөхөөс өөр аргагүй. 
 
2020 онд энэ зээлжих зэрэглэлийг яаж тооцож байна вэ гэсэн хоёр дахь асуулт байна. 
 
Гурав дахь асуудал, энэ арилжааны банкууд актив үнэлгээний нэг үнэлгээ явагдсан. Дараагийн үе шатууд нь одоо ямар байх юм? Энэ арилжааны банкуудтайгаа яаж ажиллаж байна. Арилжааны банкууд дампуурч байхад бас чадвар муутай банкууд бас байна. Энэ дээр одоо ямар асуудлууд байна. Ямар ажиллууд хийгдэх гэж байна вэ гэсэн гурав дахь асуулт байна. 
 
Дөрөв дэх асуулт бол энэ 2021-2023 онд төлөх өрийн бэлтгэл одоо энэ 2020 онд бас нэлээд хийгдэж бэлтгэл хангагдах ёстой. 2019 оны байдлаар манай энэ сангуудын хуримтлал 1 их наяд төгрөг болж байгаа гээд Сангийн сайд ярьсан. Сайн байгаа. Урьд нь алдагдалтай юу ч үгүй байсан одоо 1 их наяд төгрөг болж ирж байгаа. Энийг 400 орчим сая америк доллар болж байгаа юм байна л даа. 
 
Тэгэхээр одоо бид энэ 2020 оны, 2021 он гэхэд ер нь хэдийг шууд төлөх боломж байна? Энэ зээлийг одоо бага хүүтэй зээл аваад, чанартай зээл аваад чанаргүйг чанартайгаар солих ийм бодлогын юмнууд юу байна гэсэн ийм асуулт байна. 
 
Хамгийн сүүлчийн асуудал одоо ханшийг ер нь яаж тооцож байна? Ханш бол яах вэ Азийн хөгжлийн банк 1.1 хувиар суларч магадгүй гэсэн тооцоолол хийсэн юм байна лээ. Тэгээд энийг яагаад ингэж асуугаад байна вэ гэхээр манай энэ их хэмжээний өр чинь бол доллараар илэрхийлэгдсэн өр байгаа шүү дээ. Тэгээд энэ өртэйгөө уялдаад энэ ханш маань ер нь ямархуу байдалтай байх нь вэ гэсэн ийм сэтгэл зовоосон асуудал байгаа юм. Эдгээр асуултуудад хариулт өгөөч. 
 
Ж.Ганбаатар: - Б.Баттөмөр даргын асуултад хариулъя. Монголбанк 4 дүгээр микрофонд сууя. 4 дүгээр микрофон. Инфляци, зээлжих зэрэглэл, активын үнэлгээ, 2020, 2021 оны төлөлт гээд та хариулах байх. Тийм ээ. Товч тодорхой хариулаарай. Монголбанкны Тэргүүн дэд ерөнхийлөгч дарга байх шиг байна. 
 
О.Эрдэмбилэг: - Б.Баттөмөр гишүүний асуултад хариулъя. Инфляцитай холбоотой асуулт дээр Монголбанк өөрсдийн exemption-уудыг хэрэглээд өөрсдийн загваруудыг ашигладаг. Тэр дээр бол жижиг нээлттэй эдийн засгийн Кейнсийн тэр загварыг ашиглаад явдаг. 
 
Тэгээд анх хөтөлбөр орж байхад улс орны эдийн засаг 2016 онд ерөнхийдөө зээлийн өсөлт хасах руугаа орчихсон. Зээл олголт бол эдийн засгийн идэвхжил ерөнхийдөө бартерээр явж эхэлж байсан. Тэр үед эдийн засгийн сэргэлт, эдийн засаг бизнесийн орчны идэвхжлийг нэмэгдүүлэх шаардлагатай гэж үзэж байгаа юм. Тэр үүднээсээ энэ инфляцийн 8 хувь бол өөрөө хэдийгээр ингээд бид нар бол тогтвортой дунд хугацаандаа Их Хурлаас батлагдсан тэр үндсэн чиглэлд 2018-2020 онд 8 хувьтай тогтвортой барина гэж байгаа гэдгийн цаана нь өөрөө тэр эдийн засгийн сэргэлтийг бид нар бас тодорхой хэмжээгээр тэр доод цэгээс гарч ирж байгаа учраас тодорхой хэмжээгээр тэр идэвхжил өндөр байх болов уу гэсэн тийм төсөөлөлтэй энийг хийж байгаа.
 
Тэгээд яг одоо 2020 онд намар Улсын Их Хурлын чуулганаар хэлэлцүүлэхээр үндсэн чиглэлээ яг Монголбанк дээрээ бид нар хэлэлцээд явж байна. 
 
Арилжааны банкуудын хувьд AQR /Asset Quality Review, хөрөнгийн чанарын үнэлгээ/ бол 2018 оны жилийн эцсээр дуусаад тэрний үр дүнгээр өөрийн хөрөнгийнхөө дутагдлыг нөхөж чадаагүй нэг банк дээр албадлагын арга хэмжээ аваад эрх хүлээн авагчийн баг томилоод одоо явж байна. Одоо 6 сарын 20-н гэхэд одоо татан буугдсан банк дээр бүртгэлийнхээ хөрөнгийн үнэлгээ гээд тэр бүх юм нь гарах ёстой байгаа. 
 
Энэ AQR-ийн үр дүнгээр 7 банк өөрийн хөрөнгийн дутагдалтай гарсан. Тэгээд нэг нь одоо татан буугдсан байгаа. Үлдсэн 6 банк дээр Олон Улсын Валютын Сан Засгийн газар, Монголбанк ярьж байгаад энэ эх үүсвэрийн тэр өөрийн хөрөнгийн дутагдлыг нөхсөн эх үүсвэрийг шалгах тийм ажил эхлүүлээд явж байгаа. Тэгээд энэ ажлыг бид нар Олон Улсын Валютын Сангийн хөтөлбөрийг хэрэгжүүлж байгаа өөр улс орнуудад Валютын сантай хамтарч ажилласан тийм олон улсын аудитын болон foreigners account, foreigners audit гэж яриад байгаа. Тийм компаниуд руу Монголбанкны зүгээс одоо энэ ажилд оролцоочээ гэсэн урилга өчигдөр хүргүүлсэн байгаа. 
 
Тэгээд энэ ажлыг бид нар ерөнхийдөө нэг 6 сарын эхээр хэлэлцээрээ бид нар компанитай хийгээд үнээ тохироод ажлынхаа даалгаврыг эцэслээд тохирох юм бол одоо 7 сарын гурав дахь долоо хоногт дуусна гэсэн төлөвлөгөөтэй ажиллаж байна. 
 
Ханшийн хувьд яах вэ оны эхнээс хойш ханш харьцангуй тогтвортой байгаа. Энэ нь бас хамтын ажиллагаатай холбоотой. Өнөөдрийг хүртэл одоо энэ долоо хоног гэхэд Засгийн газар, тэр дундаа энэ төрийн өмчийн үйлдвэрийн газруудаас долларын орлоготой энэ төрийн өмчийн үйлдвэрийн газруудаас ойролцоогоор 550 орчим сая долларыг Монголбанкинд борлуулсан байгаа. Тэгээд н бас тодорхой хэмжээгээр тэр алтны татвартай холбоотой алт тушаалтын тэр буурсан. Одоогийн байдлаар 50 хувийн бууралттай явж байгаа. Тэр бууралтыг бас тодорхой хэмжээгээр нөхөөд. Тэр нь эргээд бид нар бас хөтөлбөрийн хүрээнд тохирсон тэр цэвэр нөөцийн өөрчлөлттэй холбоотой тэр шалгуур үзүүлэлтүүдийгээ хангаад явах хэмжээнд бид нар бас зах зээлд долларыг хангалттай хэмжээнд нийлүүлж байгаа учраас энэ оны эхнээс хойш ханш тогтвортой байна гэж бид нар үзэж байгаа юм. 
 
Тэр дунд хугацааны асуудал мэдээж хэрэг тэр өрийн асуудал байгаа. Тэр өртэй холбоотой одоо Монголбанкнаас барьж байгаа энэ хөтөлбөрийн хүрээнд ч Валютын сантай ярьж тохирсон нэг зүйл бол нөөцийг нэмэгдүүлэх тэр бодлого барьж байгаа юм. Тэр нөөцийг нэмэгдүүлэх гэдэг нь цаанаа тэр цэвэр нөөцийн өөрчлөлтүүд дээр Валютын сан шалгуураа тавиад явчхаж байгаа юм. Тэр нь эргээд одоо Төв банк.../минут дуусав/
 
Ж.Ганбаатар: - Сангийн сайд та нэмэх үү? Ч.Хүрэлбаатар сайдын микрофоныг өгье. Ч.Хүрэлбаатар сайд. 
 
Ч.Хүрэлбаатар: - Засгийн газар бол энэ өрийг, өрийн стратегийн бодлогын баримт бичгийг Улсын Их Хуралд өргөн барьсан. Одоо ингээд яг хэлэлцэгдээд явж байгаа. Энэ стратеги батлагдах юм бол бид нар өрийг эдийн засаг болон ханшид нэг их дарамт учруулахгүйгээр төлөх боломжтой. 
 
Одоо жишээлбэл 500 сая долларын төлбөр төлөө гэж бодоход бид нар дотроо юу гэж бодож байгаа вэ гэхээр 100-гаас 150-ыг нь өөрсдийнхөө хуримтлалаас төлөөд цаана нь 350-иас 400-г нь дахин санхүүжүүлэх маягаар ингээд явчихъя. Ингэх юм бол Монгол Улсын өр буурна. Тэр хэмжээгээрээ бас эдийн засаг, ханшид дарамт учруулахгүй гэж байгаа юм. Бүгдийг нь хуримтлал үүсгэж байгаад төлнө гэх юм бол энэ бол ханшид нөлөөлнө, эдийн засагт нөлөөлнө. 
 
Бүгдийг нь шууд дахин санхүүжүүлэх маягаар бонд босгоод бүгдийг нь яг тэрүүгээр нь эргүүлээд төлнө гэх юм бол өрийн хэмжээ бас бууж өгөхгүй дарамт нь хэвээрээ үргэлжлээд байх юм. Тийм учраас тодорхой хуримтлалыг хуримтлал үүсгэж өрөө төлнө. Үлдсэнийг нь дахин санхүүжүүлэх хэлбэрээр хийнэ. 
 
Одоо Монгол Улсын зээлжих зэрэглэл сайжирсан. Бас эдийн засгийн бодлого дээр янз бүрийн алдаа байхгүй явж байгаа учраас бид нар 4-өөс 5 хувийн хүүтэй бонд босгочих бүрэн боломжтой байгаа. Одоогийнхоо түвшингөөр. Тэгэхээр заавал одоо хугацаа нь 4 жилийн хугацаатай биш. Энийг нэг 10 жилийн хугацаатай, нэлээн урт сунгаж гаргая гэсэн ийм бодолтой бэлтгэл ажил хийж бас хөрөнгө оруулагч нартай ярилцаж байгаа зүйл бий гэдгийг хэлье. 
 
Дараа нь зээлжих зэрэглэлийн асуудал байгаа. 2020 онд бид нар нэмэгдэхгүй гэж үзэж байгаа. Яагаад вэ гэхээр сонгуулийн жил бүгдээрээ одоо хүлээлттэй байдаг. Ямар улс төрийн хүчин эрх барих вэ. Дараа нь ямар бодлого гарах вэ. Ямар хүмүүс хэрэгжүүлэх вэ гэдгийг хүссэн хүсээгүй тэр хүмүүс бүгдээрээ харна. Тэгээд үзээд одоо зээлжих зэрэглэл дээрээс яаж нөлөөлөх нь тодорхой бус байгаа учраас бид нар нөгөө өнгөрсөн үед хуримтлагдсан репутацаар явчих болов уу. Эдийн засгийн үзүүлэлтүүдээр явуулчих болов уу гэж бодож байгаа. 
 
Тэгээд 2020 онд бол зээлжих зэрэглэл дээр өөрчлөлт гарахгүй гэсэн ийм хүлээлт байгаа. Ханш дээр бол бид нар Монголбанк түрүүн тайлбар өгч байна. Ер нь тогтвортой байна гэж үзэж байгаа. Яагаад вэ гэхээр 2020 онд бол манай экспортын гол нэрийн бүтээгдэхүүнүүдийн үнэ бол одоо байгаа түвшиндөө байна гэж үзэж байгаа. 
 
Дээр нь, 2020 онд гадагшаа төлөөд байх өр нэг их сүртэй юм байхгүй. 2019 онд байхгүй. 2020 онд байхгүй. Тэгэхээр 2018 онд бол нэлээд их өрийн ачаалалтай явсан шүү дээ. Засгийн газар. Нийтдээ 6.5 их наядыг У.Хүрэлсүхийн Засгийн газар байгуулагдсанаас хойш өр төлсөн. Тэр хэмжээнд очих тийм ачаалал бол 2019, 2020 онд аль алинд нь байхгүй учраас яг валютын ханш дээр ирэх дарамт бол зөвхөн импортоос орж ирнэ гэж бид нар үзэж байгаа. Импортын өсөлт. 
 
Хоёрдугаарт нь, зүгээр хүмүүс эдийн засаг эвгүй болох нь гэж зүгээр тийм хүлээлт үүсгэвэл тэр хүлээлтээр дамжиж орж ирэх ийм магадлалтай. Тэгэхээр бид нар бодлогоо бол цаашдаа үргэлжлүүлдэг. Улс төрийн тогтвортой байдлаа хангадаг. Эдийн засгийн бодлогыг маш тодорхой хоёрдмол санаагүйгээр хэлж хэрэгжүүлдэг байх нь өөрөө энэ ханшид тогтвортой байдал үүсгэнэ гэж бодож байгаа гэдгийг хэлье. 
 
Ж.Ганбаатар: - Баярлалаа. Ж.Бат-Эрдэнэ гишүүний микрофоныг өгье. Ж.Бат-Эрдэнэ гишүүн. 
 
Ж.Бат-Эрдэнэ: - 2020 он гэдэг бол одоо Засгийн газрын үйл ажиллагааг дүгнэх жил байгаа. Тэгээд энэтэй холбоотой энэ үндсэн чиглэлд үндсэндээ Засгийн газрын мөрийн хөтөлбөрийн нэлээдгүй зүйлүүд нь бас зангидаж орох ёстой гэж харж байгаа юм. 
 
Тэгээд бид нарын гол нэг зүйл бол ерөөсөө ард иргэдийг ажилтай байлгах, орлоготой байлгах, ажлын байрыг бий болгох асуудал шүү дээ. Иргэдийнхээ амьжиргааг дээшлүүлэх асуудал. Ерөнхийдөө бол мэдээж макро түвшний хувьд бид нар бүх зүйл төлөвлөөд бас тодорхой хэмжээгээр суугаад явж байгаа байх. 
 
Яг иргэд рүүгээ харсан, иргэд рүүгээ хандсан үйлдвэрлэлийг дэмжсэн хүнсний болоод хөнгөн үйлдвэрлэлийг дэмжсэн асуудал дээр нэг л бүдэг байгаад байх шиг байх юм. 
 
Тэгээд энэ мах, сүүний аян ямар хэмжээнд явж байгаа юм бэ? Энэ жил ерөөсөө энд сууж байгаа асуудал бол нэг их харагдахгүй байх юм. Хэдэн төгрөг тавьсан юм. Энэ нь бол зөвхөн зүгээр нөөцийн мах бэлдэх хэмжээнд л байгаад байх юм. Ч.Улаан сайд аа. 
 
Тэгээд энэ мах, сүүний аян гэдэг чинь бол маш олон малчдын, тэр тусмаа хөнгөн үйлдвэрлэл, сүүний үйлдвэрлэлийг дэмжих, хүнсний аюулгүй байдал, хангамжийг сайжруулах, хүнсний хангамжийг сайжруулах. Энэ дээр том алхам хийхээр бид нар энэ хөтөлбөрийг, аянг зохион байгуулсан шүү дээ. Тэгээд энэ чинь ямар түвшинд явж байгаа юм. Энэ дээр яагаад ийм бага мөнгө сууж байгаа юм бол доо. Би буруу ойлгоод байна уу? 
 
Хоёрдугаарт, хөнгөн үйлдвэр, хүнсний үйлдвэрлэлийгээ дэмжих тал дээр. Дээрээс нь экспортыг дэмжих, импортыг орлох бүтээгдэхүүн үйлдвэрлэлийг дэмжих асуудал дээр ерөөсөө юм харагдахгүй байгаад байгаа юм. Энэний чинь цаана нөгөө ажлын байр чинь харагдаад байгаа шүү дээ. Энэний чинь цаана нөгөө жижиг, дунд үйлдвэрлэл чинь байгаа шүү дээ. 
 
Тэгээд том бүхлээр нь л ярьж явуулахыг нь бид нар ерөөсөө дандаа иргэд рүүгээ хандсан асуудлуудаа бид нар дандаа хаячихаад байна шүү дээ. Жижиг, дунд үйлдвэрлэл дээр бол одоо түрүүн нэг санал. Одоо санал оруулах гэж байна. 100-гаад тэрбум төгрөг болгоод ингээд нэмэгдүүлээд явъя гэж байгаа шүү дээ. Сая жижиг, дунд үйлдвэрлэл дээр өчнөөн асуудал үүссэн. Маш олон цаана нь хэрэгцээ байна гэдгийг бид нар хаа сайгүй харсан шүү дээ. Яагаад энийг нь нэмэгдүүлж болохгүй байгаа юм. 
 
Ноолуур хөтөлбөрийн асуудал орж ирж байх шиг байна. Монгол Улсын хувьд экспортын нэг том бүтээгдэхүүн бол ноолуур. Дэлхий дахинд бараг 50 хувийн, дэлхийн нийт ноолуурын 50 хувийг шахуу бид нар бэлдэж байгаа. Гэхдээ энэнийхээ дөнгөж 10, 15, 20 хүрэхтэй үгүй хувь нь Монголдоо үлдэж байгаа. Бусад нь гадагшаа гараад явчихаж байгаа. 
 
Тэгэхээр бид энийгээ ноолуур дээрээ экспортод гаргах, бүтээгдэхүүн боловсруулах, түүхий эдээ дотооддоо авдаг энэ тогтоолцоо. Өөрөөр хэлбэл одоо дотооддоо энэ ноолуурын үйлдвэрүүдэд эргэлтийн нэг тийм тодорхой хэмжээний мөнгө зайлшгүй шаардлагатай байгаад байгаа. Ноолуур хөтөлбөр боловсруулсан. Батлагдсан. Засгийн газрын хөтөлбөр болоод батлагдсан. Энэ хүрээнд том дэмжлэг хэрэгтэй. 
 
Тэгээд зам тээврийн салбар дээр иргэний нисэхийн либералчлал гэдэг маань одоо аялал жуулчлалыг хөгжүүлэх том хаалга болж одоо бид нар яригдаж байгаа шүү дээ. Аялал жуулчлал гэдэг маань бас нөгөө ажлын байр бий болгох, орлого бий болгох том эх үүсвэр гэж. Тэгээд нөгөө аялал жуулчлалын энэ салбараа хөгжүүлэх, хаалгаа нээх, нислэгээ нэмэгдүүлэх, иргэний нисэхийн либералчлалаа одоо цааш нь явуулах асуудал нь ямар хэмжээнд явж байгаа юм бол? Б.Энх-Амгалан сайдаас бас асуулт асуучихъя. 
 
Төмөр замын асуудал байна бас. Одоо энэний ар дээр гишүүд бас саналаа хэлээд явчих байх. 
 
Ж.Ганбаатар: - Ж.Бат-Эрдэнэ гишүүнд баярлалаа. Гадаад харилцааны яаман дээр экспортыг дэмжих тийм бодлого хэрэгжээд явж байгаа. Тийм учраас Гадаад харилцааны яамныхан бэлдэж байгаарай. Ч.Улаан сайдын микрофоныг өгье. Ч.Улаан сайд. Мах, ажилгүйдэл, ядуурал, үйлдвэрлэлийг дэмжих асуудал, жижиг, дундын асуудлуудад хариулт өгье. Ч.Улаан сайдын микрофон. 
 
Ч.Улаан: - Баярлалаа. Мах, сүүний аян ямар хэмжээнд явж байгаа вэ гэж асуусан. Тодорхой зорилтуудын хэрэгжилтийн талаар хэрвээ хүсвэл бид нар дэлгэрэнгүй мэдээллүүдийг бас гаргаж өгч болно. 
 
Ер нь мах, сүүний аяны хүрээнд Засгийн газрын хөтөлбөр батлагдсан хөтөлбөрийнхөө хүрээнд үйл ажиллагаа бол төлөвлөгдөөд явж байгаа. Хамгийн гол нь үндсэн чиглэл дээр дорвитой хөрөнгө энэ дээр тусгагдаж орж ирсэнгүй гэдэг үүднээс энэ асуудалд хандаж байна гэж би ойлгож байна. Үнэхээр одоо үндсэн чиглэл дээр саяын яригдсан энэ асуудлуудаар дорвитой томоохон эх үүсвэр тавих бололцоо бол одоо хязгаарлагдмал байсан. Бид бол одоо болж өгдөг бол ахиухан тавимаар л байсан. Тийм. Гэхдээ энэ цаанаа бололцоо нөхцөл маань хязгаарлагдмал учраас энэ дээр ингэж хандсан. 
 
Зүгээр мах, сүүний аяны хүрээнд бид нар бас төсвийн хөрөнгө гэхээсээ илүүтэй олон улсын байгууллагын төсөл, хөтөлбөрийн хүрээнд тодорхой асуудлуудыг бас тавьж хөөцөлдөж байна. Энүүгээр бас нэлээдгүй асуудлуудыг шийдэх ийм зорилготой ажиллаж байгаа гэдгийг бас энэ дээр хэлмээр байна. 
 
Жижиг, дунд үйлдвэрийн хөгжлийн хувьд яах аргагүй эх үүсвэрийн хэрэгцээ шаардлага их байгаа. Ялангуяа ноднин жилээс хойш одоо зээл олгогдоогүй байж байгаад одоо л нэг юм зээлийн төслүүдийг авах журам батлагдаж гарсан. Ингээд хэрэгцээ бол их байна. Батлагдсан хөрөнгө маань бол тун даруухан хөрөнгө байгаа. Эргээд сан маань өөрөө их хэмжээний өртэй. Ингээд эргэн төлөлтийн асуудал их удаашралтай байгаа. Энэнээс шалтгаалаад одоо энэ эх үүсвэр дээр одоо дутагдалтай ийм тал байгаа юм. Тийм учраас шинээр одоо бололцоо байвал нэмж эх үүсвэр нэмэгдүүлэх шаардлага хэрэгцээ бол энэ дээр байгаа. 
 
Ноолуурын үйлдвэрийн хувьд бол бид мэдээжийн хэрэг багахан хэсгийг нь боловсруулж байгаа. Ер нь нэг 30 орчим хувийг нь л дотроо боловсруулаад бусад нь одоо ингээд боловсруулалт хийгдэхгүйгээр экспорт гарч байгаа түүхий эдийн маань. Тэгэхээр энэ боловсруулалтын түвшинг ахиулах энэ зорилгоор эх орны энэ үндэсний үйлдвэрүүдээ дэмжих энэ бодлогыг одоо бас ноолуур хөтөлбөрийн хүрээндээ бид нар одоо хөөцөлдөж явж байна. Мэдээжийн хэрэг үйлдвэрүүдэд эргэлтийн хөрөнгийн дутагдал байдаг. Ноднин жил нэг 190-ээд тэрбум төгрөгийн эргэлтийн хөрөнгийн одоо ийм хөнгөлөлттэй зээл олгож, тэрүүгээр үйлдвэрүүд маань бас одоо түүхий эдээ бэлдэж гайгүй ахиц гарсан. 
 
Энэ жилийн хувьд одоо 300 орчим тэрбум төгрөгийн одоо ийм эргэлтийн хөрөнгийн зээл олгох ийм зарчмын шийдвэр хөгжлийн банкны ТУЗ-ийн хурлаас гарсан байгаа. Зүгээр яг одоо бодитой олгогдож эхлээгүй бас удааширч хугацаа алдаж байгаа ийм дутагдлууд бас байна. Тийм учраас энэ дээр цаашдаа эргэлтийн хөрөнгийн энэ дэмжлэгийг одоо жил жилд үзүүлээд явдаг энэ арга хэмжээгээ үргэлжлүүлэх нь зүйтэй юмаа гэж бид бодож байгаа. Энэ жил малчдаас бэлтгэх ноолуурын үнэ харьцангуй бас боломжийн өндөр түвшинд байгаа. Энэний нөгөө талд нь эргээд үйлдвэрүүд маань түүхий эдээ бэлтгэхийн тулд зайлшгүй эргэлтийн хөрөнгийн дэмжлэг шаардлагатай байна. Тийм учраас энэ чиглэл дээр одоо анхаарна. 
 
Зүгээр үндсэн чиглэл дээр бол одоо ноолуур бэлтгэлд бол бид нар одоо эх үүсвэр бол тавиагүй байгаа. Энийг одоо банкны, энэ Хөгжлийн банкны зээлээрээ явах нь зүйтэй юмаа гэсэн ийм байр сууринаас төсөв дээр мөнгө тавьж орж ирээгүй юм. 
 
Ж.Ганбаатар: - Зам, тээврийн, ялангуяа МИАТ, иргэний нисэхийн асуудлуудаар С.Батболд Төрийн нарийн бичгийн дарга. 4 номерын микрофонд суугаад. 4 номерын микрофоныг өгье. Товчхон, тодорхой хариулаарай. 
 
С.Батболд: - Ж.Бат-Эрдэнэ гишүүний асуултад хариулъя. Иргэний нисэхтэй холбоотой либералчлалын асуудал явж байгаа гэж үзэж болно. Шинээр одоо энэ салбарт өрсөлдөөнийг бий болгох чиглэлээр өнөөдрийн байдлаар нэг 42 улстай агаарын харилцааны хэлэлцээртэй энд онд бас нэг 2-оос 3 улстай хэлэлцээр байгуулахаар нэмж ажиллаж байна. 
 
Гол зорчигчийн хамгийн эрэлттэй, үнэ өндөр гэж яригддаг. Улаанбаатар, Бусаны чиглэлийн одоо бас үнэ 10-аас 22 хувиар бас буураад явж байгаа ийм нааштай үзүүлэлтүүд гарч байна. Мөн шинэ томилгоонууд хийгдэж агаарын тээврийн шинэ шугамууд бас нээгдэж байгаа гэж хэлэх байна. 
 
Ж.Ганбаатар: - Сайд асуултыг арай сонсож амжаагүй байх. Гадаад яамнаас асуултад хариулах уу? Б.Баярсайхан дарга хариулт байна уу? 4 номерын микрофон дээр. Тэр экспортыг дэмжих бодлогын талаар товчхон хариулъя. 
 
Б.Баярсайхан: - Засгийн газрын үйл ажиллагааны 2016-2020 оны хөтөлбөрт энэ экспортыг дэмжиж ажиллах тухай ийм заалт тусгагдсан. Энэ хүрээнд өнгөрсөн оны 9 сарын 05-нд Монгол экспорт хөтөлбөр батлагдаад хөтөлбөрийг хэрэгжүүлэх арга хэмжээний төлөвлөгөө сая өнгөрсөн оны 12 сарын 31-ний өдөр Гадаад харилцааны сайдаар батлагдаад ингээд үйл ажиллагааг хэрэгжүүлээд явж байгаа. 2019 онд бол ямар нэгэн одоо улсын төсөвт хөрөнгө суугаагүй. 
 
Эдийн засаг, нийгмийг хөгжүүлэх 2020 онд хөгжүүлэх үндсэн чиглэлийн төсөлд бид нар улсын төсөвт 1.1 тэрбум, буцалтгүй тусламжаар 485.0 сая төгрөг тусгасан байгаа. Энүүгээр үндсэндээ эрх зүйн орчныг нь боловсронгуй болгох, судалгаа, тандалт хийх зэрэг нэлээн олон ажлыг төлөвлөчхөөд ингээд ажиллаад явж байгаа. 
 
Ж.Ганбаатар: - Гадаад яам Элчин сайдын яамдаараа дамжуулж одоо экспортод дэмжлэг үзүүлэх ёстой л гэж одоо үзээд байгаа л даа. За Ж.Бат-Эрдэнэ гишүүн тодруулъя. Ж.Бат-Эрдэнэ гишүүний микрофоныг өгье. 4 номерын микрофоноо суллачихаарай. 
 
Ж.Бат-Эрдэнэ: - Ч.Хүрэлбаатар сайд аа, Ч.Улаан сайд аа, энэ жижиг, дунд үйлдвэрлэлийнхээ асуудлыг ер нь яагаад хаяад байдаг юм бэ? Хөнгөн үйлдвэрлэлийнхээ асуудлыг яагаад хаячхаад байдаг юм бэ? 
 
Хөнгөн үйлдвэр, хүнсний үйлдвэрийн чинь асуудлуудыг энэ үйлдвэрлэлийн асуудлуудыг бид нар дэмжинэ гээд аль аль талдаа тэр мөрийн хөтөлбөр, бүх юманд нь чинь байгаа шүү дээ. Энэ дээрээ нэг хэдэн төгрөг тавьчих л даа. Энийгээ нэг жаахан дэмжчих л дээ. Өчнөөн л бид нар ярилаа шүү дээ. Энэ жижиг, дунд үйлдвэрлэлийг хөгжүүлье гээд л. Цаана чинь сая. Одоо та хэл дээ. Энэ юун дээр. Хэрэгцээ гээд. Хэдэн тэрбум төгрөгөөр, хэдэн их наяд төгрөгөөр хэрэгцээ орж ирж байгаа шүү дээ энэ жижиг, дунд үйлдвэрлэл дээр чинь. 
 
Барилга, хот байгуулалтынхан чинь тэр барилгын материал, энэ тэр гээд зөндөө юмнууд байж байгаа шүү дээ. Хөнгөн үйлдвэр гэж зөндөө юмнууд байж байгаа шүү дээ. Хүнсний үйлдвэр дээр зөндөө хэрэгцээ байгаа шүү дээ. Бүлэг дээр болохоор бүгдээрээ л яриад байгаа шүү дээ энэ чинь. Тэгээд нэг хэдэн таван төгрөг тавьчих гэхээрээ энд хүрч ирээд хэдэн тийшээгээ хуваагаад, тойрог тойрог руугаа хуваагаад авчих юм. 
 
Ж.Ганбаатар: - З.Нарантуяа гишүүний микрофоныг өгье. Л.Болд гишүүн ороод ирсэн үү. Дараа нь асуучихъя. За Л.Болд гишүүний микрофоныг өгье. 
 
Л.Болд: - Баярлалаа. Тэгэхээр үндсэн чиглэлээр одоо Д.Тэрбишдагва гишүүний түрүүн хэлсэн санал бол үнэхээр асуудлын голыг хэлээд байгаа юм. Олон жил энэ үндсэн чиглэлийг үнэхээр тийм нүд үзүүрлэж ирсэн. Илүү юм шиг, нэг хоёрын хооронд тийм нэг хэлбэр төдий. Гишүүдийн нэг тайвшруулдаг. Худлаа үнэн фантазуудыг нь тусгадаг. Тэгээд энийгээ огт хэлэлцэхгүй хаяж болно. 
 
Сүүлдээ энэ үндсэн чиглэл гаргахаа болъё гэж нэг шийдсэнээ гэнэтхэн харсан чинь Үндсэн хуульд байгаа одоо Их Хурлын хамгийн гол баталдаг баримт бичиг бол үндсэн чиглэл байгаа байхгүй юу. Жил болгон энэ улс одоо цаашаа одоо юу хийгдэх вэ. Ажлынхаа рамыг тогтоож авдаг. Тэгээд Үндсэн хуульдаа халдаж чадахгүй юм чинь гээд тэр санаархал нь байхгүй болсон. Гэхдээ энэ хандлага бол хэвээрээ байгаад байгаа юм. Үндсэн чиглэлийг аль болохоор тэгээд мөрдөхгүй байж болно. Хэрэглэхгүй байж болно. Хэрэгжүүлэхгүй байж болно гээд. 
 
Одоо жишээ нь Үндсэн чиглэлд бид нар яг түрүүчийн өнгөрсөн жил баталж байхдаа маш хариуцлагатай хандаад за ингээд шинэ Засгийн газар ажилд орлоо. Энэ Засгийн газрын одоо оруулж ирсэн анхны жилийнх нь одоо маш цэгцтэй яг бодлогоо багтаасан, яг ирэх жил юу хийх юм бэ гэдгээ зааглаж өгсөн ийм баримт бичиг болно гэж ярьж ярьж олон саналуудыг тусгасан. Гишүүд ёстой нойр хоолгүй л ажилласан даа. Бөөн юм болсон. Энэ дотор чинь бие биедээ ойлгуулж зөндөө ажил хийсэн байхгүй юу. Тэгж тэгж жишээ нь бодлогын нэг том асуудал өнгөрсөн жил оруулсан. Юу гэхээр жишээ нь би ганцхан жишээ ярьж байгаа шүү дээ. 
 
Зүгээр одоо орон сууцжуулах, орон сууцыг дэмжих, ипотекийн хөтөлбөр хэрэгжүүлнэ гэсэн ерөнхий заалтыг энэ чинь юу ч шийдэхгүй байгаа байхгүй юу. Яах гээд байгаа нь мэдэгдэхгүй. Энэ бүх асуудлын чинь хамгийн том эх суурь, эх үүсвэр бол гэр хороололд байгаа юм. 
 
Өнөөдөр бид нар байгаа бүх төрийн банкны мөнгө, бондын мөнгө, зээл хөтөлбөрүүдээ бүгдийг нь энэ барилгын компаниудад өгөөд тэдний бизнесийг дэмжээд. Нөгөөдүүл нь тэгээд цаашаа эргээд л иргэддээ за яах вэ бага хувиар өглөө ч байр нь үнэтэй байхгүй юу. Ингээд баларчхаад байгаа шүү дээ. Ямар ч ялгаа байхгүй шүү дээ. Тийм биз дээ. Үнэтэй байрыг бага хувийн хүүтэй авна гэж утга байхгүй шүү дээ. Тийм биз дээ. Ингээд ард түмнээ хуураад бүгдийг нь одоо энэ бондын барьцаанд оруулчхаад байгаа байхгүй юу. Одоо 3 их наяд. 
 
Гэтэл энийг хэрвээ бид нар яг тэр айл өрхөд нь. Барилга чинь бол барилгаа л барь л даа. Цалингаа ав. Гэтэл тэр барилгын компанийн эзэд гээд баахан. Өөр тэгээд тэр дунд нь авлигалын сүлжээнд байгаа хүмүүс гээд бүгдээрээ тэр мөнгийг нь дундаас нь идчихэж байгаа байхгүй юу. Ингээд тэр үнээ аваачаад ард иргэдэд үүрүүлээд. 
 
Тэгээд энийг болиулах ганц арга бол гэр хорооллын ипотекийн зээлд хамруулна гэж заалт орсон. Бүтэн жилийн өмнө шүү дээ. Тэгсэн яасан. Дөнгөж сарын өмнө журам нь өөрчлөлт орлоо гэж байгаа байхгүй юу. Тэгвэл Их Хурал дээр баталсан шүү дээ. Энэ хууль мөн үү? Яагаад тэр журам өнөөдөр дараагийн тэр хэрэгжээд дуусаж байх ёстой энэ жилийнхээ эхний хагаст дөнгөж журам нь гараад одоо дараагийн жилийнх нь ороод ирсэн чинь яасан. Дахиад бүтэн жилээр ухарчихсан. Одоо орж ирсэн 8.8-аа унш. Зүгээр ипотекийн зээлийг одоо хэрэгжүүлнэ. Орон сууцжуулах юм хэрэгжүүлнэ. Төсөл хэрэгжүүлнэ. Тэгээд тэр Солонгосын Солонго I, II-ийг хэрэгжүүлнэ гэж байгаа байхгүй юу. Дахиад барилгын компаниудад хоёр том ширэнгэ барих чиглэлийг өгч байгаа байхгүй юу. Ийм ухралт. Энэ чинь л гутамшиг болчхоод байгаа байхгүй юу. 
 
Тэгээд би асуумаар байгаа юм. Ямар хугацаа хэрэгтэй байдаг юм бэ? Одоо бид нар энд ингээд үхтэлээ ингээд бөөн юм болоод баахан цааш наашаа гүйгээд амьсгаадаад хоёр гурван хурлын дунд гүйгээд л нэг баахан юм бичээд өглөө тэгээд та нар маргааш нь ураад хаячихна. Журмыг нь бол ирэх жилийн одоо сонгуулийн дараа одоо сонгуультай байсан гээд дуусгаж байгаа байхгүй юу. 
 
Одоо энд орсон журам одоо яах вэ хэзээ батлагдах вэ? Энэ хэрэгжих юм уу, үгүй юм уу? Энийгээ л хэлчихмээр байна шүү дээ. Барилгын яам өнгөрсөн жил 5 сар, 6 сард батлагдсан Үндсэн чиглэлийг хэрэгжүүлэх арга хэмжээг яагаад энэ жилийн 5 сард авч байгаа юм бэ? Одоо он дуусах гэж байхад хэрэгжүүлэх бололцоо байхгүй гээд сууж байгаа байхгүй юу. Энэ асуултыг нэг хариулаад өгөөч. 
 
Ж.Ганбаатар: - Л.Болд гишүүнд баярлалаа. Барилга, хот байгуулалтын яамны Төрийн нарийн бичгийн дарга С.Магнайсүрэн. 4 номерын микрофоныг өгье. 4 номер. Сангийн сайд нэмж хариулах уу, үгүй юу? 
 
С.Магнайсүрэн: - Л.Болд гишүүний асуултад хариулъя. Өнгөрсөн жилийн 2018 оны 12 сарын 05-ны өдөр Засгийн газрын 369 дүгээр тогтоол гарсан. Энэ тогтоолоор орон сууцны хөнгөлөлттэй зээлийн үйл ажиллагааны журмыг батлуулсан. Энэ журмыг батлуулаад бид нар Сангийн яам, Монголбанк, Барилга, хот байгуулалтын яам гурав одоо гурвалсан гэрээ байгуулсан. 
 
Энэ гэрээг байгуулахад бас багагүй цаг орсон. Энэний дараа Монголбанк бусад арилжааны банкуудтайгаа цаашаа дамжуулан зээлдүүлэх гэрээг бас шинэчилж байгуулсан. Ингээд энэ зээлүүд бол энэ гэрээнүүдийг байгуулахад бас тодорхой цаг хугацаа орсон. Өнөөдрийн байдлаар бид нар энэ журамд туссан эрчим хүчний хэмнэлттэй инженерийн шийдэл бүхий амины орон сууцанд зээл олгохтой холбоотой тодорхой зөвлөмжүүдийг гаргах ийм зайлшгүй шаардлага үүсэж байна гэж ингэж үзсэн. Ийм учраас Барилга, хот байгуулалтын сайдын дараа долоо хоногийн сайдын зөвлөлийн хурлаар хотын хөгжлийн ерөнхий төлөвлөгөөний дагуу баригдсан инженерийн шийдэл бүхий 120 метр квадратаас ихгүй, 60.0 сая төгрөгөөс ихгүй үнийн дүнтэй ийм амины орон сууцанд энэ зээл олгох асуудал дээр саяын дурдсан хэдэн шалгууруудыг энэ олгох арилжааны банкуудад тодорхой зөвлөмж гаргах өгөх ийм зайлшгүй шаардлага байгаа учраас дараа долоо хоногийн сайдын зөвлөлийн хурлаар энэ орж одоо ингээд батлагдахаар байгаа. 
 
Ж.Ганбаатар: - 1 минутаа авч болно шүү дээ. Баярлалаа. Сангийн сайд. 
 
Ч.Хүрэлбаатар: - Би хоёр зүйл тодотгол хэлэх гэсэн юм. Ипотекийн зээл бол барилгын компанид олгогддоггүй. Хувь хүн аваад тэгээд. Үгүй. Ипотекийн зээлийг хүн авч байгаа. Хүндээ өгч байгаа гэдгийг би бүр энд онцолж хэлмээр байна. 
 
Хоёрдугаарт, журам дээр бас удсан байна. Бас нэг жаахан болгоомжлол байгаа юм. Сая Капитал банк дампуураад л ингэхэд ипотекийн зээл тэнд байсан. Дахиад л тэнд дагаад л алга болчхож байгаа байхгүй юу. Эрсдэж байна. Тэгэхээр бид нар энэ банк дээр тавих шаардлагыг нэлээд чангаруулж байгаа. 
 
Би тэр журам дээр ямар шаардлага энэ Монголбанкинд хүргүүлсэн юм бэ гэхээр татвар төлөгчдийн мөнгөөр орж ирж байгаа мөнгийг 120-иод тэрбум төгрөгийг олгохдоо тэр банкных нь шалгуур үзүүлэлтүүдийг нь сайн хар. Өөрийн хөрөнгөө нэмэгдүүлэхдээ хаанаас яасан нь мэдэгддэггүй банкуудад битгий өг өө гэж байгаа. Шалгуур үзүүлэлтүүдээ хангахгүй байгаа банкуудад битгий өг өө гэж байгаа. Ийм шаардлагыг тавихаас өөр арга байхгүй. Дараа нь өч төчнөөн мөнгө алга болчихдог. Тэрний хойноос хөөцөлдөнө, олж авна гэдэг чинь бас л амаргүй л ажиллагаа шүү дээ. Тийм учраас тэр дээр тавигдах шаардлага жаахан өсгөсөн зүйл бол бий гэдгийг хэлье гэж бодсон юм. 
 
Ж.Ганбаатар: - Баярлалаа. Л.Болд гишүүн 1 минут тодруулъя. Л.Болд гишүүний микрофоныг өгье. 
 
Л.Болд: - Тэгэхээр яг бүгд хариултаас ойлгомжтой шүү дээ. Засгийн газрын байгууллагууд хоорондоо гэрээ байгуулсаар байгаад л бүтэн жил алдсан нь ойлгомжтой. Нэгд. 
 
Хоёрт, зээлийг эргэн авч байгаа. Гэхдээ байшингаа компаниас авдаг байхгүй юу. Тэгэхээр чинь тэр компанид тэр компанийн ашиг хоёр дахин үнэтэй. Тийм учраас 80 мянган байшин хоосон байна. Иргэд авч чадахгүй байна. Ирээд өөрсдөө шууд тэр зээлээ аваад тэр зээлээрээ барилгаа барих, барилгын компани зөвхөн барьж өгч байгаа бол энэ асуудал үүсэхгүй шүү дээ. 
 
Монголбанкнаас би асуумаар байна. Одоо жишээ нь яг хичнээн хэмжээний улсын валютын нөөц, хэдэн доллар хаана ямар хүүтэй байршуулдаг юм бэ? Сүүлийн үеийн мэдээг аваагүй учраас тэр мэдээллийг өгөөч. Одоо хичнээн гаднын ямар ямар банкинд гэдэг юм уу. Тийм ээ. Хичнээн хэмжээний доллар. Одоо байгаа тоогоо хэлчих. Байхгүй бол бид нарт бичгээ гаргаж өгөөч гэж хүсэж байна. 
 
Ж.Ганбаатар: - Баярлалаа. З.Нарантуяа гишүүн. Монголбанк 1 минут тодруулах нь байна. 4 номерын микрофон өгье. 
 
А.Энхжин: - Монголбанкны Нөөцийн удирдлага, санхүүгийн зах зээлийн газрын захирал А.Энхжин байна. Л.Энхболд гишүүний асуултад хариулъя. 
 
Гадаад валютын улсын нөөц 2019 оны 4 дүгээр сарын 01-ний байдлаар 3.8 тэрбум ам.доллар байгаа. Гадаад валютын нөөцийг Монголбанк удирдахдаа Төв банкны тухай хуульд заасны дагуу найдвартай байдлыг хангах, хөрвөх чадварыг хангах. Эдгээр хоёр хүчин зүйлийг бүрэн хангасны үндсэн дээр өгөөжийг нэмэгдүүлэх гэсэн тийм зарчмын дагуу удирддаг байгаа. 
 
Гадаад валютын нөөцийн голлох валютууд болон алтанд мөнгөжсөн алт хэлбэрээр байршуулж удирддаг. Нөөцийг байршуулж байгаа банк, санхүүгийн байгууллагуудын хувьд мэдээж Америк, Швейцарь, Англи, Япон зэрэг улсуудын Төв банкууд. Өндөр зэрэглэлтэй банкуудад байршуулдаг байгаа. Мөн Америкийн Нэгдсэн Улс, Холбооны Бүгд Найрамдах Герман Улс…/минут дуусав/
 
Ж.Ганбаатар: - 4 номерын микрофоныг 1 минут сунгаад өгчихье. 4 номерын микрофон. 
 
А.Энхжин: - Мөн банк, санхүүгийн байгууллагуудад байршуулахаасаа гадна Америкийн Нэгдсэн Улс, Холбооны Бүгд Найрамдах Герман Улс, Япон зэрэг өндөр хөгжилтэй нөөцийн валюттай ийм орнуудын Засгийн газрын үнэт цаасанд мөн байршуулдаг байгаа. Нөөцийн удирдлагыг яг л олон улсын тэр жишгийн дагуу одоо засаглал, бүтэц, зохион байгуулалтын хүрээнд удирдаж хэрэгжүүлдэг. 
 
Хүү бол одоо ам.доллар манай нөөцийн дийлэнх хэсгийг бүрдүүлдэг. Америкийн ам.долларын доод хүү бол одоо 2.4 хувьд хүрсэн байгаа. Тэгэхээр хүү бол энэнээс дээшээ л хүүтэй байршуулж байгаа. 
 
Ж.Ганбаатар: - Баярлалаа. З.Нарантуяа гишүүний микрофоныг өгье. З.Нарантуяа гишүүн асуултаа асууя. 
 
З.Нарантуяа: - Баярлалаа. Хэд хэдэн асуулт байна. Нэгдүгээрт, одоо хэнээс асуухаа мэдэхгүй. Энэ Монгол Улсын хөгжлийн бодлогыг ер нь хаана хэн зангидаад байна? Аль яаман дээр зангиддаг юм. Засгийн газрын Хэрэг эрхлэх дээрээ юм уу? Сангийн яаман дээрээ юм уу? Эдийн засгийн байнгын хороо юм уу? Хаана зангиддаг юм бол. 
 
Би яагаад ингэж асууж байна вэ гэхээрээ Монгол Улсын хөгжлийн бодлого хаана хэнд зангигдаж байгаа нь мэдэгдэхгүйгээс болоод энэ бодлого гэдэг юмыг хэрэгжүүлэх тэр зорилт, арга хэмжээг хэн яаж оновчтой тодорхойлоод байгаа юм бэ гэдэг нь ерөөсөө ойлгомжгүй байна. Энэ үндсэн чиглэл бол тэр дунд урт хугацааны улсын хөгжлийн зорилтыг тодорхойлоод энэ зорилтыг хэрэгжүүлэхийн тулд ийм ийм арга хэмжээг ийм ийм мөнгөөр, төсөв санхүүгээр хэрэгжүүлээрэй гэж үндсэн ийм чиглэлийг өгч байгаа үндсэн баримт бичиг гэж ойлгодог. Харамсалтай нь энэ үндсэн чиглэлийн энэ баримт бичиг маань ерөөсөө тэр бодлогын зорилттойгоо уялддаггүй. Энэ арга хэмжээнүүд нь зорилтоо хангах тэр үүргээ биелүүлдэггүй юм байна гэдэг нь харагдаж байна. 
 
Сая энэ аудитын газар бол 2018 оны үндсэн чиглэлийн биелэлт дээр маш сайн аудитын дүгнэлт гаргасан. Энэ дүгнэлтээр өнгөрсөн оны тэр үндсэн чиглэлд тусгагдсан олон арга хэмжээ чинь хэрэгжээгүй. 60-аад арга хэмжээ 100 хувь гэж байгаа боловч аудитын дүгнэлтээр бол ихэнх нь 70 хувь, 40 хувиар л хэрэгжсэн ийм ийм байгаа байхгүй юу. Хэрвээ хэрэгждэггүй ийм зорилтуудыг бид нар баталдаг юм бол энэ үндсэн чиглэл гэж батлах ер нь хэрэг байна уу гэдэг нэгдүгээр асуудал. 
 
Одоогийн батлах гээд оруулаад ирсэн байж байгаа үндсэн чиглэлийг чинь ингээд бүгдийг нь нэг бүрчлэн харж үзэхээр үнэхээр зорилттойгоо нийлээгүй зүгээр яамдууд санал өгсөн. Тэр өгсөн саналыг хийх ажлын зүгээр л жагсаалт байгаа байхгүй юу. Тэгээд энэ бол нөгөө төсвийн хөрөнгө оруулалтаар гадаад болон гадаадын эх үүсвэр болон төсвийн хөрөнгө оруулалтаар санхүүжүүлэх төсөл, хөтөлбөр, арга хэмжээнээс ямар ч ялгаагүй. Ийм юмнууд энд маш их байна. Би хэлээд өгье. 
 
Жишээлэх юм бол эдийн засгийн өсөлтийг дэмжих салбаруудын бодлого энэ үндсэн чиглэлийн чинь хоёрдугаар бүлэгт. Тэгээд мал аж ахуй, хөдөө аж ахуйн хөгжлийг эрчимтэй хөгжүүлэхийг дэмжинэ гэнэ. Дөрвөн арга хэмжээ байна. Тэр дөрвөн арга хэмжээн дотор бэлчээр ашиглалт, эрчимжсэн мал аж ахуй, гоц халдварт өвчин, малын үржил селекцийн хүртээмж, бүртгэл мэдээллийн санг өргөтгөнө гэсэн нэг тийм л дөрвөн юм байна. Хаана байна аа нөгөө Эдийн засгийн байнгын хорооноос саяхан бид нар чинь гаргаад Монгол Улсын эдийн засгийн бүтцийг солонгоруулах хоёр дахь том салбар мал аж ахуй, хөдөө аж ахуйн салбарыг бодлогоор дэмжинэ. Төсөвт тодотгол хийж Улсын Их Хурлаас 500 билүү, 300 тэрбум төгрөгийг гаргаж аймаг болгонд аж үйлдвэрийн парк түүхий эдийн эцсийн бүтээгдэхүүн гаргадаг том том аж үйлдвэрийн комбинатуудыг чинь энд тэнд байгуулах л юм яриад байсан чинь энэ үндсэн чиглэл дотор нь алга. Тэгэхээр үндсэн чиглэл, нөгөө бодлогын зорилт хоёр чинь ямар ч байсан энд нийлсэнгүй. 
 
Хоёрдугаарт, ажилгүйдлийг бууруулна гээд. Өмнөх 2018 оны зорилтын биелэлт дотор чинь хамгийн биелэгдээгүй юм бол ажилгүйдэл. Статистикаар бол ажлын байр нэмэгдээд байгаа, өрхийн орлого нэмэгдээд байгаа л гээд байгаа. 2018 оны зорилт 45 мянган хүнийг ажлын байраар хангана гэсэн. Гүйцэтгэл нь бол 20 гаруйхан мянга. Бараг 50 хувь нь биелээгүй байна гэсэн дүгнэлт гарсан байсан. Одоо ямар зорилт тавьж байгаа юм бэ гэсэн чинь энэ 2019 оных дээр ямар ч байсан ажилгүйдлийн түвшинг 6-гаас 7.5 хувьд байлгана гээд. За тэгвэл яг хэдэн ажлын байрыг аль салбарт бий болгоод энэ хувийг барих гэж байгаа юм бэ? Энэ үндсэн чиглэл дотор нэг юм хэлэх ёстой доо. Хайгаад олсонгүй. Энийг хэлж өгөөч ээ. Энэ бодлогуудыг чинь хаана, хэн уялдуулах юм бэ гэдэг асуудал байна. 
 
Дээр нь энэ зорилтын…/минут дуусав/
 
Ж.Ганбаатар: - З.Нарантуяа гишүүний микрофоныг 1 минутаар нэмье. 
 
З.Нарантуяа: - Дээр нь энэ одоогийн нэгдүгээр зорилго макро эдийн засгийн бодлогын зорилго дээр эдийн засгийн бүтцийн өөрчлөлт хийх, бүс нутгийн хөгжлийг дэмжих томоохон хөрөнгө оруулалтыг хийж байгаад эдийн засгийн өсөлтөө 6 хувь дээр барина гэнэ. 
 
Тэгвэл эдийн засгийн бүтцийн өсөлтийг одоо 6 хувь дээр барихын тулд нөгөө салбарын өөрчлөлтийг аль салбар дээр гаргах гээд байгаа юм бол гээд хараад үзэхээр дахиад л нөгөө том төслүүдээ эрчимжүүлнэ. Тодорхойгүй нөгөө байнга дурдагддаг уул уурхайгаа дэмжинэ. Нөгөө хөдөө аж ахуйн салбар, аялал жуулчлалын салбар нь байхгүй. Тэгээд яаж солонгороод ямар байдлаар тийшээ хөрөнгө оруулаад тэгээд 6 хувь дээрээ барих гэж байгаа юм бэ гэдэг чинь тодорхойгүй. 
 
Тэгэхээр энэ бичиж байгаа юмныхаа илэрхийлж байгаа тоо, үзүүлэлт, энэнийхээ цаад талын утга агуулгыг хэн ингэж нягталж шалгаж баздаг юм бэ? Зүгээр л нэг яамдын мэргэжилтнүүдийн гаргаад…/минут дуусав/
 
Ж.Ганбаатар: - Сангийн сайд ерөнхийд нь хариулах юм байна. Энэ Үндэсний хөгжлийн бодлогын газраас хүн байна уу? Тэр залуу бас асуултад бэлдэж байгаарай. Дарга чинь хаачсан юм. Би одоо бүх хүн рүү бараг өөрөө мессеж бичсэн. Өөрөө ярьсан. Эрдэнэс Тавантолгой гээд байхгүй. Нэг ч хүн байхгүй байх шиг байна. За тэгээд Сангийн сайд хариулъя. Бодлого хаана зангигддаг вэ гээд. Маш тодорхой асуудал. 
 
Ч.Хүрэлбаатар: - Одоо яг мөрдөгдөж байгаа хууль тогтоомжоороо бол энэ урт хугацааны бодлого, хөгжлийн бодлогыг бол Үндэсний хөгжлийн газар хариуцаж байгаа. Хуучин Үндэсний хөгжлийн яам гэж байгаад зарим нэг хүн самарсан л даа. Тэгээд самраад яамыг нь болиулаад Үндэсний хөгжлийн газар гэж байгуулаад л тэгээд явж байгаа. Урт хугацааны бодлого буюу хөгжлийн бодлого тэнд хийгдэж байгаа. 
 
Үндсэн чиглэлийг бол Сангийн яам боловсруулж байгаа. Үндсэн чиглэл гэхээр нэг жил авч хэрэгжүүлэх арга хэмжээгээ. Тэрийг боловсруулахдаа бид нар бүх яамдаас саналыг нь авна. Тэр дээр нь үндэслээд бид нар үндсэн чиглэлийг хэрэгжүүлэх боломж, санхүүгийн эх үүсвэрээр нь гаргаж ирж оруулж өгч байгаа. 
 
Бусад бодлоготой одоо нийцдэг юм уу, барьдаг юм уу ерөөсөө огт тийм юм байдаггүй гэж байх шиг байна. Гэхдээ бас энийг манайхан Сангийн яам үндсэн чиглэл боловсруулахдаа бусад бодлогуудыг уялдуулах гэж нэлээд оролддог. Тэгээд би зүгээр жишээлбэл хэлье. 
 
Одоо энэ дээр оруулаад ирсэн байгаа энэ үндсэн чиглэлээс 72.0 хувь нь Монгол Улсын тогтвортой хөгжлийн үзэл баримтлал 2030-тай тусгагдсан арга хэмжээнүүд байж байгаа. Яг 90.0 хувь нь Засгийн газрын 2016-2020 оны үйл ажиллагааны хөтөлбөрт, 14.0 хувь нь эдийн засгийг сэргээх хөтөлбөртэй, 10.0 хувь нь бусад төрөөс баримтлах бодлоготой, 3.0 хувь үндэсний хөтөлбөрийн бусад хөтөлбөрүүдтэй уялдсан ийм л байж байгаа. 
 
Тэгэхээр зүгээр яамдаас санал ирэнгүүт нь тэрийг нь нэг мэргэжилтнүүд ирүүлэнгүүт нь тэрийг нь нэг мэргэжилтнүүд суугаад базаад ингээд үрэгдчихдэг гэсэн энэ ойлголт бол ташаа. 
 
Мэдээж одоо авч хэрэгжүүлэх арга хэмжээнүүдийг хийхэд хөрөнгө, мөнгө санхүүгийн эх үүсвэрүүд нэлээд хангалттай биш байдаг. Сая бол нийтдээ 403 байх аа, арга хэмжээний хүсэлт ирсэн. Жагсаалт ирсэн. Энийг хэрэгжүүлэхэд нийтдээ 34 билүү, 35 их наяд төгрөг шаардлагатай байгаа. Тэгээд тэр хэмжээний мөнгийг хэрэгжүүллээ гэхэд 2020 онд Монгол Улсын эдийн засаг өөрөө даахгүй л дээ. За даалаа гэж бодоход ханш үүнийг нэлээд хөөрөгдөх тийм эрсдэлтэй. Тэгэхээр бид нар харж тооцож байгаад л тэр эдийн засгийнхаа боломжтой зүйлээ хэрэгжүүлэх боломжтой гэсэн арга хэмжээнүүдээ аваад оруулж ирж байгаа. 
 
Аялал жуулчлалыг хөгжүүлэх чиглэлээр Их Хурал агаарын тээвэр, иргэний агаарын тээврийг либералчлах арга хэмжээг авсан. Япон Улсаас нэлээд зээл аваад шинэ онгоцны буудал оруулчихсан. Энэ дээр Японы менежмент оруулж ирээд. Энэ хэмжээгээрээ бид нар нэлээд нислэгийг нь либералчлалыг бодитой арга хэмжээ болгоход олон нислэгийг нэмэгдүүлэхэд бас хувь нэмрээ оруулах болов уу гэж харж энд их найдаж ажиллаж байгаа. Либералчлалыг үргэлжлүүлээд явна. Нисэх компаниуд нэмнэ. Энэ бүгдээрээ Улсын Их Хурлаар батлагдчихсан Засгийн газар ажиллаж байгаа юмнууд байгаа юм. 
 
Яг байнгын ажиллаж байгаа зүйлүүдийг одоо хийнэ гээд тусгаад байх шаардлага байхгүй л дээ. Хэрэв тэгэх юм бол энэ лав нэг дөрөв, таван хайрцаг тийм бичиг баримт оруулж ирж батлуулах шаардлагатай болох байх. Тэгэхээр бусдаас арай илүү авч үзэж байгаа зүйлүүдээ илүү онцгой анхаарал тавьж байгаа зүйлүүдээ л ялгаж тавьсан шүү. 
 
Ж.Ганбаатар: - Ч.Хүрэлбаатар сайдад баярлалаа. Үндэсний хөгжлийн газраас тэр 4 номерын микрофон дээр суугаад товчхон хариулаарай. З.Нарантуяа гишүүний асуултад хариулъя. 
 
Д.Эрдэнэбаяр: - Үндэсний хөгжлийн газрын Салбарын хөгжлийн бодлого, зохицуулалтын газрын дарга Д.Эрдэнэбаяр. 
 
Салбарын бодлогууд уялдуулах чиглэлээр Ерөнхий сайдын захирамж гарсан байгаа. Бүх яамдын Төрийн нарийн бичгийн дарга нар ороод ажиллаж байгаа. Нийтдээ үндэсний түвшинд 218 бодлого, орон нутгийн түвшинд 300 орчим бодлого, нийтдээ 500-гаад бодлогыг уялдуулах чиглэлээр ажлын явц одоо 80.0 хувьтай явж байгаа. Энэ сардаа багтаад энэ бүх бодлогуудын уялдаа одоо ямар байдалтай байгаа талаар дүгнэлт гарна. 
 
Дараагийн нэг ажлын хэсэг бол урт хугацааны хөгжлийн бодлого боловсруулах Ерөнхий сайдын захирамж гарсан. Энэ дээр уялдуулж одоо дараагийн бодлогуудаа эмхэлж цэгцлэх бүх ажлууд хийгдэхээр байгаа. Л.Оюун-Эрдэнэ сайд бол энийг ахлаад ажиллаж байгаа. 
 
Ажилгүйдэл, ядуурлыг бууруулах чиглэлээр Үндэсний хөгжлийн газар, Нийгмийн хамгаалал, хөдөлмөрийн яам хамтарсан ажлын хэсэг гараад үндэсний гурван жилийн хөтөлбөрийг батлуулсан. Нийт гурван жилийн хугацаанд 42.0 тэрбум төгрөг зарцуулахаар батлагдсан байгаа. Энэ дээр бас олон улсын туршлагыг судалж нэлээн онцлогтой баг, хорооноос эхэлж ажиллахаар ийм хөтөлбөрийг батлуулсан байгаа. 
 
Үндэсний хөгжлийн газрын дарга бол Герман, Монголын Засгийн газрын комиссын хуралд Герман Улсад айлчилж байгаа. 
 
Ж.Ганбаатар: - Баярлалаа. Уучлаарай, З.Нарантуяа гишүүн ээ. Дэгээрээ 5 минут юм байна. Одоо дэг зөрчиж болохгүй учраас уучлаарай. 
 
Асуулт асууж дууслаа. Одоо Хууль зүйн байнгын хорооны санал, дүгнэлтийг Улсын Их Хурлын гишүүн Б.Дэлгэрсайхан танилцуулна. Б.Дэлгэрсайхан гишүүний микрофоныг өгье. 
 
Б.Дэлгэрсайхан: - Эдийн засгийн байнгын хорооны дарга, эрхэм гишүүд ээ, 
 
Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Монгол Улсын Их Хурлын тогтоолын төслийг хэлэлцэх эсэхийг Улсын Их Хурал 2019 оны 5 дугаар сарын 16-ны өдрийн хуралдаанаараа хийж анхны хэлэлцүүлэгт бэлтгүүлэхээр Байнгын хороодод шилжүүлсэн билээ. 
 
Хууль зүйн байнгын хороо 2019 оны 5 дугаар сарын 22-ны өдрийн хуралдаанаараа Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 25 дугаар зүйлд заасан журмын дагуу хэлэлцлээ. 
 
Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Н.Учрал улсын бүртгэлийн цахим шилжилтийн бүртгэлд онцгой анхаарах, Улсын Их Хурлын гишүүн Б.Пүрэвдорж Гадаадын иргэн, харьяатын газрын хөрөнгө оруулалтын талаар болон цагдаагийн албан хаагчдын цалингийн асуудлыг анхаарч үзэх, Улсын Их Хурлын гишүүн Л.Мөнхбаатар Улсын бүртгэлийн ерөнхий газрын барилга, байгууламжийн шинэчлэлийн асуудал, мөн Хөвсгөл аймгийн Ханх суманд хилийн застав байгуулах боломж бий эсэх талаар асуулт асууж, хариулт авсан болно. 
 
Монгол Улсын эдийн засаг, нийгмийг 2020 онд хөгжүүлэх үндсэн чиглэлд тусгах саналыг Улсын Их Хурлын гишүүн Б.Пүрэвдорж, Л.Мөнхбаатар нарын гаргасныг Байнгын хорооны хуралдаанд оролцсон гишүүдийн олонх дэмжсэн бөгөөд гишүүдээс гарсан зарчмын зөрүүтэй саналын томьёоллыг нэгтгэн томьёолж Та бүхэнд тараасан болно. 
 
Эдийн засгийн байнгын хорооны эрхэм гишүүд ээ, 
 
Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг хийсэн талаарх Хууль зүйн байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
Ж.Ганбаатар: - Б.Дэлгэрсайхан гишүүнд баярлалаа. Ажлын хэсэг гишүүд болон бусад Байнгын хороодоос бичгээр ирүүлсэн саналаар санал хураалт явуулна. Гишүүдийг хуралдаандаа орохыг урья. 
 
Ажлын хэсгийн саналын томьёоллоор Я.Содбаатар дарга. Жагсаалтаар санал асуулт явуулна. 5 санал байна. 7 байна уу? Тийм ээ. 7 байна. Байнгын хороодын саналын томьёоллоор санал хураалт явуулна. 28 санал байна. 
 
Би З.Нарантуяа гишүүнтэй санал нэг байна. Одоо энэ Засгаас орж ирж байгаа үндсэн чиглэл ингээд мөрөөдлийн жагсаалт болох ажлыг бас Их Хурлын гишүүд хийж байна. Ингээд тэгээд үндсэн чиглэлийн биелэлт ярихаар одоо энэ орж байгаа саналуудад хөрөнгө мөнгөнөөс боллоо гэдэг юм уу, бусад зүйлээс болоод одоо хэрэгждэггүй ийм байдал бас Их Хурал дээр гаргаж байгаа гэдгийг бас хэлэх нь зөв байх аа. 
 
Гишүүдийн гаргасан саналын томьёоллоор санал хураалт. 9 санал байна. Манай Эдийн засгийн байнгын хорооны гишүүдийн. Ингээд ажлын хэсгийн саналаар санал асуулт явуулъя. Энэ дээр зөвхөн үг байгаа юу, санал байгаа юм уу? Үг хэлж болно. Тийм ээ. 
 
Нэгдүгээрт, Тогтоолын төслийн хавсралтын 8 дугаар зорилтын 8 дахь заалтыг “Иргэдийн орон сууцны хангамжийг нэмэгдүүлэх бодлого хэрэгжүүлэх.  Шалгуур үзүүлэлт, Ипотекийн хөнгөлөлттэй зээлд хамрагдах иргэдийн тоо, 2020 онд хүрэх түвшин, үр дүн 12 000, 2020 онд шаардагдах хөрөнгийн хэмжээ, эх үүсвэр 230.0 тэрбум, Улсын төсөв, бусад эх үүсвэр, Хариуцах байгууллага Сангийн яам, Барилга, хот байгуулалтын яам гэж өөрчлөх гэсэн саналаар санал хураалт явуулъя. Санал хураалт. 
 
Тайлбар хэлж болох уу? Санал хураалтыг цуцалъя. Ч.Хүрэлбаатар гишүүний микрофоныг өгье. 
 
Ч.Хүрэлбаатар: - Яг улсын төсвөөс 230.0 тэрбум төгрөг гаргана гэдгийг ийм нэр томьёоллоор байна. Ажлын хэсгийн дарга Я.Содбаатар даргатай улсын төсөв болон бусад эх үүсвэрээс гэж уг нь тохирсон. Ажлын хэсгийн дарга. 
 
Ж.Ганбаатар: - Ажлын хэсгийн даргын микрофоныг өгье. Я.Содбаатар дарга. Энэ найруулгаа бас. Би яг оруулснаар чинь л уншлаа. Улсын төсөв л гэсэн үг байна. Я.Содбаатар даргын микрофоныг өгье. Я.Содбаатар дарга тодруулъя. 
 
Я.Содбаатар: - Тийм. Ер нь энэ санал бол сая ажлын хэсэг дээр орж ирсэн. Тэгээд ажлын хэсэг дээр бид нар Монголбанкны саналыг Барилга, хот байгуулалтын яамны саналыг гээд ингээд саналуудыг сонссон юм. Тэгээд сая энэ хуралдаанд орж ирэхийн өмнө ажлын хэсгийн хуралдааны дараа энэ улсын төсөв дээр болон бусад эх үүсвэр гэсэн юуг нь нэмье гэдгээр Сангийн сайд бид хоёр яасан юм. Энийг нь нэмээд найруулгын чанартайгаар аваад хурааж өгөөч ээ гэж хүсэж байна. 
 
Ж.Ганбаатар: - 230.0 тэрбум улсын төсөв, бусад эх үүсвэр гэдгээр нэмээд санал хураалт явуулъя. Санал хураалт. 
 
Санал дэмжигдсэнгүй. 46.2 хувиар санал дэмжигдсэнгүй. 
 
Одоо би яах ёстой билээ. Эсвэл горимын санал гаргах ёстой байх. Горимын саналаа. Хэн гаргах юм тэгээд. Ж.Бат-Эрдэнэ гишүүний микрофоныг өгье. 
 
Ж.Бат-Эрдэнэ: - Энэ сая техникийн алдаа гарах шиг боллоо. Би сая дэмжсэн байгаа юм. Тийм болохоор энэ саналыг хүчингүй болгож дахин санал хурааж өгөөч гэсэн горимын санал байна. 
 
Ж.Ганбаатар: - Баярлалаа. Саяны хураасан саналыг хүчингүй болгоё гэдэг томьёоллоор санал хураалт. 
 
Горимын санал дэмжигдлээ. 72.7 хувиар санал дэмжигдлээ. 
 
Эхний саналыг дахин хураалгая. Санал хураалт. 
 
Санал дэмжигдлээ. 72.7 хувиар санал дэмжигдлээ. 
 
Хоёрдугаар санал. Ажлын хэсгийн. Тогтоолын төслийн хавсралтын 8 дугаар зорилтод “Нийслэл, аймгийн төвийн инженерийн шугам сүлжээний өргөтгөл, шинэчлэлийн ажил", Шалгуур үзүүлэлт Шугам сүлжээний урт/км, 2020 онд хүрэх түвшин, үр дүн 100.0, 2020 онд шаардагдах хөрөнгийн хэмжээ, эх үүсвэр 85.0 тэрбум төгрөг, Улсын төсөв, Хариуцах байгууллага Барилга, хот байгуулалтын яам гэж нэмэх. Санал хураалт явуулъя.
 
Санал 81.8 хувиар дэмжигдлээ. 
 
Ажлын хэсгийн гурав дахь санал. Тогтоолын төслийн хавсралтын 7 дугаар зорилтын 4 дэх заалтыг “Тавантолгой-Зүүнбаян чиглэлийн төмөр замын барилгын ажлыг үргэлжлүүлэх /486.6 км/”, Шалгуур үзүүлэлт Барилгын ажлын явц, хувиар, 2020 онд хүрэх түвшин, үр дүн 70, 2020 онд шаардагдах хөрөнгийн хэмжээ, эх үүсвэр: 2.4 их наяд төгрөг, Хувьцаа, Хувийн хэвшлийн хөрөнгө оруулалт, Гадаад зээл. Хариуцах байгууллага Зам, тээврийн хөгжлийн яам, Монголын төмөр зам төрийн өмчит хувьцаат компани гэж өөрчлөх. Санал хураалт. 
 
Санал 81.8 хувиар дэмжигдлээ. 
 
Ажлын хэсгийн дөрөв дэх санал. Тогтоолын төслийн хавсралтын 7 дугаар зорилтод “Зүүнбаян-Ханги чиглэлийн төмөр замын техник, эдийн засгийн үндэслэл, зураг төсөл боловсруулах, барилгын ажлыг эхлүүлэх /281 км/. Шалгуур үзүүлэлт Барилгын ажлын явц, хувиар. 2020 онд хүрэх түвшин, үр дүн 20. 2020 онд шаардагдах хөрөнгийн хэмжээ, эх үүсвэр Урьдчилсан байдлаар 1 тэрбум ам.доллар, Гадаадын зээл, тусламж, Төр, хувийн хэвшлийн түншлэл. Хариуцах байгууллага Зам, тээврийн хөгжлийн яам, Улаанбаатар төмөр зам  хувь нийлүүлсэн нийгэмлэг, Үндэсний хөгжлийн газар гэж нэмэх. Санал хураалт. 
 
72.7 хувиар санал дэмжигдлээ. 
 
Ажлын хэсгийн саналыг хурааж дууслаа. Ажлын хэсгийн тав дахь санал. Прокурорын байгууллагын боловсон хүчний чадавхийг сайжруулах, барилга, конторын их засвар, техник тоног төхөөрөмжийг шинэчлэх замаар тухайн байгууллага хараат бус бие даасан байдлыг хангах, анхаарах. 12.0 тэрбум. Санал гаргасан ажлын хэсэг. Мөн үү? Санал хураалт. 
 
Санал хураалтад 81.8 хувиар дэмжигдлээ. Энэ найруулгыгаа бас яахгүй бол энэ уншиж байгаа зүйлүүд бас. 
 
Дараагийн санал. Ажлын хэсгийн. Тогтоолын төслийн 11 дүгээр зорилтын 7 дахь заалтад “Төрийн өмчийн ерөнхий боловсролын сургууль, цэцэрлэг, мэргэжлийн боловсролын сургуулийн багшийг зөөврийн компьютертой болгох". Шалгуур үзүүлэлт Үйл ажиллагааны хэрэгжилт, хувиар. 2020 онд хүрэх түвшин 100. 2020 онд шаардагдах хөрөнгийн хэмжээ, эх үүсвэр 23.2 тэрбум төгрөг. Улсын төсөв, Гадаад эх үүсвэр. Хариуцах байгууллага Боловсрол, соёл, шинжлэх ухаан, спорын яам гэж нэмэх гэсэн байна. Санал хураалт. 
 
Санал 45.5 хувиар санал дэмжигдсэнгүй. 
 
Дараагийн саналыг уншиж танилцуулъя. Эрүүл мэндийн тусламжийн чанар, хүртээмжийг сайжруулах зорилтуудын хүрээнд "Чихрийн шижин өвчнөөс үүдэлтэй хөлийн өвчлөлийн хүндрэлийг шинэ технологийн эмчилгээнд хамруулах". Шалгуур үзүүлэлт Үйл ажиллагааны хэрэгжилт, хувиар. 2020 онд хүрэх түвшин 100. 2020 онд шаардагдах хөрөнгийн хэмжээ, эх үүсвэр 800.0 сая төгрөг, Улсын төсөв. Хариуцах байгууллага Эрүүл мэндийн яам гэж нэмэх. Санал хураалт. 
 
Санал 58.3 хувиар дэмжигдлээ. 
 
Одоогийн Байнгын хороодын саналаар санал хураалт явуулна. 
 
Нийгмийн бодлого, боловсрол, соёл, шинжлэх ухааны байнгын хорооны дэмжсэн саналын томьёоллоор санал хураалгая. 
 
Нэгдүгээрт, Тогтоолын төслийн 12 дугаар зорилтод: “Соёлын баримтат өвийг хамгаалах, музей, түүх, соёлын өвийн сэргээн засварлалтын ажлыг эрчимжүүлэх” гэсэн төсөл арга, хэмжээг нэмэх. Шууд гурвууланг уншаад хураалгах уу? За тус тусад нь явья. Тийм ээ. Санал хураалт. 
 
Энэ санал 41.7 хувиар дэмжигдсэнгүй. 
 
Хоёр дахь санал. Тогтоолын төслийн 12 дугаар зорилтод: “ЮНЕСКО-ийн дэлхийн өвийн бүртгэлд бүртгэгдсэн Монгол Улсын соёлын өвийг хамгаалах, Бурхан Халдун уулын соёлын өвийн менежментийн захиргааг байгуулах” гэсэн төсөл арга, хэмжээг нэмэх. Санал хураалт. 
 
Санал 33.3 хувиар санал дэмжигдсэнгүй. 
 
Гурав дахь санал. Төслийн 15 дугаар зорилтод: “эмнэлгийн ажилтнуудыг В вирусийн эсрэг дархлаажуулалтад 100 хувь хамруулах" гэсэн зорилт, арга хэмжээ нэмэх. Санал гаргасан Улсын Их Хурлын гишүүн Г.Мөнхцэцэг. Санал хураалт. 
 
66.7 хувиар санал дэмжигдлээ. 
 
Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн томьёоллоор нэг санал байна. Санал хураалгая. 
 
Тогтоолын төслийн 15 дугаар зорилтын 15.5 дахь заалтын шалгуур үзүүлэлтэд “магадлан итгэмжлэгдсэн спортын клубт идэвхтэй хөдөлгөөн, спортоор хичээллэх” 2019 онд хүрэх түвшин, үр дүн “20”, 2019 онд шаардагдах хөрөнгийн хэмжээ, эх үүсвэр “2 тэрбум төгрөг” гэж нэмэх. Улсын Их Хурлын гишүүн Б.Саранчимэг. Санал гаргасан. Санал хураалт. 
 
58.3 хувиар санал дэмжигдлээ. 
 
Байгаль орчин, хүнс, хөдөө аж ахуйн байнгын хорооны дэмжсэн саналаар санал хураалт явуулъя. Энэ хэдэн санал байна? 10 санал байна. 
 
Нэг. Тогтоолын төслийн хавсралтын 9.3 дугаар зорилтод 2 дахь шалгуур үзүүлэлт болгож “Ботаникийн цэцэрлэгт хүрээлэнгийн үйл ажиллагааг сэргээх". Шалгуур үзүүлэлт Үйл ажиллагааны хэрэгжилт, хувиар. 2020 онд хүрэх түвшин, үр дүн 100 хувь зорилтыг хангах. 2020 онд шаардагдах хөрөнгийн хэмжээ, эх үүсвэр 5.0 тэрбум төгрөг. Хариуцах байгууллага Боловсрол, соёл, шинжлэх ухаан, спортын яам, Байгаль орчин, аялал жуулчлалын яам гэж нэмэх. Санал гаргасан Улсын Их Хурлын гишүүн Б.Саранчимэг. Санал хураалт. 
 
58.3 хувийн саналаар санал дэмжигдлээ. 
 
Дэмжсэн саналын дараагийн санал. Тогтоолын төслийн хавсралтын 4 дүгээр зорилтын 4.3 дахь заалтад “Өвлийн хүлэмжийн аж ахуй эрхэлж буй аж ахуйн нэгжид цахилгааны хэрэглээний хүүгийн хөнгөлөлт үзүүлэх. Шалгуур үзүүлэлт Өвлийн улиралд цахилгааны хөнгөлөлтөд хамрагдах аж ахуйн нэгж, хувь. 2020 онд хүрэх түвшин, үр дүн 100. 2020 онд шаардагдах хөрөнгийн хэмжээ, эх үүсвэр 2.0 тэрбум. Хариуцах байгууллага Хүнс, хөдөө аж ахуй, хөнгөн үйлдвэрийн яам, Эрчим хүчний яам гэж нэмэх. Улсын Их Хурлын гишүүн Д.Тэрбишдагва, Б.Саранчимэг, Г.Тэмүүлэн. Санал хураалт. 
 
Санал 58.3 хувиар дэмжигдлээ.
 
Дараагийн санал. Тогтоолын төслийн хавсралтын 4 дүгээр зорилтын 4.1 дэх заалтын "нөөцийн махны хэмжээ, мянган тонн" гэсэн шалгуур үзүүлэлтийн хөрөнгийн хэмжээ эх үүсвэр "4.6 гэснийг “10.0" гэж өөрчлөх. Санал гаргасан Улсын Их Хурлын гишүүн Д.Тэрбишдагва, Я.Содбаатар гэсэн байна. Санал хураалт. 
 
Санал 58.3 хувиар дэмжигдлээ. 
 
Дараагийн санал хураалт. Тогтоолын төслийн хавсралтын 3 дугаар зорилтын 3.4 дэх заалтад “Бэлчээрийн ургамалд хөнөөл учруулж буй үлийн цагаан оготно, царцаатай тэмцэх арга хэмжээ". Шалгуур үзүүлэлт тэмцсэн талбайн хэмжээ, 1 сая га. 2020 онд хүрэх түвшин, үр дүн 1 сая га. 2020 онд шаардагдах хөрөнгийн хэмжээ, эх үүсвэр 5.0 тэрбум. Хариуцах байгууллага Хүнс, хөдөө аж ахуй, хөнгөн үйлдвэрийн яам гэж нэмэх. Санал гаргасан Улсын Их Хурлын гишүүн Б.Бат-Эрдэнэ гэсэн байна. Санал хураалт. 
 
Санал 58.3 хувиар дэмжигдлээ. 
 
Тав дахь санал. “Тогтоолын төслийн хавсралтын 4 дүгээр зорилтын 4.2 дахь заалтад “Хүнсний ногооны хадгалалт, тээвэрлэлт, борлуулалтын цогцолбор төв барих”. Шалгуур үзүүлэлт төвийн тоо. 2020 онд хүрэх түвшин, үр дүн 1. 2020 онд шаардагдах хөрөнгийн хэмжээ, эх үүсвэр 5.0 тэрбум төгрөг. Хариуцах байгууллага Хүнс, хөдөө аж ахуй, хөнгөн үйлдвэрийн яам гэж нэмэх”. Санал гаргасэн Улсын Их Хурлын гишүүн Г.Мөнхцэцэг, Г.Тэмүүлэн. Санал хураалт. 
 
Санал 50.0 хувиар дэмжигдсэнгүй. 
 
Дараагийн санал. “Тогтоолын төслийн хавсралтын 9 дүгээр зорилтын 9.5 дахь заалтад “Уул уурхай, хүнд үйлдвэрийг суурьшлын бүсээс гаргах, дахин төлөвлөх, хүн амын эрүүл, аюулгүй орчинд амьдрах нөхцөлийг хангах”. Шалгуур үзүүлэлт Хүн амын эрүүл, аюулгүй орчинд амьдрах нөхцөлийг хангах судалгаа, техник эдийн засгийн үндэслэл хийх. 2020 онд хүрэх түвшин, үр дүн 100 хувь. 2020 онд шаардагдах хөрөнгийн хэмжээ, эх үүсвэр 5.0 тэрбум төгрөг. Хариуцах байгууллага Байгаль орчин, аялал жуулчлалын яам гэж нэмэх”. Улсын Их Хурлын гишүүн Г.Мөнхцэцэг. Санал хураалт. 
 
Санал 16.7 хувиар дэмжигдсэнгүй. 
 
Дараагийн санал. “Тогтоолын төслийн хавсралтын 9 дүгээр зорилтын 9.3 дахь заалтад “Экологийн онцгой ач холбогдолтой улсын тусгай хамгаалалтад авах 215 газрыг бүсчлэн тогтоох”, ашигт малтмалын тусгай зөвшөөрөл олгохгүй байх гэсэн заалт нэмэх.  Шалгуур үзүүлэлт 215 га-г бүсчлэн тогтоох. 2020 онд шаардагдах хөрөнгийн хэмжээ, эх үүсвэр 5.0 тэрбум төгрөг. Хариуцах байгууллага Байгаль орчин, аялал жуулчлалын яам гэж нэмэх. Санал гаргасан Улсын Их Хурлын гишүүн Г.Мөнхцэцэг. Санал хураалт. 
 
33.3 хувиар санал дэмжигдсэнгүй. 
 
Дараагийн санал. Тогтоолын төслийн хавсралтын 4 дүгээр зорилтод: "Үйлдвэржилт 21:100" үндэсний хөтөлбөрийн хэрэгжилтийг хангах". Шалгуур үзүүлэлт хөтөлбөрийн хэрэгжилт, хувиар. 2020 онд хүрэх түвшин, үр дүн 21 аймагт үйлдвэр байгуулах. 2020 онд шаардагдах хөрөнгийн хэмжээ, эх үүсвэр 500.0 тэрбум. Хариуцах байгууллага Хүнс, хөдөө аж ахуй, хөнгөн үйлдвэрийн яам, Монгол Улсын Хөгжлийн банк гэж нэмэх. Санал гаргасан Улсын Их Хурлын гишүүн Б.Батзориг. Санал хураалт. 
 
58.3 хувиар санал дэмжигдлээ. 
 
Дараагийн санал. “Тогтоолын төслийн хавсралтын 4 дүгээр зорилтод ““Ноолуур” үндэсний хөтөлбөрийн хэрэгжилтийг хангах”. Шалгуур үзүүлэлт хөтөлбөрийн хэрэгжилт, хувиар. 2020 онд хүрэх түвшин, үр дүн 1500 ажлын байр бий болгох. 2020 онд шаардагдах хөрөнгийн хэмжээ, эх үүсвэр 400.0 тэрбум төгрөг. Хариуцах байгууллага Хүнс, хөдөө аж ахуй, хөнгөн үйлдвэрийн яам, Монгол Улсын Хөгжлийн банк гэж нэмэх. Санал гаргасан Улсын Их Хурлын гишүүн Б.Батзориг. Санал хураалт. 
 
41.7 хувиар санал дэмжигдсэнгүй. 
 
Дараагийн санал. Байгаль орчин, хүнс, хөдөө аж ахуйн байнгын хорооны дэмжээгүй саналыг. Гишүүд ээ, анхааралтай байгаарай. Дэмжээгүй саналыг дэмжье гэсэн томьёоллоор санал хураая. 
 
“Тогтоолын төслийн хавсралтын 3 дугаар зорилтын 3.4 дэх заалтад “330 суманд худаг нэмж гаргах”. Шалгуур үзүүлэлт үйл ажиллагааны хэрэгжилт, хувиар. 2020 онд хүрэх түвшин, үр дүн 100. 2020 онд шаардагдах хөрөнгийн хэмжээ, эх үүсвэр 7.6 тэрбум төгрөг. Хариуцах байгууллага Хүнс, хөдөө аж ахуй, хөнгөн үйлдвэрийн яам гэж нэмэх. Санал гаргасан Улсын Их Хурлын гишүүн Г.Мөнхцэцэг. Санал хураалт. 
 
Горимын санал гарга. М.Оюунчимэг гишүүний микрофоныг өгье. 
 
М.Оюунчимэг: - Сая энэ техникийн шалтгаанаас болоод Х.Болорчулуун гишүүн, бид хоёрын кноп ажилласангүй. Тиймээс дахин санал хураалт явуулж өгөөч гэж хүсэх байна. 
 
Ж.Ганбаатар: - Сүүлд хураасан саналыг цуцалъя гэсэн томьёоллоор санал хураалт явуулъя. Цуцалъя. 
 
Горимын санал дэмжигдлээ. 83.3 хувиар. 
 
Санал хураалт дахиж явуулъя. Дэмжээгүй саналыг дэмжье гэсэн томьёоллоор санал хураалт явуулъя. Санал хураалт. 
 
75.5 хувиар дэмжээгүй санал дэмжигдлээ. 
 
Дараагийн. Аюулгүй байдал, гадаад бодлогын байнгын хорооны дэмжсэн санал. Хэдэн санал байна? 6 санал байна. 6 саналаар санал хураалт явуулъя. 
 
Нэгдүгээрт. Тогтоолын төслийн хавсралтын 1.1 дүгээр зорилтын “бүс нутгийн” гэсний өмнө “газар тариалан, эрчимжсэн мал аж ахуй болон аялал жуулчлалын” гэж нэмэх. Улсын Их Хурлын гишүүн Ж.Энхбаяр. Санал хураалт.
 
Санал дэмжигдсэнгүй. 
 
Дараагийн санал. Тогтоолын төслийн хавсралтын 10.1 дүгээр зорилтын “1” гэснийг “14” гэж өөрчлөх, эх үүсвэрт нь “7.9” гэж нэмэх”. Улсын Их Хурлын гишүүн О.Содбилэг санал гаргасан. Санал хураалт. 
 
41.7 хувиар санал дэмжигдсэнгүй. 
 
Гурав дахь санал. “Тогтоолын төслийн хавсралтын 10.1 дүгээр зорилтод 2 дахь шалгуур үзүүлэлт болгож “Шинээр барих гал унтраах, аврах ангийн барилгын тоо”. 2020 хүрэх түвшин, үр дүн 9. 2020 онд шаардагдах хөрөнгийн хэмжээ, эх үүсвэр 17.4 тэрбум төгрөг. Хариуцах байгууллага Онцгой байдлын ерөнхий газар гэж нэмэх”. Улсын Их Хурлын гишүүн О.Содбилэг санал гаргасан байна. Санал хураалт. 
 
41.7 хувиар санал дэмжигдсэнгүй. 
 
Дараагийн санал. “Тогтоолын төслийн хавсралтын 10 дугаар зорилтод дараах 10.3 дугаар зорилт нэмэх. Зорилт, арга хэмжээ “Алба хаагчдын мэргэжлийн ур чадварыг дээшлүүлэх нөхцөлийг бүрдүүлэх”. Шалгуур үзүүлэлт “Аврагч” биеийн тамир, спортын хорооны усан бассейн сургалт, дадлагын төв. 2020 хүрэх түвшин, үр дүн 1. 2020 онд шаардагдах хөрөнгийн хэмжээ, эх үүсвэр 4.5 тэрбум төгрөг. Хариуцах байгууллага Онцгой байдлын ерөнхий газар гэж нэмэх. Санал гаргасан Улсын Их Хурлын гишүүн О.Содбилэг. Санал хураалт. 
 
Санал дэмжигдсэнгүй. 25.0 хувиар. 
 
Дараагийн санал. Тогтоолын төслийн хавсралтын 10 дугаар зорилтод дараах 10.4 дүгээр зорилт нэмэх. Зорилт, арга хэмжээ “Иргэд, олон нийтийг гамшгаас хамгаалах чадварыг нэмэгдүүлэх”. Шалгуур үзүүлэлт “Үерийн далан барих”. 2020 онд хүрэх түвшин, үр дүн 94 километр. 2020 онд шаардагдах хөрөнгийн хэмжээ, эх үүсвэр 70.0 тэрбум төгрөг. Хариуцах байгууллага Онцгой байдлын ерөнхий газар гэж нэмэх. Санал гаргасан Улсын Их Хурлын гишүүн Т.Аюурсайхан. Санал хураалт. 
 
Т.Аюурсайхан гишүүний микрофоныг өгье. Санал гаргасан гишүүн тайлбар хийх эрхтэй. Т.Аюурсайхан гишүүний микрофоныг өгье. Санал хураалт цуцалсан. 
 
Т.Аюурсайхан: - Үер усны гамшиг бас нэлээн тулгамдсан асуудал байгаа. Тэгээд энэ дээр үндсэндээ Онцгой байдлын ерөнхий газар болон Барилга, хот байгуулалтын яамнаас тайлбарыг нь авсан юм. Байнгын хороон дээр. 
 
Тэгээд энэ 94 километрийг улсын хэмжээнд. Тэгээд энэ 94 километр дээр зураг төсөв, бүх юмнууд нь, материалууд нь бэлтгэгдсэн юм билээ. Барилга, хот байгуулалтын яаман дээр. Тэгээд энэ дээр хариуцах байгууллага нь Онцгой байдлын ерөнхий газар гээд буруу томьёолчихож. Миний гаргасан томьёолол дээр Барилга, хот байгуулалтын яам гэж томьёолсон байгаа. 
 
Хоёр гишүүн бас яг ижил саналыг өөрсдийнхөө Байнгын хороон дээр гаргасан байна лээ. Тэр зарчмын зөрүүтэй саналаар явж байна лээ. Тэрний томьёолол нь болохоор улсын хэмжээнд гэдгээр нь бүр тодотгоод нийслэл, аймгийн хэмжээнд яг одоо тэр зориулалтыг нь, үеийн даланг нь тодорхойлж өгсөн. Тэр томьёоллыг нь би илүү оновчтой гэж бодож байгаа. 
 
Мөн яг энэ тооцоо судалгаа, энэ зураг төсөв нь яг 94 километрээр гарсан учраас 70.0 тэрбумаар бас үндэслэл нь гарсан учраас бас хоёр гишүүн маань яг энэ 70.0 тэрбум, 94 километр гээд саналаа гаргасан байна лээ. 
 
Тэгэхээр тэр томьёолол дээр нь нэгтгээд энэ санал хураалтыг тэр хоёр гишүүнийхийг зарлаж байгаад нийлүүлээд хураалгаж өгөөч ээ гэж. 
 
Ж.Ганбаатар: - Баярлалаа. Санал хүлээж авлаа. Дараагийн санал дээр хураагаад явчихъя. Нэг санал дутуу байна. 
 
Аюулгүй байдал, гадаад бодлогын байнгын хорооны дэмжсэн нэг санал. 
 
Тогтоолын төслийн хавсралтын 20.3 дугаар зорилтын “бие бүрэлдэхүүнийг чадваржуулах” гэснийг “зэвсэг, техник, хувцас, хэрэглэл болон материаллаг баазыг бэхжүүлж сайжруулах” гэж өөрчлөх. Санал гаргасан Улсын Их Хурлын гишүүн Ж.Энхбаяр. Санал хураалт. 
 
Дараагийн Байнгын хороо. Хууль зүйн байнгын хорооны дэмжсэн саналаар санал хураалт явуулъя. 
 
Нэгдүгээрт. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Монгол Улсын Их Хурлын тогтоолын төслийн хавсралтын 17.9 дэх хэсгийн зорилт, арга хэмжээг доор дурдсанаар өөрчлөн найруулах:
 
“Үндэсний гадаад паспортод бичилт хийх, программ хангамж тоног төхөөрөмж нийлүүлэх”. Санал гаргасан Улсын Их Хурлын гишүүн Б.Пүрэвдорж. Санал хураалт. 
 
16.7 хувиар санал дэмжигдсэнгүй. 
 
Хоёр дахь санал. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн 17.10 дахь хэсгийн зорилт, арга хэмжээг доор дурдсанаар өөрчлөн найруулах: 
 
“Сонгууль зохион байгуулахтай холбоотой асуудлаар Улсын бүртгэлийн байгууллагыг техник, хэрэгслээр хангах”. Санал гаргасан Улсын Их Хурлын гишүүн Л.Мөнхбаатар. Санал хураалт. 
 
66.7 хувиар санал дэмжигдлээ. 
 
Хууль зүйн байнгын хорооны дэмжигдээгүй санал. Дэмжээгүй саналыг дэмжье гэсэн томьёоллоор санал хураалт явуулъя. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн хавсралт зорилтод доор дурдсан агуулгатай хэсэг нэмэх,  "Цэргийн болон хилийн цэргийн тагнуулын байгууллагыг тухайн салбарын мэдэлд бие даасан бүтэцтэй хөгжүүлэх арга хэмжээ авах". Улсын Их Хурлын гишүүн Л.Болд. Санал хураалт. Л.Болд гишүүний микрофоныг өгье. Л.Болд гишүүн. Санал гаргасан гишүүн Л.Болд. Гишүүний микрофоныг. 
 
Л.Болд: - Хууль зүйн байнгын хороон дээр тайлбарыг өгсөн. Тэгээд бас гишүүдийн ирцгүй байж байгаад унасан юм. Тэгээд ер нь бол энэ тагнуулын байгууллагын. Энэ томьёолол нь бас жаахан. Хилийн цэргийн тагнуулын байгууллага шүү. Хилийн цэрэг гэчихэж. 
 
Тэгэхээр энэ өнгөрсөн Их Хурлын нэг том алдаа байгаа. Тагнуулын хууль гэж гаргаад тэгээд энэ гадаад тагнуул хариуцдаг энэ Тагнуулын ерөнхий газартай цэргийн тагнуулыг татан буулгаад, хилийн цэргийн тагнуулыг татан буулгаж харьяалуулаад ингээд Монгол Улсыг одоо нүд чихгүй болгосон юм. Энэ бол энэ гурван жилийн турш одоо цэргийн бүх байгууллагууд энэ бол үнэхээр байж болохгүй ээ. Дэлхийд ийм жишиг хаана ч байхгүй. 
 
Одоо жишээ нь, цэргийн тагнуул гэхэд чинь өөрийнхөө шугамаар бусад орны. Одоо манайх чинь энхийг сахиулахад оролцож байгаа НҮБ-ын болон бусад орнуудын энэ ажиллагаа явуулж байгаа орнуудтайгаа цэргийн тагнуулын шугамаар маш олон мэдээлэл солилцдог, маш их том хамтын ажиллагаа. Энэ манай төрийн маш том нүд, чих байхгүй юу. 
 
Тэгээд ингээд ийм иргэний гадаад тагнуулын харьяа оронгуут нөгөөдүүл бүгд харилцаагаа тасалчихдаг юм. Тэд нар аль нэг улсын тэр тагнуулын байгууллагатай хамтрах зорилго байхгүй. Тэр бол зэвсэг хүчинтэйгээ, эсвэл хилийн цэргийнхэн хилийн цэрэгтэйгээ. 
 
Тэгээд Монгол Улс дэлхий дээр хамгийн урт хилтэй орнуудын нэг шүү дээ. Нийтдээ 8 мянга гаруй километр хилтэй. Хоёр том хөрш. Тэгээд хоёр том бүсэд хамаарагдаж байгаа. 
 
Тэгэхээр хилийн цэргийнхээ тагнуулыг одоо ингээд та нар аль ч хилийн цэргийн анги салбарууд дээр оч. Аль ч цэргийн анги салбарууд дээр оч. Үнэхээр Монгол Улсад ийм шийдвэр гарсан бол үнэхээр маш том ухралт болсон юм. Тэгээд энэ Их Хурлын үед үнэхээр бид өнөөдөр зүгээр засаж завдаагүй байгаа. Гэхдээ энийг одоо энэ Их Хурал бүрэн эрхдээ амжуулах ёстой. Тэгэхийн тулд өнөөдөр Засгийн газрын үндсэн чиглэлд өгөх юм бол Засгийн газар дээр чинь ажиллаад хуулиа өргөн бариад ингээд засаад явчихна. Тэгээд манай одоо хил дагуу ихэнх гишүүд нь хил дагуу аймгийнхан байж байгаа. Бүгд одоо зэвсэгт хүчний анги салбаруудтай. Үнэхээр Монгол Улс бол тусгаар тогтносон улсын хувьд одоо ингээд гурван нүд, чихтэй байдаг. Тэрнийхээ хоёрыг нь сохолж ерөөсөө болохгүй л дээ. Энэ бол үнэхээр одоо хаана ч гэсэн одоо Монгол Улсыг бол гайхаж байдаг. Ерөөсөө яаж ч, одоо хэний ч санаанд оромгүй.../минут дуусав/
 
Ж.Ганбаатар: - Баярлалаа. Хилийн цэрэг гэдгийн оронд хилийн цэргийн тагнуулын гэж нэмээд томьёоллоо. Санал хураалт. Гишүүд ээ. Санал хураалт. 
 
33.3 хувиар санал дэмжигдсэнгүй. 
 
Сая Т.Аюурсайхан гишүүний саналтай давхацсан саналаар гишүүд санал хэн хэн өгсөн билээ? Л.Болд гишүүн, М.Оюунчимэг гишүүдийн. Одоо манай Байнгын хороодын санал эхэлж байна. 
 
“Нийслэл, аймгийн төвийн инженерийн бэлтгэл арга хэмжээ, үерийн байгууламжийг үе шаттай барьж байгуулах, өргөтгөх, шинэчлэх”, Шалгуур үзүүлэлт: Үерийн далан барих, 2020 хүрэх түвшин, үр дүн: 94 км, 2020 онд шаардагдах хөрөнгийн хэмжээ, эх үүсвэр: 70 тэрбум төгрөг, Хариуцах байгууллага: Барилга, хот байгуулалтын яам гэж нэмэх. Санал хураалт. 
 
75.0 хувиар санал дэмжигдсэн байна. 
 
Дараагийн санал. Улсын Их Хурлын гишүүн Л.Болд, М.Оюунчимэг гишүүдийн гаргасан санал. Энэ санал татагдлаа. Тийм үү. Сая давхар байсан учраас. 
 
Дараагийн санал. Ахиад Л.Болд, М.Оюунчимэг гишүүдийн санал. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Монгол Улсын Их Хурлын тогтоолын төслийн 8 дугаар зорилтын 8 дахь заалтын “Иргэдийн орон сууцны хангамжийг нэмэгдүүлэх бодлого хэрэгжүүлэх, Шалгуур үзүүлэлт: Ипотекийн хөнгөлөлтийн зээлд хамруулах иргэдийн тоо, 2020 онд хүрэх түвшин, үр дүн: 12 мянга. Энэ санал өмнө нь орсон учраас татагдлаа. 
 
Л.Болд гишүүн санал. Ахиад. Сонгуулийн санал тооллогын техник хэрэгсэл. Энэ сая ахиад дэмжигдсэн. Л.Болд гишүүний микрофоныг өгье. 
 
Л.Болд: - Энэ чинь тусдаа юм. Гишүүдэд тайлбарлахад. Түрүүн бид нар нөгөө бүртгэлийн. Сонгууль чинь хоёр тоног төхөөрөмж ордог байхгүй юу. Бүртгэлийн байгууллагын. Одоо нөгөө иргэний хурууны хээ, жагсаалт гээд. Тэр тусдаа. Компьютер. 
 
Энэ бол нөгөө санал тоолдог тоног төхөөрөмж. Нөгөө хар машин. Одоо бид нар энэ хар машинаа солихгүй бол одоо энэ хар машинд хүн итгэхээ больсон. Одоо бид нар энэ хар машинаар сонгууль явуулах юм бол 7 сарын 01-н давтагдана. 
 
Сонгуульд яагаад 7 сарын 01-н гардаг гэхээр хүн сонгуулийн дүнд итгэдэггүй байхгүй юу. Дүнд яагаад итгэдэггүй гэхээр машинд итгэдэггүй юм. Одоо бид нар энэ. Бүртгэлийн байгууллагын тоног төхөөрөмж гэж хураалгасан. Тэр чинь угаасаа сонгуультайгаа хамаагүй. Дараа нь үлдээд явна. Сонгуультай холбоотой тоног төхөөрөмжийг сайжруулах. Энэ чинь бол яг сонгуулийн өөрийг нь явуулах. Энэ хар машин, түүний дагалдах тоног төхөөрөмж. 
 
Тэгээд энийг өнөөдөр бид нар хийж өгөхгүй бол. Одоо бид нар төсөвт орж ирэхгүй энэ хар машинаараа зүтгүүлээд явуулна. Энэ хар машин чинь одоо бид нар нийтдээ 6, 7 сонгууль явуулчихсан. Орон нутгийн сонгуультайгаа явах юм бол энэ чинь нэлээд олон сонгууль. Арван хэдэн сонгууль. Техникийн хувьд хоцрогдсон шүү. Цөмөөрөө 7 сарын 01-нийг бодож байгаад. Тийм.
 
Ж.Ганбаатар: - Тэгвэл санал хураалгачихъя. 6 цаг өнгөрч байгаа учраас санал хураалгачихъя. Энэ саналуудын дараа тов тогтоох санал байгаа шүү. Гишүүд бас сууж байгаарай. Ганцхан асуудал байгаа шүү. 
 
Сонгуулийн санал тооллогын техник хэрэгслийг шинэчлэх арга хэмжээ авах. Санал гаргасан Улсын Их Хурлын гишүүн Л.Болд. Санал хураалт. 
 
Санал 66.7 хувиар дэмжигдлээ. 
 
Дараагийн санал. Ё.Баатарбилэг, Я.Содбаатар гишүүдийн гаргасан санал. Тус тогтоолын хавсралтын зорилтын 13.3 дахь заалт нэмэх, “Шинжлэх ухааны академи харьяа хүрээлэн, төвүүдийн техник тоног төхөөрөмж, компьютерыг шинэчлэн нийлүүлэх”, 2020 онд хүрэх түвшин. 600.0 сая төгрөг. Санал хураалт. 
 
Санал 75.0 хувиар дэмжигдлээ. 
 
Дараагийн санал. Жижиг, дунд үйлдвэрлэлийг дэмжих хөнгөлөлттэй зээлийн эх үүсвэрийг нэмэгдүүлэх. Шалгуур үзүүлэлт Ажлын байрны тоо, хувиар. 2020 онд хүрэх түвшин, үр дүн 20, эх үүсвэр 100.0 тэрбум, Улсын төсөв. Хариуцлага байгууллага Хүнс, хөдөө аж ахуй, хөнгөн үйлдвэрийн яам. Санал гаргасан Улсын Их Хурлын гишүүн Ж.Бат-Эрдэнэ. Санал хураалт. Дэмжинэ. 
 
83.3 хувиар санал дэмжигдлээ. 
 
Санал гаргасан Улсын Их Хурлын гишүүн Х.Нямбаатар. “Орон нутгийн зорчигч тээврийн үйлчилгээг олон улсын жишигт хүргэх". Шалгуур үзүүлэлт Үйл ажиллагааны хэрэгжилт, хувиар. 2020 онд хүрэх түвшин 100. 2020 онд шаардагдах хөрөнгийн хэмжээ, эх үүсвэр 15.6 тэрбум төгрөг. 
 
Санал 75.0 хувиар дэмжигдлээ. 
 
Дараагийн санал. Улсын Их Хурлын гишүүн Ж.Бат-Эрдэнэ. Нөөцийн махны хэмжээ, тонн гэсэн шалгуур үзүүлэлтийн өмнө махны үйлдвэрлэлийг гэж нэмэх. Төсөвт өртөг 10.0 тэрбум төгрөг гэж өөрчлөх. Санал хураалт. 
 
Ж.Бат-Эрдэнэ гишүүн саналаа татлаа. Ж.Бат-Эрдэнэ гишүүний микрофоныг өгье. Ж.Бат-Эрдэнэ гишүүн саналаа тайлбарлана. 
 
Ж.Бат-Эрдэнэ: - Наадах чинь мах, сүүний сүү гэдэг нь хаягдсан байна. Мах, сүүний үйлдвэрлэл гээд ямар ч байсан явж байг. Тийм. Хураалгана. Тийм. Мах, сүү гэж нэмэх юм шүү. 
 
Ж.Ганбаатар: - Мах, сүү гэж нэмж санал хураалт. Санал хураалт. Зүүнбаян, Хангимандал. Тийм ээ. Төмөр замын техник, эдийн засгийн үндэслэл. Барилгын ажил эхлүүлэх. Зам, тээврийн яам, Улаанбаатар төмөр зам хувь нийлүүлсэн нийгэмлэг гэсний. Дараа гэсэн үг алга. Үндэсний хөгжлийн газар гэж нэмэх. Санал гаргасан. Санал хураалт. 
 
Санал дэмжигдлээ. 83.3 хувиар санал дэмжигдлээ. 
 
Санал гаргасан Улсын Их Хурлын гишүүн Б.Саранчимэг. Тогтоолын төслийн хавсралтын 13 дугаар зорилтод Эрдэм шинжилгээ, судалгаа, инновацийг хөгжүүлэх, дэмжих, үзүүлэлт, Шинжлэх ухааны салбарын үйл ажиллагааг өргөжүүлнэ. 
 
Нэг. Ботаникийн цэцэрлэгийн тохижилтын ажилд шаардагдах санхүүжилтийн зардал, хөрөнгө оруулалтад зориулж 1 тэрбум төгрөг. 
 
Хоёр. Байгалийн ургамлын үндэсний генобанканд шаардлагатай барилгыг хөрөнгө оруулалтад зориулж 7 тэрбум төгрөг тус тус шаардлагатай. Санал хураалт. 
 
Санал 25 хувиар санал дэмжигдсэнгүй. Санал хурааж дууслаа. 
 
Санал гаргасан Улсын Их Хурлын гишүүн Л.Болд, М.Оюунчимэг. “Иргэдийн орон сууцны хангамжийг нэмэгдүүлэх бодлого хэрэгжүүлэх” гэсний дараа “гэр хорооллын орон сууцыг барихад урт хугацааны хөнгөлөлттэй нөхцөлөөр ипотекийн зээл олгох” гэж өөрчлөх. Санал хураалт. 
 
72.7 хувиар санал дэмжигдлээ. 
 
Санал хураалт хурааж дууслаа. Байнгын хорооны санал, дүгнэлтийг Улсын Их Хурлын нэгдсэн чуулганд Я.Содбаатар гишүүн танилцуулна. 
 
Дараагийн асуудалдаа оръё. Ажлын хэсгийнхэнд баярлалаа. 
 
Хоёр. “Мэргэжлийн нэгдсэн холбооны эрх зүйн байдлын тухай” хуулийн төсөл болон хамт өргөн мэдүүлсэн хуулийн төслүүдээр нийтийн сонсгол зохион байгуулах болон тов тогтоох тухай Байнгын хорооны тогтоолын төсөл. 
 
Одоо хоёрхон зүйл байгаа. Гишүүд ээ. “Мэргэжлийн нэгдсэн холбоодын эрх зүйн байдлын тухай” төсөлд тусгагдсан төр, хувийн хэвшлийн төрийн бус байгууллагуудын түншлэлийг хангах, төрийн зарим чиг үүргийн хувийн хэвшил, мэргэжлийн холбоод, төрийн бус байгууллагуудаар гэрээний үндсэн дээр гүйцэтгэх харилцаанд тулгарч байгаа зарим асуудлыг тодорхой болгох зорилгоор хууль тогтоомжийн төслийн сонсголын тов тогтоох, даргалагчийг сонгох, ажиглагчдын тоог тогтоох, зохион байгуулах үүрэг бүхий ажлын хэсгийг байгуулах чиглэлээр хоёр тогтоолын төслийг танилцуулж байна. 
 
“Хууль тогтоомжийн төслийн сонсголын тов тогтоох” Байнгын хорооны тогтоолын төслийг уншиж танилцуулъя. 
 
Хууль тогтоомжийн тогтоолын төслийн тов тогтоох. Монгол Улсын Их Хурлын дэгийн тухай хуулийн 16 дугаар зүйлийн 16.5 дахь хэсэг, мөн хуулийн 51.1 дэх хэсэгт заасныг үндэслэн Эдийн засгийн байнгын хорооноос ТОГТООХ нь: 
 
Мэргэжлийн холбооны эрх зүйн байдлын тухай хуулийн төсөлд тусгагдсан төр, хувийн хэвшил, мэргэжлийн холбоод төрийн бус байгууллагуудтай гэрээний үндсэн дээр гүйцэтгэх харилцаанд тулгарч байгаа зарим асуудлуудыг тодорхой болгох зорилгоор хууль тогтоомжийн төсөл явуулах өдрийг 2019 оны 6 сарын 12-ны өдөр товлосугай. 
 
Хууль тогтоомжийн төслийн сонсголд ажиглагчаар 3 хүн оролцохыг зөвшөөрсүгэй. 
 
Хууль тогтоомжийн төслийн даргалагчаар Улсын Их Хурлын гишүүн Б.Ундармааг томилсугай гэсэн ийм тогтоол байна. Санал хураалт явуулах юм уу, үгүй юу? 
 
Тогтоолоос асуулттай, саналтай гишүүд байна уу? Алга байна. 
 
Хууль тогтоомжийн төслийн сонсголын тов тогтоох тухай Байнгын хорооны тогтоолын төслийг дэмжье гэсэн томьёоллоор санал хураалт явуулъя. Санал хураалт. 
 
88.3 хувиар санал дэмжигдлээ. 
 
Эдийн засгийн байнгын хорооны гишүүддээ баярлалаа. 
 
Б.Ундармаа гишүүнийг ажлын хэсгийн ахлагчаар томилж байна. Баярлалаа. 
 
Дууны бичлэгээс буулгасан:

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД

